
ᓇᓗᓇᐃᔭᐃᓂᖅ 
2023-2024−ᒥ ᓄᓇᕗᒻᒥ ᑐᑭᓯᐊᕈᑎᓄᑦ ᐊᒻᒪ ᐃᒻᒥᓂᖅᓱᕈᓐᓇᓂᕐᒧᑦ ᑲᒥᓯᓇᐅᑉ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖏᑦ 
ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᓄᓇᕗᒻᒥ ᒪᐃ 23, 2024−ᒥ. 

ᑲᑎᒪᔨᕋᓛᖑᐃᓐᓇᖅᑐᑦ ᓇᐅᑦᑎᖅᓱᖅᑏᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓪᓗ ᑕᓚᕕᓴᒃᑯᑦ 
ᖃᐅᔨᓇᓱᒃᑐᖃᓚᐅᖅᑐᑦ ᐅᓂᒃᑳᓕᐊᓂᒃ ᐃᐳᕈ 24-25, 2025−ᒥᑦ. ᒪᐃ 28, 2025−ᒥ, ᐃᒃᓯᕙᐅᑕᖓ 
ᑲᑎᒪᔨᕋᓛᖑᐃᓐᓇᖅᑐᑦ ᓇᐅᑦᑎᖅᓱᖅᑏᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓪᓗ 
ᐅᓂᒃᑲᐅᓯᖃᓚᐅᖅᐳᑦ ᐅᓂᒃᑳᒥᒃ ᕿᒥᕐᕕᕈᓚᐅᖅᑕᖏᓐᓂᒃ 2023-2024 ᑐᑭᓯᐊᕈᑎᓄᑦ ᐊᒻᒪ ᐃᒻᒥᓂᖅᓱᕈᓐᓇᓂᕐᒧᑦ 
ᑲᒥᓯᓇᐅᑉ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖏᓐᓂᒃ. 

ᑖᓐᓇ ᑎᑎᖅᑲᖅ ᐊᑕᖐᓪᓗᓂ ᑭᐅᔾᔪᑕᐅᕗᖅ ᐅᓂᒃᑳᓕᐊᓄᑦ ᑐᒃᓯᕋᐅᑕᐅᓚᐅᖅᑐᓄᑦ ᐃᒃᓯᕙᐅᑕᕐᒧᑦ ᒪᓕᒃᖢᒍ ᒪᓕᒐᖅ 
91(5) ᒪᓕᒐᖏᑦ ᒪᓕᒐᓕᐅᕐᕕᖕᒥ. ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ ᐱᖃᓯᐅᔾᔭᐅᓯᒪᔪᖅ ᐅᓂᒃᑳᖏᓐᓂᑦ 
ᐃᓚᔭᐅᓪᓗᓂ ᓈᓴᐅᑎᒃᑲᓐᓂᐅᔪᑦ ᐱᔭᕆᐊᑭᓪᓕᑎᕆᖁᓪᓗᒋᑦ ᓇᓗᓇᐃᒃᑯᑕᓂᒃ ᐃᓚᖃᖅᑎᓪᓗᓂ ᐊᑐᓕᖁᔭᖅ. 

ᐊᑐᓕᖁᔭᕐᓄᑦ ᑭᐅᔾᔪᑎᒋᔭᑦ 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #1 
1.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ 2024-2025 ᐊᕐᕌᒍᑕᒫᖅᓯᐅᑎ 
ᐅᓂᒃᑳᓕᐊᖏᓐᓂ ᐱᓪᓗᒋᑦ ᐊᐅᓚᑕᐅᓂᕆᔭᖓ ᐅᑯᓄᖓ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ 
ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᖅ ᓴᖅᑭᑕᐅᖁᓪᓗᒍ ᒪᓕᒐᓕᐅᕐᕕᖕᒧᑦ ᕿᓚᒥᐅᔫᒥᔪᒃᑯᑦ ᐊᑲᐅᓈᓕᖅᐸᑦ. 

1.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᓴᖅᑭᑎᑦᑎᖁᓪᓗᒋᑦ ᐊᓯᔾᔨᐅᑎᒃᓴᓂᒃ 
ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᕐᒧᑦ ᓴᖅᑮᖁᓗᑎᒃ ᒪᓕᒐᖅᑎᒍᑦ 
ᐊᑐᕆᐊᓕᖕᓂᒃ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐱᖁᔭᕐᒥᒃ ᓴᖅᑮᖃᑦᑕᖅᑎᓗᓂ, ᑮᓇᐅᔭᐃᑦ ᐊᕐᕌᒍᖓᑕ ᐃᓱᓕᕝᕖᖓᓂᑦ 
ᑕᖅᑭᑦ ᐊᕐᕕᓂᓖᑦ ᐊᓂᒍᓚᐅᖅᑎᓐᓇᒋᑦ, ᐊᕐᕌᒍᑕᒫᑦ ᐅᓂᒃᑳᓕᐊᒥᒃ ᒪᓕᒐᓕᐅᕐᕕᖕᒧᑦ ᐊᐅᓚᑕᐅᓂᕆᔭᖓᓂᒃ ᐱᖁᔭᐅᑉ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 1.1 

2024-2025 ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖏᓐᓂ ᐱᓪᓗᒋᑦ ᐊᐅᓚᑕᐅᓂᕆᔭᖓ ᐅᑯᓄᖓ ᐱᔭᐅᔪᓐᓇᕐᓂᖏᓐᓄᑦ 
ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᖅ ᐱᔭᕇᖅᑕᐅᓯᒪᓕᕐᒪᑦ ᐊᒻᒪ 
ᓴᖅᑮᑕᐅᑐᐃᓐᓇᕆᐊᖃᓕᖅᖢᓂ ᐅᑭᐊᒃᑯᑦ ᐃᒃᓯᕚᓕᕐᒥᖕᒪᑕ ᒪᓕᒐᓕᕆᔨᒃᑯᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 1.2 

ᓄᓇᕗᒻᒥ ᒐᕙᒪᒃᑯᑦ ᐃᑲᔪᖅᓱᐃᔪᑦ ᐊᑐᓕᖁᔭᐅᔪᒥᒃ ᐊᒻᒪ ᑕᑯᓇᒋᐊᕐᓂᐊᖅᖢᑎᒃ ᐊᕐᕌᒍᑕᒫᖅ ᐅᓂᒃᑳᓕᐊᖑᕙᒃᑐᓂᒃ 
ᐃᓚᒋᔭᐅᓗᓂ ᐅᕙᒍᑦ 2025−ᒥ ᕿᒥᕐᕈᐊᓕᕐᒥᒍᑦ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ 
ᐃᒻᒥᓅᖓᔪᓄᑦ ᐱᖁᔭᖅ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #2 
2.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐱᑎᑦᑎᓗᑎᒃ ᓇᓗᓇᐃᔭᐃᓯᒪᑦᑎᐊᖅᑐᒥᒃ ᖃᓄᐃᓕᖓᓕᕐᓂᖏᓐᓄᑦ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᓄᑦ ᐊᒻᒪ 
ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐊᒃᑐᐊᔪᑦ ᐱᓕᒻᒪᒃᓴᐅᑎᐅᔪᑦ ᐊᒻᒪ ᒫᓐᓇᐅᓕᖅᑐᖅ ᐊᑐᖅᑕᐅᕙᓕᖅᑐᓄᑦ 
ᐋᖅᑭᒃᑕᐅᓂᖏᑦ ᐱᒋᐊᖅᑎᑕᐅᓯᒪᔪᑦ ᐅᖃᐅᓯᐅᓯᒪᔪᑦ ᒪᒃᐱᒐᖕᓂ 6−ᒥ ᐊᒻᒪ 7−ᒥ 2025-2026 ᒐᕙᒪᓕᕆᔨᒃᑯᑦ 
ᓇᖕᒥᓂᖃᕐᓂᕐᒧᑦ ᐸᕐᓇᐅᑎᖓᓐᓂ. 

2.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐱᑎᑦᑎᓗᑎᒃ ᓇᓗᓇᐃᔭᐃᓯᒪᑦᑎᐊᖅᑐᒥᒃ ᓇᓗᓇᐃᔭᐃᑎᓂᒃ ᐱᓕᕆᐊᖑᓚᐅᖅᑐᓂᒃ ᐅᑯᓇᓂ 2023-2024 ᐊᒻᒪ 
2024-2025 ᑮᓇᐅᔭᓕᕆᔾᔪᑎᓂ ᐊᕐᕌᒍᓂ ᐊᑐᖅᑕᐅᓚᐅᖅᑐᓂᒃ ᒪᓕᒃᑕᐅᓗᑎᒃ ᑕᐃᒎᓯᐅᔪᑦ ᑐᒃᓯᕋᐅᑎᓕᐅᖁᔨᔾᔪᑎᓂ 
2022-52: ᐊᑐᐃᓐᓇᐅᑎᑕᐅᔪᖅ ᐊᖏᕈᑎ – ᐃᒻᒥᒨᖓᔪᓄᑦ ᐊᒻᒪ ᑐᑭᓯᒋᐊᕈᑎᓂᒃ ᐊᐅᓚᑦᑎᔾᔪᑎᓄᑦ ᑐᕌᖓᔪᑦ 
ᐱᓕᒻᒪᒃᓴᕐᓂᕐᒧᑦ ᐅᖃᐅᔾᔪᐃᓂᕐᒧᓪᓗ ᐱᔨᑦᑎᕋᐅᑎᓄᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 2.1 

ᐱᓕᕆᐊᖃᕐᓂᐊᖅᑐᑦ ᓴᓇᓗᑎᒃ ᐱᔨᑦᑎᕋᐅᑎᐅᔪᓄᑦ ᐱᓕᕆᔾᔪᑎᐅᕙᒃᑐᓂᒃ ᐊᐅᓚᑦᑎᔾᔪᑎᒧᑦ ᐊᖅᑯᑎᒥᒃ ᓄᑖᓄᑦ 
ᐅᑯᓂᖓ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᑐᒃᓯᕋᖅᐸᒃᑐᓂᒃ ᐊᒻᒪ 
ᓴᓇᓗᑎᒃ ᖃᕋᑕᐅᔭᒃᑯᑦ ᐱᓕᒻᒪᒃᓴᐅᑎᒥᒃ ᓄᑖᓄᑦ ᐃᖅᑲᓇᐃᔭᖅᑎᕈᖅᐸᒃᑐᓄᑦ ᐊᒃᑐᐊᔪᓄᑦ ᐅᑯᓄᖓ 
ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ. ᐃᓚᒋᔭᐅᓗᑎᒃ ᐆᕗᖓ 
ᐱᒋᐊᖅᑎᑕᐅᓯᒪᔪᒧᑦ, ᐱᓕᒻᒪᒃᓴᐅᑎᓂᒃ ᐅᓂᒃᑳᓕᐊᖑᓯᒪᔪᓂᒃ ᐊᒻᒪ ᐊᓯᖏᓐᓂᒃ ᓱᓇᑐᐃᓐᓇᕐᓂᒃ 
ᐊᖑᒪᑎᒋᐊᖅᑎᑕᐅᓯᒪᓕᖅᑐᑦ ᒪᓐᓇᐅᓕᖅᑐᖅ ᐊᑐᖅᑕᐅᕙᒃᑐᓄᑦ ᐊᒻᒪ ᕿᒥᕐᕈᐊᖅᑕᐅᓯᒪᓪᓗᑎᒃ. 

ᓱᓕ ᐊᓯᔾᔨᕈᓐᓇᖅᑐᒥᒃ ᖃᕋᑕᐅᔭᒃᑯᑦ ᐱᓕᒻᒪᒃᓴᐅᑎᒥᒃ ᐃᓕᓐᓂᐊᕈᑎᒥᒃ ᑐᕌᖓᔪᒥᒃ ᓇᓗᓇᐃᔭᐃᓂᕐᒥᒃ ᐆᕕᖓ 
ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᖅ ᐃᓘᓐᓇᖏᓐᓄᑦ 
ᐃᖅᑲᓇᐃᔭᖅᑎᓕᒫᓄᑦ ᐃᓚᒋᔭᐅᓗᓂ Oracle ᐱᓕᕆᔾᔪᑎᓄᑦ ᓴᓇᓚᐅᖅᑐᑦ ᐊᒻᒪ ᒫᓐᓇᐅᔪᖅ ᕿᒥᕐᕈᐊᖅᑕᐅᕙᓪᓕᐊᔪᑦ 
ᐃᓗᓕᖏᑦ ᐊᒻᒪ ᖃᐅᔨᓴᖅᑕᐅᕙᒃᖢᑎᒃ. ᑲᔪᓯᑎᑕᐅᓚᐅᖅᑎᓪᓗᒍ ᐊᑐᕋᒃᓴᐅᓕᕐᓗᓂ ᐊᒻᒪ ᐅᖃᐅᓯᖏᑦ ᐊᓯᐊᓄᑦ 
ᐅᖃᐅᓯᕐᒨᖅᑕᐅᓚᐅᕐᓗᑎᒃ ᓴᖅᑭᖅᑕᐅᓛᖅᑐᑦ ᐊᒻᒪ ᐊᑐᐃᓐᓇᐅᓕᕐᓗᑎᒃ ᐅᑯᐊ ᐃᓗᐊᓂ ᓄᓇᕗᒻᒥ ᒐᕙᒪᒃᑯᑦ ᐊᒻᒪ 
ᑭᒃᑯᑐᐃᓐᓇᐃᑦ ᑎᒥᖁᑎᖏᓐᓄᑦ ᐅᐸᒍᓐᓇᖅᑐᓄᑦ ᐱᓕᕆᔾᔪᑎᒧᑦ ᖃᕋᑕᐅᔭᒃᑯᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 2.2 

ᓈᒻᒪᒃᑐᓂᒃ ᑎᑎᕋᖅᓯᒪᔪᓂᒃ ᑳᓐᑐᕌᖑᔪᓂᒃ ᐱᓕᕆᔾᔪᑎᐅᔪᓂᒃ ᐃᓗᐊᓅᖅᑕᐅᓯᒪᔪᓂᒃ ᐊᑐᖅᑕᐅᓗᑎᒃ ᑕᐃᒎᓯᐅᔪᑦ 
ᐊᑐᐃᓐᓇᐅᑎᑕᐅᔪᖅ ᐊᖏᕈᑎᖅ 2022-52−ᒥ ᑕᑯᔭᐅᔪᓐᓇᖅᑐᑦ ᐊᑕᔪᑦ ᐅᐃᒍᖓ A−ᒥ. 

 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #3 
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐃᓗᓕᖃᖁᓪᓗᒋᑦ ᓇᓗᓇᐃᔭᖅᓯᒪᔪᓂᒃ ᒫᓐᓇᓕᓴᕐᓂᒃ ᖃᓄᐃᓕᖓᓕᕐᒪᖔᑕ ᕿᒥᕐᕈᔭᐅᖃᑦᑕᕐᓂᖏᑦ 
ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐊᑐᐊᒐᕐᒧᑦ, ᓱᕋᐃᓂᕐᒧᑦ ᐊᑐᐊᒐᕐᒥᑦ 
ᐊᒻᒪ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᕐᒧᑦ. 

ᓄᑖᑦ ᐊᑐᐊᒐᐃᑦ ᑲᔪᓯᑎᑕᐅᓚᐅᖅᑐᑦ ᐊᒻᒪ ᐊᑐᓕᖅᑎᑕᐅᓗᑎᒃ ᔫᓂ 30, 2025. ᓴᖅᑭᖅᑕᐅᓛᖅᑐᑦ ᐅᑯᐊ ᓄᓇᕗᒻᒥ 
ᒐᕙᒪᒃᑯᑦ ᐃᑭᐊᖅᑭᕕᖏᓐᓂ ᐃᓘᓐᓇᖏᓐᓃᑦᑐᓄᑦ ᒪᓕᒐᖅᑎᒍᑦ ᐅᖃᐅᓯᕐᓅᖓᓗᑎᒃ ᐅᖃᐅᓰᑦ 
ᐊᓯᐊᓅᖅᑕᐅᓚᐅᖅᑎᓪᓗᒋᑦ. 



5 | ᒪᒃᐱᒐᖅ 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #4 
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐃᓚᖃᖁᓪᓗᒋᑦ ᓇᓗᓇᐃᖅᑕᐅᑦᑎᐊᖅᓯᒪᔪᒥᒃ ᖃᐅᔨᔭᐅᓯᒪᔪᓂᒃ ᑕᒪᐃᓐᓄᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ 
ᖃᐅᔨᓴᕐᓂᖅ ᐊᒻᒪᓗ ᓯᕗᓂᐊᒍᑦ ᖃᐅᔨᓴᕐᓂᖅ ᐃᓚᖓ 42.1−ᒃᑯᑦ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ 
ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᕐᒥᑦ ᐃᐳᕈ 1, 2022 ᐊᒻᒪ ᒫᔾᔨ 31, 2024 ᐊᑯᓐᓂᖓᓂ, ᐅᑯᐊᓗ 
ᑎᑎᕋᖅᑕᐅᔪᑦ ᓇᓗᐃᖅᓯᑦᑎᐊᕐᓗᑎᒃ ᖃᓄᑎᒋ ᖃᐅᔨᒋᐊᕐᕕᐅᓚᐅᕐᒪᖔᑦ ᑐᑭᓯᐊᕈᑎᓄᑦ ᐊᒻᒪ ᐃᒻᒥᓂᖅᓱᕈᓐᓇᓂᕐᒧᑦ 
ᑲᒥᓯᓇᒥᒃ ᐱᕙᒌᔭᖅᑎᓪᓗᒍ. 

ᑕᑯᓂᐊᖅᐳᑎᑦ ᐃᓚᓕᐅᑎᓯᒪᔪᒥᒃ ᐅᐃᒍᖓ B−ᒥ ᐊᑕᖐᔪᒥᒃ ᑎᑎᕋᖅᓯᒪᔪᓂᒃ ᓯᕗᓂᐊᒍᑦ ᐃᒻᒥᒨᖓᔪᓂᒃ 
ᐊᒃᑐᐃᔾᔪᑎᓂᒃ ᖃᐅᔨᓴᕐᓂᖏᓐᓂᒃ ᐊᒻᒪ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᕐᓂᖏᓐᓂᒃ ᐃᐳᕈ 1, 2024−ᒥ, ᒫᔾᔨ 
31, 2025−ᒧᑦ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #5 
5.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐱᖃᓯᐅᔾᔨᔪᑦ ᓇᓗᓇᐃᔭᐃᓯᒪᔪᓂᒃ ᑎᑎᕋᖅᓯᒪᔪᓂᒃ ᐅᖃᐅᓯᐅᒋᐊᖃᙱᑦᑐᓄᑦ ᐊᖏᕈᑎᓂᒃ, ᑲᙳᓇᖅᑐᓕᕆᔾᔪᑎᓂᒃ 
ᐊᒻᒪ ᐱᔭᐅᖁᔭᐅᔪᓄᑦ ᐊᖏᕈᑎᓂᒃ ᐊᑎᓕᐅᖅᑕᐅᓯᒪᔪᓂᒃ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᐊᒻᒪ ᐊᓯᖏᓐᓄᑦ ᐱᓕᕆᔨᓄᑦ 
ᐊᑯᓐᓂᖏᓐᓂ ᐃᐳᕈ 1, 2022 ᐊᒻᒪ ᒫᔾᔨ 31, 2025. 

5.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐅᖃᐅᓯᖃᖅᑐᑦ ᑲᑎᓪᓗᒋᑦ ᐊᒥᓲᓂᖏᑦ ᑭᒃᑯᑐᐃᓐᓇᐃᑦ ᑮᓇᐅᔭᖁᑎᒋᔭᖏᑕ ᑮᓇᐅᔭᐃᔭᐅᑎᐅᓯᒪᔪᑦ ᐅᑯᓇᙵᑦ 
ᑲᑎᖅᓱᖅᓯᒪᔪᑦ ᑮᓇᐅᔭᐃᑦ ᐃᓯᖅᑐᓂᒃ ᑮᓇᐅᔭᖁᑎᐅᔪᑦ ᐊᕐᕌᒍᓂ 2023-2024 ᑮᓇᐅᔭᐃᔭᐅᑎᐅᓚᐅᖅᖢᓂ 
ᐱᔾᔪᑎᖃᖅᑐᓂᒃ ᓱᓇᑐᐃᓐᓇᕐᓄᑦ ᓇᓗᓇᐃᔭᖅᑕᐅᓯᒪᔪᓄᑦ ᑎᑎᖅᑲᒥ ᓇᓗᓇᐃᔭᐃᑎ 24(b)−ᒥ (“Litigation” 
[ᐃᖅᑲᖅᑐᐃᕕᒃᑰᕈᑏᑦ]) ᐅᑯᓇᓂ ᐊᕐᕌᒍᓂ 2023-2024 ᑭᒃᑯᑐᐃᓐᓇᕐᓄᑦ ᐊᑭᓕᒃᓴᖃᐅᑎᐅᔪᓂ ᓄᓇᕗᒻᒥ. 

5.3 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐅᖃᐅᓯᖃᖁᔭᐅᓗᑎᒃ ᑲᑎᖅᓱᖅᓯᒪᔪᓂᒃ ᐊᒥᓲᓂᖏᑦ ᑭᒃᑯᑐᐃᓐᓇᐃᑦ ᑮᓇᐅᔭᖁᑎᒋᔭᖏᑕ ᑮᓇᐅᔭᐃᔭᐅᑎᐅᓯᒪᔪᑦ 
ᐅᑯᓇᙵᑦ ᑲᑎᖅᓱᖅᓯᒪᔪᑦ ᑮᓇᐅᔭᐃᑦ ᐃᓯᖅᑐᓂᒃ ᑮᓇᐅᔭᖁᑎᐅᔪᑦ ᐊᕐᕌᒍᓂ 2023-2024 ᑮᓇᐅᔭᐃᔭᐅᑎᐅᓚᐅᖅᖢᓂ 
ᐱᔾᔪᑎᖃᖅᑐᓂᒃ ᓱᓇᑐᐃᓐᓇᕐᓄᑦ ᐱᓯᒪᔪᓂᒃ ᐱᔭᐅᖁᔭᐅᔪᓄᑦ ᐊᖏᕈᑎᓂᒃ ᐊᑎᓕᐅᖅᑕᐅᓯᒪᔪᓂᒃ ᐅᑯᓄᖓ ᓄᓇᕗᒻᒥ 
ᒐᕙᒪᒃᑯᑦ ᐊᒻᒪ ᐊᓯᖏᓐᓄᑦ ᐱᓕᕆᖃᑎᖏᓐᓄᑦ ᐊᒻᒪ ᑭᒃᑯᑐᐃᓐᓇᕐᓂᒃ. 

5.4 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᓇᓗᓇᐃᔭᐃᓯᒪᔪᑦ, ᓇᓗᓇᐃᖅᑕᐅᓯᒪᑦᑎᐊᖅᖢᑎᒃ, ᐊᑐᐊᒐᖏᓐᓂᒃ, ᐱᓕᕆᔾᔪᑎᒋᔾᔪᑎᒋᕙᒃᑕᖏᓐᓂᒃ ᐊᒻᒪ 
ᐱᓕᕆᔾᔪᑎᖏᓐᓂᒃ ᐱᔾᔪᑎᖃᖅᖢᑎᒃ ᐅᐸᓗᖓᐃᔭᐅᑎᖏᓐᓂᒃ ᖃᓄᖅ ᐱᔭᐅᖁᔭᐅᔪᓄᑦ ᐊᒻᒪ/ᐅᕝᕙᓘᓐᓃᑦ 
ᓴᒃᑯᐃᖁᔭᐅᔪᓂᒃ ᐊᒻᒪ/ᐅᕝᕙᓘᓐᓃᑦ ᐅᖃᐅᓯᐅᒋᐊᖃᙱᑦᑐᑦ ᐱᓪᓗᒋᑦ ᐊᖏᕈᑎᓕᐅᕈᑎᓂᒃ ᐱᔾᔪᑎᖃᖅᑐᓂᒃ 
ᓱᓇᑐᐃᓐᓇᕐᓂᒃ ᓴᖅᑭᖅᑐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᐃᑦ ᑎᓕᓯᔾᔪᑎᐅᓯᒪᔪᑦ 209: ᐱᓕᕆᕝᕕᐅᑉ ᐃᓗᐊᓂ 
ᐅᖃᐅᓯᐅᓯᒪᔪᑦ ᐱᑲᒻᒪᑦᑐᖃᖅᓯᒪᓂᖓᓄᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᐃᑦ ᑎᓕᓯᔾᔪᑎᐅᓯᒪᔪᑦ 1010: 
ᐃᖃᓇᐃᔭᕐᕕᒃ ᐃᒃᐱᒍᓱᑦᑎᐊᖅᑐᖅ ᐊᒻᒪ ᐸᒡᕕᓵᕆᕝᕕᐅᒋᐊᖃᙱᑦᑐᖅ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 5.1 

ᓄᓇᕗᒻᒥ ᒐᕙᒪᒃᑯᑦ ᐊᑐᐃᓐᓇᕈᐃᔾᔮᙱᑦᑐᑦ ᑐᑭᓯᒋᐊᕈᑎᓂᒃ ᐅᖃᐅᓯᐅᒋᐊᖃᙱᑦᑐᓂᒃ, ᑲᙳᓇᖅᑐᓂᒃ, ᐊᒻᒪ 
ᓇᓗᓇᐃᔭᐃᑎᖏᓐᓂᒃ ᐱᔭᐅᖁᔭᐅᔪᓂᒃ ᐊᖏᕈᑎᓕᐊᖑᓯᒪᔪᑦ ᐅᑯᓄᖓ ᓄᓇᕗᒻᒥ ᒐᕙᒪᒃᑯᑦ ᐊᒻᒪ ᐱᖓᔪᖏᓐᓂᒃ 
ᐱᓕᕆᖃᑕᐅᔪᓂᒃ ᓯᓚᑎᖏᓐᓂ ᐱᓕᕆᔪᑦ ᐱᔾᔪᑎᖃᖅᖢᑎᒃ ᓴᐳᔾᔭᐅᔾᔪᑎᖃᕐᓂᖏᓐᓄᑦ ᒪᓕᒐᖅᑎᒍᑦ 
ᑭᒃᑯᑐᐃᓐᓈᙱᑦᑐᒃᑯᑦ. ᑭᓯᐊᓂᑦᑕᐅᖅ, ᓇᓗᓇᐃᖅᓯᒪᙱᑦᑐᓂᒃ ᑭᒃᑯᓐᓃᖔᖅᓯᒪᓂᖏᓐᓂᒃ ᐱᔾᔪᑎᖃᖅᑐᓂᒃ 
ᐱᔭᐅᖁᔭᐅᔪᓂᒃ ᐅᓂᒃᑳᓕᐊᒥᓂᐅᔪᑦ ᑕᒪᒃᑯᓇᓂ ᐊᕐᕌᒍᓂ ᐊᑐᐃᓐᓇᐅᑎᑕᐅᔪᑦ ᐅᐃᒍᖓ C−ᒥ.  

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 5.2 

ᐊᕐᕌᒍᓂ 2023-2024 ᑮᓇᐅᔭᓕᕆᕝᕕᖕᓂ, ᓄᓇᕗᒻᒥ ᒐᕙᒪᒃᑯᑦ ᑭᒃᑯᑐᐃᓐᓇᕐᓄᑦ ᐊᑭᓕᒃᓴᖃᐅᑎᐅᔪᑦ 
ᐅᖃᐅᓯᖃᓚᐅᖅᑐᑦ ᐊᑭᓕᒃᓴᐅᔪᓂᒃ ᐊᒥᓲᓂᖃᖅᑐᓂᒃ $4.865 ᒥᓕᐊᓂᒃ ᐊᒃᑐᐊᔪᓂᒃ ᑲᔪᓯᔭᐅᕙᓪᓕᐊᔪᓄᑦ 
ᐃᖅᑲᖅᑐᐃᕕᒃᑰᕈᑎᐅᔪᓄᑦ. ᑕᒪᒃᑯᐊ ᐊᑭᓕᕆᐊᖃᖅᐸᒃᑐᑦ ᐱᓕᕆᐊᖑᕙᓪᓕᐊᔪᓄᑦ ᓯᕗᓂᑦᑎᓐᓂ ᐊᑭᓕᕆᐊᓕᐅᔪᑦ 
ᐃᓱᒪᒋᔭᐅᑎᓪᓗᒋᑦ ᐊᑭᓕᖅᑕᐅᓂᐊᕐᓂᖏᓐᓄᑦ ᐊᒻᒪ ᓈᒻᒪᒋᔭᐅᔪᒥᒃ ᓇᓚᐅᑦᑖᕈᑎᐅᓕᖅᐸᒃᖢᑎᒃ ᖃᓄᑎᒋ 
ᐊᒥᓲᓂᖃᕋᔭᙳᐊᕐᓂᖏᓐᓄᑦ. 

ᐊᒥᓲᓂᖏᑕ ᐊᒥᐊᒃᑯᖏᑦ ᑕᑯᒃᓴᐅᑎᑦᑎᔪᑦ ᑮᓇᐅᔭᐃᔭᐅᑎᐅᕙᒃᑐᓂᒃ ᓄᐊᒃᑕᐅᓯᒪᔪᓂᒃ ᐊᕐᕌᒍᒐᓴᖕᓄᑦ, ᓱᓕ 
ᒪᓕᒐᖅᑎᒍᑦ ᖃᔅᓯᐅᒐᔭᕐᒪᖔᑕ ᐊᑭᓕᐅᑎᐅᒋᐊᖃᕋᔭᖅᑐᑦ ᓱᓕ ᐋᖅᑭᒃᑕᐅᒋᐊᖃᖅᖢᑎᒃ. ᐊᑭᓖᒋᐊᖃᓕᕋᐃᖕᒪᑕ, 
ᐊᑭᓕᐅᑎᐅᕙᒃᑐᑦ ᓇᓗᓇᐃᖅᑕᐅᓯᒪᔪᓂᒃ ᐊᑭᓕᕆᐊᓕᖕᓂᒃ. 

ᐊᕐᕌᒍᖏᓐᓂ 2023-2024 ᑮᓇᐅᔭᓕᕆᔾᔪᑎᒥ ᐊᕐᕌᒍᒥ, ᒥᑭᓪᓕᒋᐊᖅᑐᖃᓚᐅᙱᑦᑐᑦ ᑕᒪᒃᑯᓄᖓ 
ᓇᓚᐅᑦᑖᖅᑕᐅᓯᒪᔪᓄᑦ ᒪᓕᒐᖅᑎᒍᑦ ᐊᑭᓕᖅᓱᕆᐊᓕᖕᓂᒃ, ᐊᑭᓕᖅᓱᐃᓚᐅᙱᓐᓂᖏᑦ ᐱᔾᔪᑎᐅᓗᑎᒃ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 5.3 

ᓄᓇᕗᒻᒥ ᒐᕙᒪᒃᑯᑦ ᐊᑐᐃᓐᓇᕈᐃᔪᓐᓇᙱᑦᑐᑦ ᑲᑎᖅᓱᖅᓯᒪᔪᓂᒃ ᐊᒥᓲᓂᖏᓐᓂᒃ ᑭᒃᑯᑐᐃᓐᓇᕐᓄᑦ ᑮᓇᐅᔭᖁᑎᖏᓐᓂᒃ 
ᑮᓇᐅᔭᐃᔭᐅᑎᐅᓯᒪᔪᓂᒃ ᐅᑯᓇᙵᑦ ᑲᑎᖅᓱᖅᓯᒪᔪᑦ ᑮᓇᐅᔭᐃᑦ ᐃᓯᖅᑐᓂᒃ ᑮᓇᐅᔭᖁᑎ ᐊᒃᑐᐊᔪᓂᒃ ᐱᔭᐅᖁᔭᐅᔪᓄᑦ 
ᐊᖏᕈᑎᓄᑦ ᐆᕗᖓ 2023-2024 ᑮᓇᐅᔭᓕᕆᔾᔪᑎᒥ ᐊᕐᕌᒍᒧᑦ. ᐅᑯᐊ ᑐᑭᓯᒋᐊᕈᑎᐅᔪᑦ ᐱᓕᕆᐊᖑᓗᐊᖅᐸᙱᑦᑐᑦ 
ᐱᓕᕆᕝᕕᖕᓄᑦ, ᐊᒻᒪ ᐃᓘᓐᓇᑎᒃ ᐱᔭᐅᖁᔭᐅᔪᓄᑦ ᐊᖏᕈᑎᐅᔪᑦ ᐅᐸᓗᖓᐃᔭᖅᑕᐅᕙᙱᑦᑐᑦ ᒪᓕᒐᓕᕆᔨᒃᑯᑦ 
ᐃᖅᑲᖅᑐᐃᓕᕆᔨᒃᑯᑦ ᐱᓕᕆᖏᓐᓄᑦ. ᐊᒻᒪᑦᑕᐅᖅ, ᑮᓇᐅᔭᓕᕆᔾᔪᑎᓂᒃ ᓈᓴᐅᑎᓕᐊᖑᓯᒪᔪᑦ ᐱᔭᐅᖁᔭᐅᓯᒪᔪᓄᑦ 
ᐊᒃᑐᐊᔪᓂᒃ ᐊᑭᓕᐅᑎᐅᕙᓂᒃ ᐊᔾᔨᒌᒃᐸᙱᑦᑐᑦ ᒪᓕᒃᖢᒋᑦ ᖃᓄᐃᑦᑑᓂᖓᓄᑦ ᐱᔭᐅᖁᔭᐅᓯᒪᔪᑦ (ᓲᕐᓗ, 
ᑮᓇᐅᔭᓕᐊᖑᔪᓄᑦ ᐋᖅᑭᒋᐊᕈᑎᐅᓯᒪᔪᑦ, ᑳᓐᑐᕌᑎᒍᑦ ᐋᖅᑭᒋᐊᕈᑎᐅᓯᒪᔪᑦ), ᑕᒪᐅᓇ ᐱᔭᕆᐊᑐᓕᖅᐸᒃᖢᓂ 
ᓇᓗᓇᐃᔭᐃᓗᐊᕆᐊᒃᓴᖅ ᐊᒻᒪ ᓄᐊᑕᐅᓗᑎᒃ ᐃᓗᓕᖃᐅᖅᑐᓂᒃ ᑲᑎᑕᐅᓯᒪᔪᓂᒃ ᓇᑭᑐᐃᓐᓇᖅ ᒐᕙᒪᓕᕆᔨᓂᒃ 
ᐱᓯᒪᔪᓂᒃ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 5.4 

ᓄᓇᕗᒻᒥ ᒐᕙᒪᒃᑯᑦ ᐊᑲᐅᙱᓕᐅᕈᑎᐅᔪᓂᒃ ᐋᖅᑭᒃᓱᐃᓲᖑᔪᑦ ᐅᓐᓂᕐᓘᑎᒃᑯᑦ, ᐋᖅᑭᒃᓱᐃᔨᒃᑯᑦ, ᐅᕝᕙᓘᓐᓃᑦ 
ᐃᓛᓐᓂᒃᑯᑦ, ᐃᖅᑲᖅᑐᐃᕕᑎᒍᑦ ᐅᐸᓗᖓᐃᔭᐅᑎᒃᑯᑦ. ᑐᑭᓯᐅᒪᖃᑦᑕᐅᑎᔾᔪᑎ ᐱᔭᐅᖁᔭᐅᔪᓄᑦ (MOS) ᐊᖏᕈᑎᐅᔪᖅ 
ᐊᐅᓚᑦᑎᔾᔪᑎᐅᕙᒃᖢᓂ ᐱᔭᐅᖁᔭᐅᔪᓂᒃ ᐱᓕᕆᖃᑎᒌᑦᑐᓄᑦ. ᒪᓕᒋᐊᓕᖕᒥᒃ ᑐᑭᓯᐅᒪᖃᑦᑕᐅᑎᔾᔪᑎ ᐱᔭᐅᖁᔭᐅᔪᓄᑦ 
ᐱᖃᓯᐅᔾᔨᒐᔭᖅᑐᑦ ᑲᙳᓇᖅᑐᓕᕆᓂᒃᑯᑦ ᑎᑎᖅᑲᓂᒃ ᐊᒃᑐᐊᔪᓂᒃ ᑕᐃᒎᓯᖏᓐᓄᑦ ᐱᔭᐅᖁᔭᐅᔫᑉ ᐊᒻᒪ ᓴᒃᑯᐃᓯᔾᔪᑎᒥᒃ 
ᓴᒃᑯᔭᐅᖁᓪᓗᒋᒃ ᑕᒪᒃᑮᒃ ᖃᓄᐃᓕᐅᒃᑲᓐᓂᖁᓇᒋᒃ ᐱᔾᔪᑎᒋᓪᓗᒋᑦ ᓇᓗᓇᐃᔭᖅᓯᒪᔪᑦ ᐱᔭᐅᖁᔭᐅᔪᓄᑦ ᑎᑎᖅᑲᒥ. 
ᐊᔾᔨᖃᖅᖢᑎᒃ ᒪᓕᒐᕐᓂᒃ ᐊᒻᒪ ᐃᖅᑲᖅᑐᐃᕕᓕᕆᔨᓂᒃ, ᑭᒃᑯᑐᐃᓐᓇᕐᓅᖓᔪᑦ ᑐᑭᓯᒋᐊᕈᑎᐅᔪᑦ ᓴᒃᑯᔭᐅᒐᔭᙱᑦᑐᑦ 
ᒪᓕᒃᑕᐅᓗᓂ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐱᖁᔭᐅᑉ ᑎᑎᕋᖅᓯᒪᓂᖏᑦ. ᑎᓴᒪᐃᓕᖓᔪᑦ 
ᖃᓄᖅᑑᕈᑎᐅᕙᒃᑐᑦ ᓇᓗᓇᐃᔭᐃᓕᕋᐃᖕᒪᑕ ᐱᔭᐅᖁᔭᐅᔪᓂᒃ ᐅᑯᐊ ᒪᓕᒃᑕᐅᓗᑎᒃ: 

1. ᒪᓕᒐᓕᕆᔨᒃᑯᑦ ᐅᖃᐅᓯᖃᖅᐸᒃᑐᑦ ᐱᔭᐅᖁᔭᐅᔪᓄᑦ ᑐᒃᓯᕋᐅᑎᖏᓐᓂᒃ ᐃᓚᒋᓪᓗᒍ 
ᐃᖅᑲᓇᐃᔭᖅᑎᒧᑦ/ᐃᖅᑲᓇᐃᔭᖅᑎᐅᓚᐅᖅᑐᒧᑦ ᒪᓕᒐᓕᕆᔪᓂᒃ ᐅᖃᐅᔾᔪᐃᔨᖓᓂᒃ. ᑭᒡᒐᖅᑐᐃᔨᐅᔪᖅ 
ᒪᓕᒐᓕᕆᔨᒃᑯᓐᓂᑦ ᐱᓕᕆᖃᑎᖃᖅᐸᒃᑐᑦ ᑕᒪᒃᑮᓐᓂᒃ ᐱᓕᕆᔨᐅᔪᓂᒃ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᓇᓗᓇᐃᔭᐃᑎᓪᓗᒋᑦ ᐱᔭᐅᖁᔭᐅᔪᓄᑦ ᐊᒥᓲᓂᕆᔭᐅᓂᐊᖅᑐᓂᒃ. ᑐᒡᓕᐊ ᒥᓂᔅᑕᐅᑉ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᔪᓯᑎᑦᑎᒋᐊᖃᖅᐸᒃᑐᖅ ᐃᓘᓐᓇᖏᓐᓂᒃ ᐱᔭᐅᖁᔭᐅᔪᓂᒃ. 

2. ᐅᓐᓂᕐᓘᑎᓂᒃ ᐱᔭᐅᖁᔭᐅᔪᑦ ᐋᔩᕈᑎᐅᕙᒃᑐᑦ ᐱᓕᕆᔨᖏᓐᓄᑦ ᐃᖅᑲᓇᐃᔭᖅᑎᓄᑦ ᐊᒃᑐᐊᔪᓂᒃ ᐊᒻᒪ 
ᔫᓐᓂᐊᓕᕆᔨᒃᑯᓐᓄᑦ (ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ [NEU]/ᑎᒥᖃᑎᒌᖕᓂᖅ ᓄᓇᕗᑦ 
ᐃᓕᓐᓂᐊᖅᑎᑦᑎᔨᖏᓐᓄᑦ [NTA]). ᐱᓕᕆᔨᖏᑦ ᐃᖅᑲᓇᐃᔭᖅᑎᓄᑦ ᐊᒃᑐᐊᔪᓂᒃ ᐱᓕᕆᖃᑕᐅᓕᖅᐸᒃᑐᑦ 
ᑕᒪᒃᑮᒃ ᐱᓕᕆᒋᐊᓕᐅᑉ ᑐᒡᓕᐊ ᐊᒻᒪ ᑐᒡᓕᐊ ᒥᓂᔅᑕᐅᑉ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓇᓗᓇᐃᔭᐃᑎᓪᓗᒋᑦ 
ᓈᒻᒪᒐᔭᙳᐊᖅᑐᓂᒃ ᐱᔭᐅᖁᔭᐅᔪᓂᒃ. ᑲᔪᓯᑎᑦᑎᒋᐊᓕᐅᔪᖅ ᑐᒡᓕᐊ ᒥᓂᔅᑕᐅᑉ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐱᔭᐅᖁᔭᐅᔪᑦ ᐱᓪᓗᒋᑦ. 

3. ᐋᖅᑭᒋᐊᕆᔨᓄᑦ ᐱᖁᔭᐅᔪᑦ ᐱᓕᕆᔾᔪᑎᐅᕙᖕᒥᔪᑦ ᓇᓗᓇᐃᔭᐃᓂᒃᑯᑦ ᓈᒻᒪᒐᔭᙳᐊᖅᑐᓂᒃ ᐱᔭᐅᖁᔭᐅᔪᓂᒃ. 
ᐋᖅᑭᒋᐊᕆᔨᐅᔪᑦ ᐃᓱᒪᒃᓴᖅᓯᐅᖅᑎᐅᔪᖅ ᐱᓕᕆᔾᔪᑎᐅᖁᔭᖓᓂᒃ ᓄᓇᕗᒻᒥ ᒐᕙᒪᒃᑯᑦ ᐊᒻᒪ 
ᑎᓕᐅᕆᔨᐅᓗᑎᒃ ᖃᔅᓯᐅᓂᐊᕐᓂᖏᓐᓄᑦ ᐱᔭᐅᖁᔭᐅᔪᑦ. 

4. ᐋᖅᑭᒋᐊᕆᔨᓄᑦ/ᐊᑯᓐᓂᕆᔭᐅᔪᓄᑦ ᐱᓕᕆᐊᒥᓂᐅᔪᑦ ᐱᔭᐅᖁᔭᐅᓯᒪᔪᑦ ᐱᓪᓗᒋᑦ. ᖃᐅᑕᒫᐸᓗᒃ, ᓯᕗᓂᐊᒍᑦ 
ᐱᒋᐊᓚᐅᙱᓐᓂᖏᓐᓂ ᐋᖅᑭᒋᐊᕆᔨᖃᕐᓗᑎᒃ, ᐋᖅᑭᒋᐊᕆᔨ ᐱᓕᕆᖃᑎᖃᖅᐸᒃᑐᖅ ᐱᓕᕆᖃᑎᒌᖑᔪᓂᒃ 
ᐊᖏᖃᑎᒌᒍᑎᓂᒃ ᐱᓪᓗᒍ ᐱᔭᐅᖁᔭᐅᔪᖅ. ᑐᑭᓯᐅᒪᖃᑦᑕᐅᑎᔾᔪᑎᒥᒃ ᐊᓯᔾᔨᕈᓐᓇᖅᑐᒥᒃ ᓱᓕ 
ᑎᑎᕋᖅᑐᖃᖅᐸᒃᑐᖅ ᐱᓕᕆᖃᑎᒌᓄᑦ, ᐊᒻᒪ ᐱᔭᐅᖁᔭᐅᔪᖅ ᐊᑭᓕᖅᑕᐅᓕᖅᐸᒃᖢᓂ. 

ᐊᒃᑐᐊᓂᖃᖅᑐᓂᒃ ᐱᑲᒻᒪᐅᑎᒥᓂᕐᓄᑦ ᐊᒻᒪ ᐸᒡᕕᓴᐃᓂᕐᒧᑦ, ᓄᓇᕗᒻᒥ ᒐᕙᒪᒃᑯᑦ ᖃᐅᔨᓴᓕᕋᐃᖕᒪᑕ, ᐃᓘᓐᓇᑦᑎᐊᑎᒃ 
ᐱᖃᑕᐅᔪᑦ ᐅᖃᐅᔾᔭᐅᓯᒪᕙᒃᑐᑦ ᑭᓇᑐᐃᓐᓇᕐᒧᑦ ᐅᓂᒃᑳᖃᑦᑕᖁᔭᐅᒐᑎᒃ ᐊᒻᒪ ᑲᙳᓇᖅᑐᓕᕆᖁᔭᐅᕙᒃᖢᑎᒃ 
ᖃᐅᔨᓴᕐᓂᖏᓐᓂ ᐅᐸᓗᖓᐃᔭᐅᑎᐅᔪᖅ ᐱᓕᕆᔾᔪᑎᐅᖁᔭᐅᓗᑎᒃ ᐱᑦᑎᐊᑐᒃᑯᑦ ᐱᖃᑕᐅᔪᐃᓐᓇᐅᔪᑦ. ᐱᑕᖃᖅᑎᓐᓇᒍ 
ᑐᑭᓯᐅᒪᖃᑦᑕᐅᑎᔾᔪᑎᒥᒃ ᐱᔭᐅᖁᔭᐅᔪᓄᑦ ᐅᐸᓗᖓᐃᔭᐅᑎᒃᑯᑦ ᐅᓐᓂᕐᓘᑎᐅᔪᑦ/ᐋᖅᑭᒋᐊᕆᔨᒃᑯᑦ/ᑭᒃᑯᑐᐃᓐᓇᑎᒍᑦ 
ᐃᖅᑲᖅᑐᐃᕕᓕᕆᔾᔪᑎᐅᔪᑦ ᐊᓯᐊᒍᑦ ᑲᙳᓇᖅᑐᓕᕆᔾᔪᑎᓂᒃ ᐅᕝᕙᓘᓐᓃᑦ ᐅᖃᐅᓯᐅᒋᐊᖃᙱᑦᑐᓄᑦ ᑎᑎᕋᖅᓯᒪᔪᑦ 
ᐅᕝᕙᓘᓐᓃᑦ ᐊᖏᕈᑎᐅᔪᓂᒃ ᐱᑕᖃᙱᑦᑐᖅ. 

 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #6 
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐃᓚᖃᖁᓪᓗᒋᑦ ᓇᓗᓇᐃᖅᑕᐅᑦᑎᐊᖅᓯᒪᔪᒥᒃ ᖃᓄᐃᓐᓂᕆᔭᐅᓕᕐᓂᖓᓂᒃ ᐊᑐᖅᑕᐅᔭᕆᐊᓕᓕᐊᖑᕙᓪᓕᐊᔪᑦ ᐃᓚᖓᑦ 
73(l.1)−ᒥ ᐊᒻᒪᓗ (l.2)−ᒥ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᕐᒥ 
ᐱᔾᔪᑎᒋᓪᓗᒍ ᓴᖅᑭᑕᐅᓂᖓ ᑮᓇᐅᔭᖅᑖᖑᕙᒃᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 6 

ᐊᖏᔪᑲᓪᓚᐅᔪᓂᒃ ᖃᐅᔨᓴᓚᐅᖅᑐᑦ ᐊᒻᒪ ᕿᒥᕐᕈᐊᖅᖢᑎᒃ, ᑕᑯᓇᒋᐊᖅᑕᐅᑲᓐᓂᖅᖢᑎᒃ ᐃᓗᓕᖏᑦ ᐊᔾᔨᒌᙱᑦᑐᑦ 
ᐱᓕᕆᔾᔪᑎᐅᔪᑦ ᑮᓇᐅᔭᓕᐊᖑᕙᒃᑐᓂᒃ ᐅᖃᐅᓯᐅᓯᒪᔪᓂᒃ ᓴᓇᒍᒪᓪᓗᑎᒃ ᓇᓖᕌᕈᑎᒃᓴᓂᒃ ᑭᓪᓕᖃᕋᔭᖅᑐᓄᑦ 
ᑐᓴᐅᒪᒍᒪᔪᓂᒃ ᑐᓴᕐᕕᐅᒍᒪᔪᓂᒃ ᑐᑭᓯᐊᕈᑎᒃᓴᓂᒃ. ᓄᐊᒃᓯᓯᒪᓕᖅᑐᒍᑦ ᑐᑭᓯᒋᐊᕈᑎᐅᔪᓂᒃ ᐃᓘᓐᓇᖏᓐᓂᒃ ᑲᓇᑕᒥ 
ᐱᔪᓐᓇᐅᑎᖃᖅᑎᓂᒃ ᐱᑕᓕᖕᓂᒃ ᐃᖅᑲᓇᐃᔭᖅᑎᓄᑦ ᑮᓇᐅᔭᓕᐊᖑᕙᒃᑐᓂᒃ ᐅᖃᐅᓯᐅᓯᒪᔪᓂᒃ ᐊᒻᒪ ᓄᐊᒃᓯᓯᒪᓪᓗᑕ 
ᐃᓗᖏᓐᓂᒃ ᐱᓕᕆᔾᔪᑎᒥᓂᐅᔪᓂᒃ. ᒫᓐᓇᐅᔪᖅ ᖃᐅᔨᓴᖅᐸᓪᓕᐊᔭᕗᑦ ᐅᑯᐊ ᑐᑭᓯᒋᐊᕈᑎᐅᔪᑦ ᐊᒻᒪ 
ᐋᖅᑭᒃᓱᐸᓪᓕᐊᓪᓗᒋᑦ ᐊᔾᔨᒌᙱᑦᑐᑦ ᓇᓖᕌᕈᑎᒃᓴᐅᒐᔭᖅᑐᑦ. 

ᒐᕙᒪᓕᕆᔨᒃᑯᑦ ᑲᑐᔾᔨᖃᑎᖃᕐᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᒪᓕᒐᓕᐅᓛᕐᓂᐊᖅᑐᑦ ᐱᔾᔪᑎᖃᕐᓗᑎᒃ 
ᐅᖃᐅᓯᐅᖁᔭᐅᔪᓂᒃ ᑮᓇᐅᔭᓕᐊᕆᕙᒃᑕᖏᓐᓂᒃ ᖁᑦᑎᓂᖅᐹᓂᒃ ᑮᓇᐅᔭᓕᐅᖅᐸᒃᑐᓄᑦ ᑭᒃᑯᑐᐃᓐᓇᕐᓄᑦ 
ᐃᖅᑲᓇᐃᔭᖅᑎᐅᔪᓄᑦ. 

 



8 | ᒪᒃᐱᒐᖅ 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #7 
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐃᓚᓕᐅᑎᖁᓪᓗᒋᑦ ᓇᓗᓇᐃᖅᑕᐅᑦᑎᐊᖅᓯᒪᔪᑦ ᖃᓄᐃᑦᑑᓂᖏᑦ ᐊᑐᓂ ᑐᓴᖅᑕᐅᔪᒃᓴᑦ ᑐᓂᔭᐅᓂᖏᓐᓄᑦ 
ᐊᖏᖃᑎᒌᒍᑎ ᓄᓇᕗᒻᒥ ᒐᕙᒪᒃᑯᑦ ᐊᖏᖃᑎᖃᕈᑎᒋᔭᖏᓐᓂᑦ ᐊᕕᒃᓯᒪᔫᑉ ᒪᓕᒐᖅᑎᒍᑦ ᐱᔪᓐᓇᕐᓂᕆᔭᐅᔪᑎᒍᑦ ᐃᐳᕈ 
1, 2024 ᐊᒻᒪ ᒫᔾᔨ 31, 2025 ᐊᑯᓐᓂᖓᓂ, ᐅᑯᐊᓗ ᑎᑎᕋᖅᑕᐅᔪᑦ ᓇᓗᓇᐃᖅᓯᑦᑎᐊᕐᓗᑎᒃ ᖃᓄᑎᒋ 
ᖃᐅᔨᒋᐊᕐᕕᐅᓚᐅᕐᒪᖔᑦ ᑐᑭᓯᐊᕈᑎᓄᑦ ᐊᒻᒪ ᐃᒻᒥᓂᖅᓱᕈᓐᓇᓂᕐᒧᑦ ᑲᒥᓯᓇᒥᒃ ᐱᕙᒌᔭᖅᐸᓪᓕᐊᑎᓪᓗᒋᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 7 

ᐃᓚᖏᑦ ᐊᑐᖅᑕᐅᕙᒃᑐᑦ ᐊᖏᕈᑏᑦ ᐅᖓᕙᒋᐊᖅᑕᐅᓚᐅᖅᑎᓪᓗᒋᑦ ᐅᕝᕙᓘᓐᓃᑦ ᓄᑖᕈᖅᑎᑕᐅᑲᓂᖅᖢᑎᒃ, 
ᖃᐅᔨᒋᐊᕐᕕᐅᔪᑦ ᑭᒃᑯᑐᐃᓐᓇᕐᓄᑦ ᑎᒥᖁᑎᐅᔪᓂᒃ ᓇᓗᓇᐃᔭᐃᓚᐅᙱᑦᑐᑦ ᓄᑖᓂᒃ ᑐᑭᓯᒋᐊᕈᑎᐅᒍᓐᓇᖅᑐᓂᒃ 
ᐅᖃᐅᓯᐅᒍᓐᓇᖅᑐᓄᑦ ᐊᖏᕈᑎᒍᑦ ᐊᑎᓕᐅᖅᑕᐅᓯᒪᔪᒃᑯᑦ ᐊᑯᓐᓂᖏᓐᓂ ᐃᐳᕈ 1, 2024 ᐊᒻᒪ ᒫᔾᔨ 31, 2025 
ᐱᔪᓐᓇᐅᑎᖓᑎᒍᑦ ᓄᓇᕗᒻᒥ ᒪᓕᒐᖅᑎᒍᑦ. 

 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #8 
8.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᓇᓗᓇᐃᖅᓯᖁᓪᓗᒋᑦ, ᐃᓗᓕᑯᓘᔭᖃᐅᖅᑐᓂᒃ, ᖃᓄᐃᑦᑐᓂᒃ ᑐᓴᕋᓱᐊᕈᑎᖃᖅᓯᒪᖕᒪᖔᑕ, ᐅᕝᕙᓘᓐᓃᑦ 
ᐸᕐᓇᐃᓯᒪᖕᒪᖔᑕ ᐱᓕᕆᐊᖃᕈᒪᓪᓗᑎᒃ, ᐊᓪᓚᒡᕕᖓᓐᓂᒃ ᑐᑭᓯᐊᕈᑎᓄᑦ ᐊᒻᒪ ᐃᒻᒥᓂᖅᓱᕈᓐᓇᓂᕐᒧᑦ ᑲᒥᓯᓇᐅᑉ 
ᐱᓪᓗᒋᑦ ᐊᖏᕈᑎᒃᑯᑦ ᐱᓕᕆᓂᐊᖅᑎᓪᓗᒋᑦ ᑳᓐᑐᕌᒃᑎᑦᑎᔨᓂᒃ ᑎᒥᐅᓪᓗᑎᒃ ᖃᐅᔨᓴᕈᓐᓇᖅᖢᑎᒃ ᐊᒻᒪ 
ᑳᓐᑐᕌᒃᑕᐅᓪᓗᑎᒃ ᐸᓖᓯᒃᑯᑦ ᓄᑖᖅ ᐸᓖᓯᒃᑯᑦ ᐱᖁᔭᖓ ᒪᓕᒃᖢᒍ. 

8.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐱᖃᓯᐅᔾᔨᓯᒪᔪᑦ ᓇᓗᓇᐃᔭᐃᓯᒪᔪᓂᒃ ᐅᓪᓗᖅᓯᐅᑎᒍᑦ ᑎᑎᕋᕆᐊᖅᓯᒪᔪᓂᒃ ᐊᑐᓕᖅᑎᑕᐅᓂᐊᕐᒪᖔᑦ ᓄᑖᖅ ᐸᓖᓯᒃᑯᑦ 
ᐱᖁᔭᖓ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 8.1 

ᒫᔾᔨ 2025−ᖑᑎᓪᓗᒍ, ᒪᓕᒐᓕᕆᔨᒃᑯᑦ ᑐᑭᓯᒋᐊᓚᐅᖅᑐᑦ ᑐᑭᓯᐊᕈᑎᓄᑦ ᐊᒻᒪ ᐃᒻᒥᓂᖅᓱᕈᓐᓇᓂᕐᒧᑦ ᑲᒥᓯᓇᒥᒃ 
ᐱᔾᔪᑎᖃᖅᖢᑎᒃ ᐊᖏᕈᑎᐅᔪᓂᒃ ᑭᒃᑯᑐᐃᓐᓇᕐᓅᖓᔪᓄᑦ ᖃᐅᔨᓴᖅᑎᓂᒃ ᑎᒥᖁᑎᖏᓐᓂᒃ ᒪᓕᒃᖢᑎᒃ ᐅᑯᓂᖓ 
ᐸᓖᓯᒃᑯᑦ ᐱᖁᔭᖓ. ᑲᒥᓯᓇᐅᔪᖅ ᐅᖃᓚᐅᖅᑐᖅ ᐅᓂᒃᑳᖏᓐᓂ ᓯᕗᓂᐊᓃᓪᓗᓂ ᑲᑎᒪᔨᕋᓛᖑᐃᓐᓇᖅᑐᑦ ᐃᐳᕈ 24, 
2025−ᒥ, ᐱᓕᕆᔨᐅᔪᑦ ᐱᓕᕆᐊᕆᒍᒪᓯᒪᔭᖓᑦ ᐅᖃᐅᓯᐅᓯᒪᔪᖅ 2021−ᖑᑎᓪᓗᒍ ᑐᑭᓯᒋᐊᕈᒪᓪᓗᑎᒃ ᑖᒃᑯᓂᖓ 
ᐊᓪᓚᒡᕕᓕᕆᔨᓂᒃ ᐱᓕᕆᐊᖑᓚᐅᖅᑐᖅ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 8.2 

ᒪᓕᒐᓕᕆᔨᒃᑯᑦ ᐱᓕᕆᐊᖃᖅᓯᒪᖕᒪᑕ ᓯᕗᒧᐊᒃᑎᑦᑎᓇᓱᐊᖅᖢᑎᒃ ᐅᑯᓂᖓ ᐸᓖᓯᒃᑯᑦ ᐱᖁᔭᖓ ᐊᒻᒪ 
ᒪᓕᒐᖁᑎᖏᓐᓂᒃ ᐊᑐᓕᖅᑎᑕᐅᖁᔭᐅᓗᑎᒃ ᐊᑕᐅᓯᒃᑯᑦ ᑭᓯᐊᓂ ᐃᓱᒪᒃᓴᖅᓯᐅᑐᐃᓐᓇᕆᐊᓕᐅᔪᑦ ᒪᓕᒐᑐᐊᒥᒃ 
ᐊᑐᓕᖅᑎᑦᑎᑐᐃᓐᓇᕆᐊᒃᓴᖅ ᐱᔪᓐᓇᐅᑎᖃᖁᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ ᐊᑎᓕᐅᕈᓐᓇᖁᓪᓗᒋᑦ ᐊᖏᕈᑎᒥᑦ 
ᐃᓚᖃᕐᓗᑎᒃ ᐃᒻᒥᓂᖅᓱᖅᑐᓂᒃ ᖃᐅᔨᓴᖅᑎᓂᒃ, ᐊᖏᕈᑎᐅᔪᖅ ᐊᑐᐃᓐᓇᐅᓕᕐᓂᖅᐸᑦ. ᐱᔾᔪᑎᒋᓪᓗᒍ ᖃᖓᐅᓛᕐᓂᖓ 
ᐊᒡᒋᖅᑑᑉ ᓂᕈᐊᕐᓇᐅᓛᖅᑑᑉ, ᐃᓱᒪᒃᓴᖅᓯᐅᕈᑎᒃᓴᖅ ᐱᓕᕆᐊᒃᓴᓕᕆᔪᖅ ᑲᒪᒋᔭᐅᔭᕆᐊᖃᑐᐃᓐᓇᕆᐊᓕᒃ 
ᒐᕙᒪᐅᓛᖅᑐᓄᑦ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #9 
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐃᓗᓕᖃᖁᓪᓗᒋᑦ ᓇᓗᓇᐃᔭᖅᓯᒪᔪᓂᒃ ᒫᓐᓇᓕᓴᕐᓂᒃ ᖃᓄᐃᓕᖓᓕᕐᒪᖔᑕ ᐋᖅᑭᒋᐊᖅᓯᑲᑕᒃᑎᓪᓗᒋᑦ ᐱᔾᔪᑕᐅᔪᓂᒃ 
ᐸᓯᔭᒃᓴᙳᖅᑎᑕᓄᑦ ᐃᓚᖓ 59 ᒪᓕᒡᓗᒍ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ 
ᐃᒻᒥᓅᖓᔪᓄᑦ ᐱᖁᔭᕐᒧᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 9 

ᓄᓇᕗᒻᒥ ᒐᕙᒪᒃᑯᑦ ᐊᖏᖃᑎᖃᖅᑐᑦ ᐆᕕᖓ ᐊᑐᓕᖁᔭᐅᔪᒥᒃ ᐊᒻᒪ ᓇᓖᕌᕈᑎᒃᓴᐅᔪᓂᒃ ᐃᓱᒪᒃᓴᖅᓯᐅᕈᑎᖃᓕᖅᖢᑎᒃ 
ᐱᔾᔪᑎᒋᓪᓗᒍ ᐱᔾᔪᑎᐅᔪᖅ ᐃᓚᒋᔭᐅᓗᑎᒃ ᐅᕙᒍᑦ 2025 ᕿᒥᕐᕈᓂᕆᓛᖅᑕᖓᓄᑦ ᐆᕕᖓ ᐱᔭᐅᔪᓐᓇᕐᓂᖏᓐᓄᑦ 
ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᖅ. 

 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #10 
10.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐱᖃᓯᐅᔾᔨᓯᒪᖁᓪᓗᒋᑦ ᐊᔾᔨᖏᓐᓂᒃ ᒪᓕᒐᓕᕆᔨᒃᑯᑦ ᐃᓗᐊᓂ ᐱᔪᓐᓇᐅᑎᓕᖕᓄᑦ ᕿᒥᕐᕈᐊᖅᑕᐅᔾᔪᑎᒥᓂᕐᓂᒃ Clare’s 
Law−ᐅᑉ ᒪᓕᒐᖏᓐᓂᒃ ᐊᒻᒪ ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓂᒃ ᒪᓕᒐᓕᕆᔪᓂᒃ. 

10.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ 
ᐅᓂᒃᑳᓕᐊᖑᓯᒪᔪᓄᑦ ᐱᖃᓯᐅᔾᔨᓯᒪᔪᑦ ᓇᓗᓇᐃᔭᐃᓯᒪᔪᓂᒃ ᐅᓪᓗᖅᓯᐅᑎᒍᑦ ᑎᑎᕋᕆᐊᖅᓯᒪᔪᓂᒃ 
ᖃᓄᐃᓕᖓᓕᕐᓂᖏᓐᓄᑦ ᐱᓕᕆᐊᖑᔪᑦ ᐱᔾᔪᑎᖃᖅᖢᑎᒃ ᑲᑐᔾᔨᖃᑎᒌᖕᓂᒃᑯᑦ ᐋᖅᑭᒍᑎᐅᓯᒪᔪᒥᒃ 
ᐊᑐᓕᖅᑎᑕᐅᓚᐅᖅᑐᒥᒃ ᐋᒃᑑᐸ 2024 ᑲᓇᑕᐅᑉ ᒐᕙᒪᑐᖃᒃᑯᓐᓄᑦ, ᓄᓇᓕᖃᕐᕕᖕᓄᑦ ᐊᒻᒪ ᐅᑭᐅᖅᑕᖅᑐᒥ 
ᓄᓇᓕᖃᕐᕕᖕᓄᑦ ᐃᒻᒥᒨᖓᔪᓄᑦ ᑲᒥᓯᓇᖏᓐᓄᑦ ᐊᒻᒪ ᐊᑲᐅᙱᓕᐅᕈᑎᓕᖕᓂᒃ ᐃᑲᔪᕋᓱᐊᖅᑎᖏᓐᓄᑦ ᐱᔾᔪᑎᖃᖅᑐᓂᒃ 
ᐃᒃᐱᒍᓱᑦᑎᐊᓂᒃᑯᑦ ᑐᑭᓯᒋᐊᕈᑎᓂᒃ ᐅᖃᐅᓯᖃᖅᐸᓂᒃᑯᑦ ᐱᔾᔪᑎᖃᖅᑐᓂᒃ ᖃᓄᐃᒍᑎᐅᕙᒃᑐᓄᑦ ᐊᐃᑉᐸᕇᑎᒍᑦ 
ᐱᑦᑎᐊᖃᑦᑕᙱᓐᓂᒃᑯᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 10.1 

ᒪᓕᒐᓕᕆᔨᒃᑯᑦ ᐱᑎᑦᑎᓚᐅᖅᑐᑦ ᐱᓪᓗᐊᑕᐅᓂᖏᓐᓂᒃ ᐅᓂᒃᑳᖅᓯᒪᔪᓂᒃ ᐱᔪᓐᓇᐅᑎᖃᕐᕕᐅᔪᓂᒃ ᖃᐅᔨᓴᐅᑎᓂᒃ 
ᐊᒃᑐᐊᔪᓂᒃ ᓇᓗᓇᐃᔭᖅᑕᐅᓯᒪᓂᖏᓐᓄᑦ ᒪᓕᒐᓕᕆᔪᓂᒃ. ᑕᑯᔭᐅᔪᓐᓇᖅᑐᑦ ᐊᑕᔪᑦ ᑕᐃᔭᐅᓗᑎᒃ ᐅᐃᒍᖏᒃ D ᐊᒻᒪ 
E. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 10.2 

ᓄᓇᕗᒻᒥ ᒐᕙᒪᒃᑯᑦ ᖁᔭᓐᓇᒦᖅᑐᑦ ᑲᑎᒪᔨᕋᓛᖑᐃᓐᓇᖅᑐᓂᒃ ᐅᖃᐅᓯᖃᓚᐅᕐᓂᖏᓐᓄᑦ ᐅᑯᓄᖓ 
ᐊᑐᓕᖁᔭᐅᓯᒪᔪᓂᒃ ᒐᕙᒪᑐᖃᒃᑯᓐᓄᑦ, ᓄᓇᓕᖃᕐᕕᖕᓄᑦ ᐊᒻᒪ ᐅᑭᐅᖅᑕᖅᑐᒥ ᓄᓇᓕᖃᕐᕕᖕᓄᑦ ᐃᒻᒥᒨᖓᔪᓄᑦ 
ᑲᒥᓯᓇᖏᓐᓄᑦ ᐊᒻᒪ ᐊᑲᐅᙱᓕᐅᕈᑎᓕᖕᓂᒃ ᐃᑲᔪᕋᓱᐊᖅᑎᖏᓐᓄᑦ ᐱᔾᔪᑎᖃᖅᑐᓂᒃ ᐃᒃᐱᒍᓱᑦᑎᐊᓂᒃᑯᑦ 
ᑐᑭᓯᒋᐊᕈᑎᓂᒃ ᐅᖃᐅᓯᖃᖅᐸᓂᒃᑯᑦ ᐱᔾᔪᑎᖃᖅᑐᓂᒃ ᐱᓕᕆᐊᖑᕙᒃᑐᓂᒃ ᐊᐃᑉᐸᕇᑎᒍᑦ ᐱᑦᑎᐊᖃᑦᑕᙱᓐᓂᒃᑯᑦ. 
ᕿᒥᕐᕈᐊᕐᓂᐊᕋᓗᐊᖅᑐᑎᒍ ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᑐᓴᕈᒪᑦᑎᐊᖅᑐᒋᑦ, ᒐᕙᒪᒃᑯᑦ ᓱᓕ ᖃᓄᖅ ᐃᓱᒪᒋᔭᖃᕐᒪᖔᑕ 
ᑖᒃᑯᐊ ᐱᓪᓗᒋᑦ ᓱᓕ ᐋᖅᑮᓚᐅᙱᑦᑐᑦ. 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #11 
11.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐱᖃᓯᐅᔾᔨᖁᓪᓗᒋᑦ ᓇᓗᓇᐃᔭᐃᓯᒪᔪᓂᒃ ᑎᑎᕋᕆᐊᖅᓯᒪᔪᓂᒃ ᒫᓐᓇᐅᔪᖅ ᖃᓄᐃᓕᖓᓕᕐᓂᖏᓐᓄᑦ ᓴᓇᔭᐅᕙᓪᓕᐊᔪᑦ 
ᐃᓗᓯᓕᕆᓂᕐᒨᖓᓂᖅᓴᐃᑦ ᐃᒻᒥᓂᖅᓱᓂᕐᒧᑦ ᒪᓕᒐᒃᓴᐃᑦ, ᐊᒻᒪ ᑎᑎᕋᕆᐊᖅᓯᒪᔪᓂ ᐱᑕᖃᖁᔭᐅᓗᑎᒃ 
ᐱᓪᓗᐊᑕᖏᓐᓂᒃ ᑭᐅᔾᔪᑎᐅᓯᒪᔪᑦ ᐱᓕᕆᕝᕕᐅᔫᑉ ᖃᕋᑕᐅᔭᒃᑯᑦ ᐊᐱᖅᑯᑎᖓᓐᓄᑦ ᐊᒻᒪ ᐅᖃᐅᓯᐅᓚᐅᖅᑐᓂᒃ 
ᓄᓇᓕᕐᒥᐅᑕᐃᑦ ᑐᑭᓯᒋᐊᕈᑎᓕᕆᓂᒃᑯᑦ ᐱᓕᕆᔾᔪᑎᐅᑎᓪᓗᒋᑦ. 

11.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ 
ᐅᓂᒃᑳᓕᐊᖑᓯᒪᔪᓄᑦ ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᔭᐃᓯᒪᔪᑦ ᑎᑎᕋᕆᐊᖅᓯᒪᔪᓂᒃ 
ᑐᑭᓯᒋᐊᕈᑎᓕᕆᔾᔪᑎᐅᓯᒪᓕᖅᑐᓂᒃ ᒫᓐᓇᒧᑦ ᐃᓚᒋᔭᐅᓗᑎᒃ ᐊᓪᓚᒡᕕᖕᒥᐅᑕᖏᑦ ᑐᑭᓯᐊᕈᑎᓄᑦ ᐊᒻᒪ 
ᐃᒻᒥᓂᖅᓱᕈᓐᓇᓂᕐᒧᑦ ᑲᒥᓯᓇᐅᑉ ᐱᔾᔪᑎᖃᕐᓗᑎᒃ ᖃᓄᐃᓕᖓᓕᕐᓂᖏᓐᓄᑦ ᐃᓗᓯᓕᕆᓂᕐᒨᖓᓂᖅᓴᐃᑦ 
ᐃᒻᒥᓂᖅᓱᓂᕐᒧᑦ ᒪᓕᒐᒃᓴᐃᑦ. 

11.3 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ 
ᐅᓂᒃᑳᓕᐊᖑᓯᒪᔪᓄᑦ ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᖅᓯᒪᔪᓂᒃ ᐅᓪᓗᒥᓯᐅᑎᓂᒃ ᒫᓐᓇ ᖃᓄᐃᓕᖓᓕᕐᒪᖔᑦ 
ᐊᐅᓚᑕᐅᓂᕆᔭᖓ ᓄᓇᕗᑦ ᒐᕙᒪᒃᑯᖏᑕ ᑐᓴᐅᒪᔾᔪᑎᓂᒃ ᑐᓴᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᖓᑦ ᓄᓇᕗᑦ 
ᑐᙵᕕᒃᑯᓪᓗ ᐳᕙᒡᓗᖕᓇᒧᑦ ᑎᑎᖅᑲᖁᑎᖏᓐᓂ, ᐊᒻᒪᓗ ᑖᓐᓇ ᓄᑖᕈᕆᐊᖅᓯᒪᔪᖅ ᐱᖃᓯᐅᔾᔨᓯᒪᓗᓂ ᖃᓄᐃᑦᑐᓂᒃ 
ᑲᙳᓇᖅᑐᓕᕆᓂᕐᒧᑦ ᐃᓕᓐᓂᐊᖅᑎᑕᐅᓯᒪᖕᒪᖔᑕ, ᐱᑕᖃᖅᐸᑦ, ᐊᑐᐃᓐᓇᐅᑎᑕᐅᓯᒪᖕᒪᖔᑕ, ᐊᒻᒪ ᐱᔭᐅᓗᑎᒃ, 
ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᓪᓗᒋᑦ ᑎᒥᐅᔫᑉ ᐱᔭᒃᓴᖅᑖᕆᓯᒪᔭᖏᑦ ᐊᒻᒪ ᐱᓕᕆᐊᕆᔭᕆᐊᖃᖅᑕᖏᑦ 
ᐊᖏᖃᑎᒌᒍᑎᑎᒍᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 11.1 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔭᕇᖅᓯᒪᓕᖅᑐᑦ ᑭᒃᑯᑐᐃᓐᓇᕐᓂᒃ ᑐᑭᓯᒋᐊᕈᑎᓕᕆᔾᔪᑎᖏᓐᓂᒃ ᐊᒻᒪ ᓱᓕ 
ᑐᑭᓯᒋᐊᖅᐸᒃᑐᑦ ᐃᓗᐊᓃᑦᑐᓂᒃ ᑐᓴᐅᒪᒍᒪᔪᓂᒃ ᐱᓕᕆᐊᓂᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓱᓕ ᖃᐅᔨᓴᐃᓐᓇᐸᒃᑐᑦ ᐱᓕᕆᔾᔪᑎᒥᓂᕐᓂᒃ ᐱᓯᒪᔪᓂᒃ ᖃᕋᑕᐅᔭᒃᑯᑦ 
ᐊᐱᖅᑯᑎᐅᓚᐅᖅᑐᒥᒃ ᐊᒻᒪ ᑭᒃᑯᑐᐃᓐᓇᕐᓂᒃ ᑐᑭᓯᒋᐊᕈᑎᓕᕆᔾᔪᑎᐅᓚᐅᖅᑐᓂᒃ ᐊᒻᒪ ᐱᒋᐊᖅᐸᓪᓕᐊᓕᖅᑐᑦ 
ᑐᑭᓯᒋᐊᕈᑎᓕᕆᔾᔪᑎᒥᒃ ᐅᓂᒃᑳᓕᐊᒃᓴᖏᓐᓂᒃ ᐊᒻᒪ ᒪᓕᒐᒃᓴᑎᒍᑦ ᑐᒃᓯᕋᐅᑎᒥᒃ ᓯᕗᒧᐊᒃᑕᐅᔪᒃᓴᓂᒃ ᓄᑖᓄᑦ 
ᒐᕙᒪᒃᓴᓄᑦ. 

ᒫᓐᓇᒧᓪᓕ, ᐱᓕᕆᐊᖑᔪᒪᓂᐊᖅᑐᑦ ᓇᓗᓇᐃᔭᖅᑕᐅᓯᒪᔪᑦ ᑐᑭᓯᒋᐊᕈᑎᓕᕆᔾᔪᑎᓂᒃ ᐱᖃᓯᐅᔾᔨᔪᑦ: ᑭᐅᔭᐅᕙᒡᓗᑎᒃ 
ᓱᕋᐃᒍᑎᐅᔪᑦ ᒪᓕᒋᐊᓕᖕᓂᒃ; ᐊᖏᕈᑎᖃᕐᓂᐅᔪᖅ; ᖃᓄᖅ ᐃᓱᒪᒋᔭᐅᕙᖕᓂᖏᑦ ᐃᓗᓯᒃᑯᑦ ᖃᓄᐃᓐᓂᖏᓐᓄᑦ 
ᐅᖃᐅᓯᐅᕙᒃᑐᑦ (ᓲᕐᓗ ᐃᓱᒪᓕᕆᓂᒃᑯᑦ, ᓄᓕᐊᕐᓂᒃᑯᑦ ᖁᐱᕐᕆᐸᒃᑐᑦ, ᐊᒻᒪ ᐳᕙᒡᓗᒃᑐᑦ); ᐊᒻᒪ, ᖃᕋᑕᐅᔭᒃᑯᑦ 
ᐱᓕᕆᔾᔪᑎᒥᓂᕐᓂᒃ ᑕᑯᔪᓐᓇᕐᓂᖅ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᒃᑐᑦ ᓇᓗᓇᐃᖅᓯᓂᐊᕈᒪᓪᓗᑎᒃ ᒪᓕᒐᒃᓴᓂᒃ ᑭᖑᓪᓕᕐᓄᑦ ᒐᕙᒪᒃᓴᓄᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 11.2 

ᐱᓕᕆᕝᕕᐅᔪᖅ ᐸᕐᓇᒃᑐᑦ ᑐᑭᓯᒋᐊᓛᕐᓂᐊᕐᓂᖏᓐᓄᑦ ᐅᑯᓄᖓ ᑐᑭᓯᐊᕈᑎᓄᑦ ᐊᒻᒪ ᐃᒻᒥᓂᖅᓱᕈᓐᓇᓂᕐᒧᑦ ᑲᒥᓯᓇ 
ᐱᔭᕇᓚᐅᖅᑎᓪᓗᒋᑦ ᐃᓘᓐᓇᖏᓐᓂᒃ ᑐᑭᓯᒋᐊᕈᑎᓕᕆᔾᔪᑎᓂᒃ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 11.3 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᐅᓯᖃᖅᐸᒃᑐᑦ ᐳᕙᒡᓗᒃᑐᓕᕆᔪᓂᒃ ᐱᓕᕆᔾᔪᑎᒥᓂᕐᓂᒃ ᐅᑯᓄᖓ ᓄᓇᕗᑦ 
ᑐᙵᕕᒃᑯᑦ ᒪᓕᒃᖢᒋᑦ ᐊᑐᐃᓐᓇᕈᖅᐸᓪᓕᐊᕙᖕᓂᖏᑦ ᒪᓕᒃᑕᐅᓗᑎᒃ ᐅᑯᐊ ᑐᓴᐅᒪᔾᔪᑎᓂᒃ ᑐᓴᐅᒪᖃᑎᒌᖕᓂᕐᒧᑦ 
ᐊᖏᖃᑎᒌᒍᑎᖓᑦ ᓄᓇᕗᑦ ᑐᙵᕕᒃᑯᓪᓗ ᐳᕙᒡᓗᖕᓇᒧᑦ ᑎᑎᖅᑲᖁᑎᖏᓐᓂ. ᑐᑭᓯᐅᒪᖃᑦᑕᐅᑎᔪᑦ ᐱᓕᕆᖃᑎᒌᑦᑐᑦ 
ᓇᒧᑐᐃᓐᓇᖅ ᐅᖃᐅᓯᖃᕆᐊᖃᙱᓐᓂᕐᒥᒃ ᐃᒻᒥᒨᖓᒍᑎᐅᔪᓂᒃ ᐊᒻᒪ ᑲᙳᓇᖅᑐᓕᕆᔾᔪᑎᓂᒃ. 

ᒐᕙᒪᓕᕆᔨᒃᑯᑦ ᐃᒻᒥᒨᖓᒍᑎᓂᒃ ᐱᓕᒻᒪᒃᓴᐃᑎᑦᑎᓚᐅᖅᑐᑦ ᐅᑯᓄᖓ ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐃᐳᕈ 29, 2025−ᒥ. 

 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #12 
12.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐱᖃᓯᐅᔾᔨᓯᒪᖁᔭᐅᔪᑦ ᐊᔾᔨᖏᓐᓂᒃ ᑎᑎᖅᑲᐃᑦ ᐱᔭᐅᓯᒪᔪᓂᒃ ᓄᓇᕗᑦ ᑲᑐᔾᔨᖃᑎᒌᖏᓐᓂᒃ ᓄᓇᓖᑦ ᔫᓂ 28, 
2024−ᖑᑎᓪᓗᒍ. 

12.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ 
ᐅᓂᒃᑳᓕᐊᖑᓯᒪᔪᓄᑦ ᐃᓚᓕᐅᑎᖁᓪᓗᒋᑦ ᓇᓗᓇᐃᖅᑕᐅᑦᑎᐊᖅᓯᒪᔪᓂᒃ ᖃᓄᐃᓐᓂᕆᔭᐅᓕᕐᓂᖓᓂᒃ 
ᐊᑐᖅᑕᐅᔭᕆᐊᓕᑦ ᓴᖅᑭᑕᐅᕙᓪᓕᐊᔪᑦ ᐃᓚᖓ 73(a)−ᒥ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ 
ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᖅ ᐱᔾᔪᑎᒋᓪᓗᒍ ᐃᓚᒋᔭᐅᓕᕐᓂᖏᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᒐᕙᒪᒃᑯᓐᓂ ᑎᒥᒋᔭᐅᑎᓪᓗᒋᑦ. 

12.3 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ 
ᐅᓂᒃᑳᓕᐊᖑᓯᒪᔪᓄᑦ ᐊᑐᐃᓐᓇᖃᖁᔭᐅᔪᑦ ᓇᓗᓇᐃᔭᖅᓯᒪᑦᑎᐊᖅᑐᒥᒃ ᒫᓐᓇᐅᓕᖅᑐᖅ ᑐᓴᕋᒃᓴᐅᔪᓂᒃ 
ᖃᓄᐃᓕᖓᓕᕐᓂᖏᓐᓄᑦ ᕿᒥᕐᕈᐊᖅᑕᐅᓂᖏᑦ ᐅᑯᐊ ᐃᒥᐊᓗᖕᒧᑦ ᒪᓕᒐᖅ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 12.1 

ᐅᓇ ᑎᑎᖅᑲᖅ ᐊᑕᑎᑕᐅᔪᖅ ᑕᐃᔭᐅᓗᓂ ᐅᐃᒍᖓ F. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 12.2 

ᐃᓕᓐᓂᐊᕐᓂᓕᕆᔨᒃᑯᑦ ᑐᓴᖅᑎᑦᑎᓚᐅᖅᑐᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐱᔪᓐᓇᐅᑎᖃᖅᑎᐅᔪᓂᒃ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᓇᓗᓇᐃᔭᐃᓛᕐᓂᐊᕐᓂᖏᓐᓄᑦ ᑭᒃᑯᑐᐃᓐᓇᕐᓄᑦ 
ᑎᒥᐅᓂᐊᓕᕐᓗᑎᒃ ᐊᑖᒍᑦ ᐅᑯᐊ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ 
ᐱᖁᔭᖅ. ᐱᓕᕆᕝᕕᐅᔪᖅ ᐱᓕᕆᖃᑎᖃᖅᐸᓪᓕᐊᓛᕐᓂᐊᓕᖅᑐᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐅᑭᐊᖓᓂ 2025. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 12.3 

ᑮᓇᐅᔭᓕᕆᔨᒃᑯᑦ ᓇᓗᓇᐃᓚᐅᖅᑐᑦ 2024-2026 ᓇᖕᒥᓂᖃᕐᓂᕐᒧᑦ ᐸᕐᓇᐅᑎᓕᐊᖓᓐᓂ ᐅᑯᐊ “ᓯᕗᓪᓕᐹᖅᓯᐅᑎᒥᑦ 
ᓱᓕ ᐊᓯᔾᔨᓲᒥᒃ ᐃᒥᐊᓗᖕᒧᑦ ᒪᓕᒐᕐᒥᑦ ᕿᒥᕐᕈᓂᐅᔪᖅ ᐱᔭᕇᖅᑕᐅᓯᒪᓕᖅᑐᖅ ᐃᓗᐊᓂ ᐱᓕᕆᔨᓄᑦ ᕿᒥᕐᕈᐊᑐᒃᓴᓄᑦ, 
ᑭᓯᐊᓂ, ᐱᔾᔪᑎᐅᓗᑎᒃ ᐃᖅᑲᓇᐃᔭᑭᒃᓴᑐᒻᒪᕆᐅᕙᖕᓂᖏᑦ ᐊᑐᐊᒐᓕᕆᔨᒃᑯᑦ, ᒪᓕᒐᓕᕆᕕᒃᑯᑦ ᐊᓯᔾᔨᐅᑎᓂᒃ 
ᐅᐸᓗᖓᐃᔭᐃᓂᖅ ᐊᒻᒪ ᑐᑭᓯᒋᐊᕈᑎᓕᕆᓂᖅ ᑭᖑᕙᕆᐊᖅᑕᐅᓯᒪᔪᑦ.” 

ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᖃᙱᑦᑐᒧᑦ ᐊᐅᓚᑦᑎᔨᐅᒐᔭᖅᑐᒥᒃ ᐃᒥᐊᓗᓕᕆᓂᕐᒥᑦ ᐊᒻᒪ ᐋᖓᔮᕐᓇᖅᑐᒥᑦ 
ᐱᕈᖅᑐᕕᓂᕐᒥᑦ ᒫᓐᓇᐅᔪᖅ ᓯᕗᒧᐊᒍᑎᐅᕙᓪᓕᐊᔪᒥᒃ (ᑎᑭᓪᓗᒍ ᔫᓂ 2025). 

ᓄᑖᒥᒃ ᓴᖅᑭᖅᑎᑕᐅᕋᑖᓚᐅᖅᑐᒥᒃ ᒪᓕᒐᕐᓂᒃ ᐱᓕᕆᔨᑕᓪᓗᐊᒃᓴᒥᒃ/ᐊᑐᐊᒐᕐᓂᒃ ᖃᐅᔨᓴᖅᑎᒻᒪᕆᒃᓴᒥᒃ 
ᓴᖅᑮᔪᖃᓛᕐᓂᐊᕐᓂᖓᓄᑦ ᓂᕆᐅᒋᔭᐅᔪᖅ ᐊᐅᔭᖓᓂ 2025 ᐃᑲᔪᖅᓱᐃᔨᒃᓴᒥᒃ ᐊᑐᐊᒐᓕᕆᔨᓂᒃ ᐱᔾᔪᑎᓕᖕᓂᒃ 
ᐃᒥᐊᓗᖕᓄᑦ ᐊᒻᒪ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ ᐊᒃᑐᐊᔪᓂᒃ ᐊᑐᐊᒐᑎᒍᑦ, ᒪᓕᒐᖅᑎᒍᑦ ᐊᒻᒪ ᒪᓕᒐᓕᐅᖅᑎᑎᒍᑦ 
ᐊᓯᔾᔨᐅᑎᐅᓯᒪᔪᓂᒃ. 

ᐅᑯᐊ ᐃᖅᑲᓇᐃᔭᖅᑎᓂᒃ ᐃᑲᔪᖅᓱᐃᔾᔪᑎᐅᔪᑦ ᐋᖅᑭᒃᑕᐅᓯᒪᓕᖅᑎᓪᓗᒋᑦ, ᐱᓕᕆᔨᐅᔪᑦ ᐱᓕᕆᐊᖃᕈᓐᓇᖅᓯᓂᐊᓕᖅᑐᑦ 
ᐱᔭᕇᖅᓯᒪᓂᕐᒥᒃ 2025-2026 ᓇᖕᒥᓂᖃᕐᓂᕐᒧᑦ ᐸᕐᓇᐅᑎᓕᐊᒥᓂᒃ ᓯᕗᓪᓕᐅᔾᔭᐅᓯᒪᒍᒪᔪᒥᒃ ᐅᑯᓄᖓ 
“ᐱᓕᕆᐊᖃᐃᓐᓇᓂᐊᕐᓂᖅ ᐊᓯᔾᔨᕈᓐᓇᖅᑐᓂᒃ ᓱᓕ ᓱᓇᑐᐃᓐᓇᕐᓂᒃ ᐊᑐᖅᑕᐅᒍᓐᓇᕋᔭᖅᑐᓂᒃ ᐃᑲᔪᖅᓱᐃᔾᔪᑎᐅᓗᑎᒃ 
ᒪᓕᒐᕐᓂᒃ ᕿᒥᕐᕈᐊᓂᒃᑯᑦ ᐊᒻᒪ ᑭᒃᑯᑐᐃᓐᓇᕐᓂᒃ ᑐᑭᓯᒋᐊᕈᑎᓕᕆᓂᒃᑯᑦ ᑭᖑᓪᓕᒃᑯᑦ ᒐᕙᒪᐅᓛᖅᑐᒃᑯᑦ.” 

ᐱᔾᔪᑎᒋᓪᓗᒍ ᓇᓗᓇᐃᔭᐃᓂᐅᔪᖅ ᐃᒥᐊᓗᓕᕆᔩᑦ ᑲᑎᒪᔨᕋᓛᓄᑦ ᑭᒃᑯᑐᐃᓐᓇᕐᓄᑦ ᑎᒥᕈᖅᑎᑕᐅᓗᑎᒃ ᒪᓕᒃᑕᐅᓗᑎᒃ 
ᑎᑎᕋᖅᓯᒪᓂᖏᑦ ᐅᑯᐊ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᖅ, 
ᓇᓪᓕᐊᓐᓂᑐᐃᓐᓇᖅ ᐱᓕᕆᐊᖃᔾᔮᙱᑦᑐᑦ ᓯᕗᓂᐊᒍᑦ ᐅᕝᕙᓘᓐᓃᑦ ᐃᓚᒋᔭᐅᓗᓂ ᐆᕕᖓ ᐃᒥᐊᓗᖕᒧᑦ ᒪᓕᒐᖅ ᐊᒻᒪ 
ᐊᓯᔾᔨᐅᑎᒋᓯᒪᔭᖏᓐᓂᒃ. 

ᐊᔾᔨᖃᕋᑎᒃ ᐊᓯᖏᓐᓂᒃ ᑲᑎᒪᔨᐅᕙᒃᑐᓂᒃ ᐊᒻᒪ ᖃᐅᔨᓴᖅᑎᓂᒃ ᑲᒥᓴᓂᒃ ᑎᑎᕋᖅᓯᒪᔪᓂᒃ ᑭᒃᑯᑐᐃᓐᓇᕐᓄᑦ 
ᑎᒥᖁᑎᐅᓗᑎᒃ ᐅᑯᓇᓂ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᒪᓕᒐᖏᓐᓂ, 
ᐃᒥᐊᓗᓕᕆᔩᑦ ᑲᑎᒪᔨᕋᓛᓄᑦ ᐃᒻᒥᓂᖅᓱᖅᑎᐅᔪᑦ, ᓄᓇᓕᕐᒥᐅᑕᓄᑦ ᓂᕈᐊᒐᐅᕙᒃᖢᑎᒃ, ᐃᖅᑲᖅᑐᐃᔨᒐᓚᑦᑎᑐᑦ 
ᑎᒥᐅᓗᑎᒃ ᑎᒃᑯᐊᒐᐅᕙᒐᑎᒃ ᒪᑯᓄᖓ, ᐊᒻᒪ ᐅᓂᒃᑳᓕᐅᕆᐊᑐᒐᑎᒃ ᒥᓂᔅᑕᐅᔪᓄᑦ (ᐅᕝᕙᓘᓐᓃᑦ ᓯᕗᓕᖅᑎᐅᔪᓄᑦ 
ᑭᒃᑯᑐᐃᓐᓇᕐᓄᑦ ᑎᒥᖁᑎᐅᔪᓄᑦ). ᑕᐃᒫᒃᓴᐃᓐᓇᖅ ᑐᑭᓕᐅᕈᑎᖃᖅᐸᙱᑦᑐᑦ ᐅᕝᕙᓘᓐᓃᑦ ᖃᓄᐃᑦᑑᓂᖏᓐᓄᑦ 
ᑭᒃᑯᑐᐃᓐᓇᕐᓄᑦ ᑎᒥᖁᑎᐅᔪᓄᑦ ᐊᑐᖅᐸᒃᑐᓄᑦ ᐅᑯᓂᖓ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ 
ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᖅ, ᐅᕝᕙᓘᓐᓃᑦ ᐃᓱᒪᒋᔭᐅᙱᑦᑐᑦ ᐃᒪᐃᑦᑑᓂᖏᓐᓄᑦ “ᑭᒃᑯᑐᐃᓐᓇᕐᓄᑦ 
ᐱᓕᕆᕝᕖᑦ” ᐅᑯᑎᒎᓇᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒐᖅ, ᑕᐃᒪᐃᑦᑑᕙᖕᒪᑕ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖑᔪᑦ ᐅᕝᕙᓘᓐᓃᑦ ᐊᓯᖏᑦ ᓄᓇᕗᒻᒥ ᑲᑎᒪᔨᓄᑦ ᐅᕝᕙᓘᓐᓃᑦ ᑲᒥᓴᐅᔪᓄᑦ. 

ᓄᓇᕗᒻᒥ ᒐᕙᒪᒃᑯᑦ ᓈᒻᒪᓴᖅᑐᑦ ᐊᑐᖅᑕᐅᕙᒃᑐᓂᒃ ᐱᓕᕆᔾᔪᑎᐅᕙᒃᑐᓂᒃ ᐅᑯᐊ ᐊᑐᖅᑕᐅᓗᑎᒃ ᐃᒥᐊᓗᓕᕆᔩᑦ 
ᑲᑎᒪᔨᕋᓛᓄᑦ ᒪᓕᒐᐃᑦ ᓇᓗᓇᐃᖅᓯᒪᖁᓪᓗᒋᑦ ᐱᔭᐅᔪᓐᓇᕐᓂᖏᓐᓄᑦ, ᓴᐳᔾᔭᐅᔪᓐᓇᕐᓂᖏᓐᓄᑦ ᐊᒻᒪ 
ᐃᒻᒥᓂᖅᓲᑎᐅᔪᓐᓇᕐᓂᖏᓐᓄᑦ ᐃᒻᒥᒨᖓᔪᑦ ᑐᑭᓯᒋᐊᕈᑎᐅᕙᒃᑐᑦ ᐱᔭᐅᕙᒃᑐᑦ ᐃᓚᒋᔭᐅᓗᑎᒃ ᒪᑯᓄᖓ ᐃᒥᐊᓗᓕᕆᔩᑦ 
ᑲᑎᒪᔨᕋᓛᓄᑦ ᑲᑎᒪᔾᔪᑎᖏᓐᓄᑦ ᐊᒻᒪ ᐃᓱᒪᒋᔭᐅᔪᓂᒃ ᓈᓚᓐᓂᐅᕙᒃᑐᓄᑦ ᐴᕐᒥᑦᓂᒃ ᐱᔪᓐᓇᐅᑎᓂᒃ 
ᑐᒃᓯᕋᐅᑎᓃᑉᐸᒃᑐᓄᑦ. 

ᑭᒃᑯᑐᐃᓐᓇᐃᑦ ᐱᓇᓱᐊᖅᐸᒃᑐᑦ ᐃᒥᐊᓗᑦᑖᕈᑎᒃᓴᒥᒃ ᐴᕐᒥᑦᓂᒃ ᐱᔪᓐᓇᐅᑎᓂᒃ ᐅᓂᒃᑳᕆᐊᖅᑐᕈᓐᓇᐸᒃᑐᑦ ᐊᒻᒪ 
ᓈᓚᒋᐊᖅᑐᕐᓗᑎᒃ ᓇᓗᓇᐃᔭᐃᑎᓂᒃ ᑲᑎᒪᔨᕋᓛᖑᔪᑦ ᐃᓱᒪᓕᐊᕆᔭᖏᓐᓂᒃ ᑐᒃᓯᕋᐅᑎᖓᑦ ᐱᓪᓗᒍ, ᐱᑎᑕᐅᔪᓐᓇᖅᑐᑦ 
ᐊᑎᓕᐅᖅᓯᒪᔪᒥᒃ ᐊᔾᔨᖏᓐᓂᒃ ᑎᑎᖅᑲᐃᑦ ᐃᒥᐊᓗᓕᕆᔩᑦ ᑲᑎᒪᔨᕋᓛᓄᑦ ᐃᓱᒪᓕᐅᕆᑎᐅᔪᓂᒃ ᑎᑎᕋᕐᕕᐅᓗᑎᒃ, ᐊᒻᒪ 
ᐅᓐᓂᕐᓘᑎᖃᕈᓐᓇᓯᐊᖅᐸᒃᖢᑎᒃ ᐃᓱᒪᓕᐅᕆᔾᔪᑎᐅᓯᒪᔪᒥᒃ ᓄᓇᕗᒻᒥ ᐃᖅᑲᖅᑐᐃᔨᕋᓛᓄᑦ. 

ᑕᒪᒃᑯᐊ ᒪᓕᒐᐃᑦ ᒪᓕᒋᐊᓕᐅᔪᑦ ᐱᑎᑦᑎᕙᒃᑐᑦ ᑭᒃᑯᑐᐃᓐᓇᕐᓂᒃ ᐃᒻᒥᒨᖓᔪᓂᒃ ᑐᑭᓯᒋᐊᕈᑎᓂᒃ ᐊᑐᖅᑕᐅᔪᕕᓂᕐᓂᒃ 
ᐃᒥᐊᓗᓕᕆᔩᑦ ᑲᑎᒪᔨᕋᓛᓄᑦ ᐃᓱᒪᓕᐅᕆᓇᓱᐊᖅᑎᓪᓗᒋᑦ ᑐᒃᓯᕋᐅᑎᓕᕆᓪᓗᑎᒃ ᐃᒥᐊᓗᑦᑖᕈᒪᔪᓄᑦ, ᐊᑐᕆᐊᖃᕈᑎᒃ 
ᐅᑯᓂᖓ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᑦ, ᓴᒃᑯᔭᐅᔪᓐᓇᕋᔭᙱᑦᑐᓂᒃ 
ᐊᓯᖏᓐᓄᑦ ᐱᓕᕆᖃᑕᐅᙱᑦᑐᓄᑦ ᒪᓕᒃᑕᐅᓗᑎᒃ ᐃᓚᖓ 23 ᐅᑯᓇᓂ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ 
ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐱᖁᔭᖅ. 

ᓄᓇᕗᒻᒥ ᒐᕙᒪᒃᑯᑦ ᓇᓗᓇᐃᖅᓯᓯᒪᓇᓱᐊᖅᐸᒃᑐᑦ ᑭᓇᑐᐃᓐᓇᐅᑉ ᑕᑯᔪᓐᓇᕐᓂᖏᓐᓄᑦ ᐃᒻᒥᒨᖓᔪᓂᒃ 
ᑐᑭᓯᒋᐊᕈᑎᐅᔪᓂᒃ ᐊᑐᖅᑕᐅᕙᒃᑐᓂᒃ ᐅᑯᐊ ᐃᒥᐊᓗᓕᕆᔩᑦ ᑲᑎᒪᔨᕋᓛᓄᑦ ᐃᓱᒪᓕᐅᕆᓇᓱᐊᖅᑎᓪᓗᒋᑦ 
ᖃᓄᐃᓕᖓᓂᐊᕐᓂᖏᓐᓄᑦ ᐱᑐᐃᓐᓇᐅᑎᑕᐅᕙᙱᑦᑐᑦ ᐃᓚᒋᔭᐅᓂᒃᑯᑦ ᐊᓯᔾᔨᐅᑎᐅᕙᒃᑐᓄᑦ ᐅᑯᐊ 
ᑎᑎᕋᖅᓯᒪᓂᖏᒍᑦ ᐃᒥᐊᓗᖕᒧᑦ ᒪᓕᒐᖅ ᐊᒻᒪ ᒪᓕᒋᐊᓖᑦ ᓴᖅᑭᖅᓯᒪᔪᑦ ᒪᓕᒐᓕᕆᔪᓂᒃ ᕿᒥᕐᕈᐊᖅᑕᐅᑎᓪᓗᒍ 
ᑐᒃᓯᕋᐅᑎ.  

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #13 
13.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᓇᓗᓇᐃᖅᓯᖁᓪᓗᒋᑦ, ᐃᓗᓕᑯᓘᔭᖃᐅᖅᑐᓂᒃ, ᖃᓄᐃᑦᑐᓂᒃ ᐅᖃᖃᑎᖃᖅᓯᒪᖕᒪᖔᑕ ᓄᓇᕗᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪ ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ ᐱᓪᓗᒋᑦ ᐊᓯᔾᔨᖅᑕᐅᑐᐃᓐᓇᕆᐊᖃᕐᓂᖏᑦ 
ᐅᓐᓂᕐᓗᒍᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᑦ. 

13.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ 
ᐅᓂᒃᑳᓕᐊᖑᓯᒪᔪᓄᑦ ᓇᓗᓇᐃᖅᓯᓯᒪᓗᑎᒃ, ᐃᓗᓕᑯᓘᔭᖃᐅᖅᑐᓂᒃ, ᖃᖓᒃᑯᑦ ᓄᑖᕈᕆᐊᖅᑕᐅᓂᐊᕐᒪᖔᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᐅᑉ ᐃᓚᖓ 1104−ᒥ – Release of Information [ᓴᒃᑯᐃᓯᔾᔪᑎ 
ᑐᑭᓯᒋᐊᕈᑎᓂᒃ]. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 13.1 

ᐱᐅᓯᑎᒋᐊᖁᓪᓗᒍ ᐱᓕᕆᖃᑎᒌᒍᑎᒋᕙᒃᑕᕗᑦ ᔫᓐᓂᐊᓐᓕᕆᔨᓂᒃ ᐊᒻᒪ ᒥᑭᓪᓕᒋᐊᖅᑕᐅᓕᐊᕿᒐᔭᕐᓗᑎᒃ ᖃᓄᖅ 
ᐊᒥᓲᓂᕆᕙᒃᑕᖏᑦ ᐅᑯᓇᙵᑦ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ 
ᑐᒃᓯᕋᐅᑎᐅᕙᒃᑐᑦ ᐊᖅᑯᑎᖃᖅᐸᒃᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᓯᔾᔨᐅᑎᐅᔪᑦ ᐅᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᖃᓕᒫᒐᕐᒥ ᑎᓕᓯᔾᔪᑎ 801: Employee Discipline [ᐃᖅᑲᓇᐃᔭᖅᑎᓂᒃ ᐃᓂᖅᑎᕆᔾᔪᑎᐅᔪᖅ] 
ᖃᐅᔨᓴᖅᑕᐅᕙᓪᓕᐊᔪᖅ ᐅᖃᐅᓯᐅᖃᑦᑕᖁᓂᐊᖅᑐᒋᑦ ᖃᐅᔨᓴᐅᑎᐅᔪᑦ ᐅᓂᒃᑳᓕᐊᖑᓯᒪᔪᑦ ᐃᓚᒋᔭᐅᓗᑎᒃ 
ᔫᓐᓂᐊᓕᕆᔨᒃᑯᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 13.2 

ᐱᔾᔪᑎᐅᓗᓂ ᐱᒋᐊᖅᑎᑦᑎᔾᔪᑎᐅᕙᓪᓕᐊᔪᖅ ᓱᓕ ᖃᕋᑕᐅᔭᓕᕆᔾᔪᑎᒍᑦ ᐅᑯᓂᖓ Fusion Cloud ᐱᓕᕆᔾᔪᑎᖓᑦ, 
ᑎᑎᕋᖅᓯᒪᓂᖏᓐᓂᒃ ᐊᖑᒻᒪᑎᑦᑎᕙᓪᓕᐊᓂᐅᔪᖅ ᐅᑯᓂᖓ HRHM1104 – Release of Information [ᓴᒃᑯᐃᓯᔾᔪᑎ 
ᑐᑭᓯᒋᐊᕈᑎᓂᒃ] ᑕᐃᒪᐃᓕᖓᑎᑕᐅᑲᐃᓐᓇᖅᑐᖅ ᑐᑭᓕᐊᖅᑎᑕᐅᓇᓱᐊᕐᓂᖏᓐᓄᑦ ᐊᓯᔾᔨᐅᑎᓄᑦ ᖃᓄᖅ 
ᐃᖅᑲᓇᐃᔭᖅᑎᓂᒃ ᐱᔾᔪᑎᖃᖅᑐᑦ ᑐᑭᓯᒋᐊᕈᑎᐅᔪᑦ ᓄᐊᑕᐅᕙᖕᓂᖏᓐᓄᑦ ᐊᒻᒪ ᓴᐳᔾᔭᐅᕙᖕᓂᖏᓐᓄᑦ ᐅᑯᑎᒎᓇᖅ 
Fusion Cloud. 

 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #14 
14.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐃᓚᓕᐅᔾᔨᓯᒪᖁᓪᓗᒋᑦ ᓇᓗᓇᐃᔭᖅᓯᒪᔪᑦ ᑐᓴᖅᑎᑦᑎᒋᐊᕈᑎᒥᑦ ᖃᓄᐃᓕᖓᓕᖕᓂᖓᓂᑦ ᐱᓕᕆᐊᖑᔪᑦ ᐲᕐᓂᐊᕐᓗᒍ 
ᐊᓯᔾᔨᕐᓂᐊᕐᓗᒍᓗ ᑐᓴᐅᒪᖃᑎᒌᒍᑏᑦ Y:Drive−ᖓᓂᒃ. 

14.2 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ 
ᐅᓂᒃᑳᓕᐊᖑᓯᒪᔪᓄᑦ ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᔭᐃᓯᒪᔪᓂᒃ ᐱᓕᕆᐊᒃᓴᖏᓐᓂᒃ ᐅᑯᐊ ᐱᓪᓗᒋᑦ 
“ᐊᑐᖅᑕᐅᓂᐊᖅᑐᓂᒃ, ᐊᑐᓕᖅᑎᑕᐅᓂᐊᖅᑐᓂᒃ ᐊᒻᒪ ᐃᓕᑦᑑᑎᐅᔪᒃᓴᓂᒃ ᐅᕙᒍᑦ ᐱᓕᕆᔾᔪᑎᒋᕙᒃᑕᖏᓐᓄᑦ, 
ᐅᐸᓗᖓᐃᔭᐅᑎᖏᓐᓄᑦ ᐊᒻᒪ ᐊᑐᐊᒐᖏᓐᓄᑦ ᓴᐳᔾᔭᐅᓯᒪᖁᓪᓗᒋᑦ ᐃᒻᒥᒨᖓᔪᑦ ᐊᒻᒪ ᑯᐊᐳᕇᓴᒨᖓᔪᑦ 
ᑐᑭᓯᒋᐊᕈᑎᐅᔪᑦ ᐃᓗᐊᓃᑎᑕᐅᔪᑦ ᓅᕗᔭᐅᑉ.” 

14.3 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᖕᒥᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ 
ᐅᓂᒃᑳᓕᐊᖑᓯᒪᔪᓄᑦ ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᔭᐃᓯᒪᑦᑎᐊᖅᑐᓂᒃ ᐱᓕᕆᐊᖏᓐᓂᒃ ᐱᔾᔪᑎᒋᓪᓗᒋᑦ 
ᓴᓇᖁᓪᓗᒋᑦ “ᓇᓗᓇᐃᖅᓯᒪᑦᑎᐊᖅᑐᓂᒃ, ᑐᑭᓯᒐᒃᓴᐅᓯᐊᖅᑐᓂᒃ ᒪᓕᒐᕐᓂᒃ ᐊᒃᑐᐊᔪᓂᒃ ᐊᑐᖅᑕᐅᔾᔪᑎᖏᓐᓄᑦ 
ᖃᕋᑕᐅᔭᒃᑯᑦ ᖃᐅᔨᒪᔾᔪᑎᐅᔪᓄᑦ (AI) ᐅᑯᓇᓂ ᓄᓇᕗᒻᒥ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐱᓕᕆᕙᒃᑐᓄᑦ.” 



14 | ᒪᒃᐱᒐᖅ 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 14.1 

ᒪᓕᒃᖢᒋᑦ ᐅᖃᐅᓯᐅᓚᐅᖅᑐᑦ ᐃᐳᕈ 22, 2025 ᑎᑎᖅᑲᐅᑉ ᐃᓗᓕᖏᑦ ᐱᓯᒪᔪᑦ ᐃᖏᕐᕋᔪᓕᕆᔨᒃᑯᑦ 
ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᑐᒡᓕᐊᓂᒃ ᒥᓂᔅᑕᐅᑉ, ᒥᔅᑕ ᑲᐃᐅᓪ ᓰᓕ ᐅᕗᖓ ᒥᔅᑕ ᒍᕌᒻ ᓯᑏᐅᓪ, 
ᑐᑭᓯᒋᐊᕈᑎᒃᓴᓂᒃ ᐊᐅᓚᑦᑎᕕᒃ ᐊᒻᒪ ᖃᕋᓴᐅᔭᓃᑦᑐᓂᒃ ᓄᑖᙳᖅᐸᓪᓕᐊᓂᐅᔪᒥᒃ ᑐᑭᓕᕇᓂᒃ 
ᖃᓄᐃᓕᐅᖅᑎᑦᑎᕙᓪᓕᐊᔪᑦ ᑐᕌᒐᖃᖅᑐᓂᒃ ᐊᑐᕈᓐᓃᖅᑎᑕᐅᕙᓪᓕᐊᓂᖓᓄᑦ ᓄᓇᕗᒻᒥ ᒐᕙᒪᒃᑯᑦ 
ᖃᕋᑕᐅᔭᓕᕆᔾᔪᑎᖏᑦ Y:Drive−ᖏᑦ. ᐅᑯᐊ ᐱᓕᕆᐊᖑᔪᑦ ᐊᑐᐊᒐᖃᖅᑐᑦ ᐱᓯᒪᔪᓂᒃ ᐊᓪᓚᒡᕕᖓᓐᓂᒃ ᑯᐊᐳᕇᓴᐅᑉ 
ᑐᑭᓯᐅᒪᐅᑎᓂᒃ ᑲᒪᔨᒻᒪᕆᐅᔫᑉ ᐊᒻᒪᑦᑕᐅᖅ ᕿᒥᕐᕈᐊᖅᑕᐅᕙᖕᓂᖏᓐᓄᑦ ᑐᑭᓯᒋᐊᕈᑎᓂᒃ ᐊᐅᓚᑦᑎᔨᓄᑦ ᑲᑎᒪᔨᕋᓛᓄᑦ. 

ᐱᓪᓗᐊᑕᖏᒍᑦ, ᓄᓇᕗᒻᒥ ᒐᕙᒪᒃᑯᑦ ᓴᓇᕙᓪᓕᐊᓕᖅᑐᑦ ᐃᓗᓕᖃᐅᑦᑎᐊᖅᑐᒥᒃ ᐸᕐᓇᐅᑎᒥᒃ 
ᐊᑐᕈᓐᓃᖅᑎᑕᐅᓂᐊᕐᓂᖓᓄᑦ ᐊᒻᒪ ᑭᖑᕝᕕᖅᑕᐅᓂᐊᕐᓂᖓᓄᑦ ᖃᕋᑕᐅᔭᓕᕆᔾᔪᑎᐅᑉ Y:Drive−ᖓᓄᑦ. 
ᕿᒥᕐᕈᓂᐅᔪᖅ ᐊᐅᓚᑕᐅᔪᖅ ᐃᓱᒪᒃᓴᖅᓯᐅᕈᑎᐅᓇᓱᐊᑦᑎᐊᐸᒃᖢᑎᒃ ᓱᓇᑐᐃᓐᓇᕐᓄᑦ ᐱᓕᕆᔾᔪᑎᐅᔭᕆᐊᓕᐅᔪᑦ 
ᐃᓗᓕᕈᓘᔭᖏᑦ, ᐊᐅᓚᑦᑎᔾᔪᑎᐅᒋᐊᓕᐅᔪᑦ, ᐊᒻᒪ ᒪᓕᒐᖅᑎᒍᑦ ᐱᓕᕆᐊᖑᒋᐊᓕᐅᔪᑦ ᐊᒃᑐᐊᔪᑦ ᒫᓐᓇᓂᓴᕐᓄᑦ 
ᐊᖑᒻᒪᑎᑦᑎᒋᐊᕈᑎᓂᒃ ᐅᕙᒍᑦ ᑐᑭᓯᒋᐊᕈᑎᒋᕙᒃᑕᖏᓐᓂᒃ ᐊᐅᓚᑦᑎᔾᔪᑎᓄᑦ ᒪᑭᒪᑎᑦᑎᔾᔪᑎᓄᑦ. 

ᐃᓚᒋᔭᐅᓗᓂ ᐆᕗᖓ ᐅᒐᓗᖓᐃᔭᐅᑎᒧᑦ, ᖃᐅᔨᓴᖅᑕᐅᕙᓪᓕᐊᔪᑦ ᐃᓗᓕᖏᑦ ᐱᔾᔪᑎᖃᖅᑐᑦ 
ᓴᖑᑎᑕᐅᕙᓪᓕᐊᓂᖏᓐᓄᑦ ᓄᕗᔭᐅᔭᒃᑯᑦ ᐱᓕᕆᔾᔪᑎᐅᔪᑦ ᐃᑲᔪᖅᓱᐃᕙᒃᑐᑦ ᐱᐅᓯᑎᒋᐊᖅᓯᒪᔪᓂᒃ ᑲᑐᔾᔨᖃᑎᒌᒍᑎᓂᒃ, 
ᐸᒡᕕᓴᒃᑕᐅᔾᔭᐃᑯᑎᖏᓐᓄᑦ, ᐊᒻᒪ ᐱᔭᐅᔪᓐᓇᕐᓂᖏᓐᓄᑦ. ᐸᕐᓇᐅᑎᓕᐊᖑᔪᖅ ᕿᒥᕐᕈᐊᖅᑕᐅᕙᓪᓕᐊᔪᖅ ᐅᑯᓂᖓ 
ᐱᖃᓯᐅᔾᔨᕙᒃᑐᑦ: 

• ᓱᓇᑐᐃᓐᓇᕐᓄᑦ ᐱᓕᕆᔾᔪᑎᐅᒋᐊᓕᖕᓂᒃ ᐃᓱᒪᒃᓴᖅᓯᐅᕈᑎᖃᕐᓂᖅ: ᐱᖃᓯᐅᔾᔭᐅᓗᑎᒃ ᐱᓕᕆᔾᔪᑎᒥᓂᕐᓂᒃ 
ᐊᓯᐊᓅᕆᐊᓕᖕᓄᑦ ᐱᓕᕆᔾᔪᑎᓄᑦ, ᐱᓕᕆᔾᔪᑎᐅᔪᑦ ᑭᒃᑯᑐᐃᓐᓇᕐᓄᑦ ᐊᐅᓚᑕᐅᔪᓐᓇᕐᓗᑎᒃ, ᐊᒻᒪ 
ᐊᑯᓂᐅᔪᒧᑦ ᒪᑭᒪᒍᓐᓇᑦᑎᐊᕆᐊᖃᕐᓂᖏᑦ ᑭᖑᕝᕕᒃᓴᓂᒃ ᐋᖅᑭᒍᑎᐅᔪᑦ. 

• ᐊᐅᓚᑕᐅᓂᖓ ᐃᒪᐃᑦᑕᕆᐊᓕᒃ: ᓇᓗᓇᐃᖅᓯᒪᕙᖕᓂᖅ ᐸᒡᕕᓴᐅᑎᒃᓴᐃᑦ ᐱᑕᖃᙱᒃᑲᓗᐊᕐᒪᖔᑕ 
ᐱᓕᕆᕝᕕᐅᔪᑦ ᐱᓕᕆᐊᖃᖅᑎᓪᓗᒋᑦ, ᑲᔪᓯᔭᐅᑦᑎᐊᐸᖕᓂᖏᑦ ᐱᔭᐅᔪᓐᓇᕐᓂᖏᓐᓄᑦ ᐊᑑᑎᖃᒻᒪᕆᒃᑐᑦ 
ᐱᓕᕆᔾᔪᑎᒥᓂᐅᔪᑦ, ᐊᒻᒪ ᐃᑲᔪᖅᓱᐃᔾᔪᑎᖏᓐᓂᒃ ᐊᑐᖅᐸᒃᑐᓕᒫᖑᔪᓄᑦ ᐃᓘᓐᓇᖏᓐᓂ ᓄᓇᕗᒻᒥ ᒐᕙᒪᒃᑯᑦ 
ᓄᓇᓕᖁᑎᖏᓐᓂ. 

• ᒪᓕᒐᖅᑎᒍᑦ ᐊᒻᒪ ᐊᑐᐊᒐᑎᒍᑦ ᑐᑭᓕᐊᕐᓂᖏᑦ: ᐱᓕᕆᐊᖃᕐᓂᐅᔪᖅ ᑕᑯᔭᐅᔪᒪᔪᓂᒃ ᐊᖑᒻᒪᑎᑦᑎᓯᒪᔪᓂᒃ 
ᑐᑭᓯᒋᐊᕈᑎᓂᒃ ᐊᐅᓚᑦᑎᔾᔪᑎᓂᒃ ᐱᓕᕆᔾᔪᑎᓂ, ᐱᖃᓯᐅᔾᔭᐅᓗᑎᒃ ᐱᒋᐊᖅᑎᑕᐅᓂᖏᑦ 
ᑐᑭᓯᒋᐊᕈᑏᑦ/ᐱᓕᕆᔾᔪᑎᒥᓂᕐᓂᒃ ᓇᓗᓇᐃᔭᐃᓂᖅ ᐊᒻᒪ ᐸᒡᕕᓴᒃᑕᐅᒋᐊᖃᙱᓐᓂᖏᓐᓄᑦ ᒪᓕᒋᐊᓕᐅᔪᑦ, 
ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᕐᓂᕐᓂᒃ, ᐊᒻᒪ ᐊᐅᓚᑦᑎᔾᔪᑎᓄᑦ ᐱᓕᕆᔾᔪᑎᐅᔪᓂᒃ 
ᓇᓗᓇᐃᖅᓯᒪᖁᓪᓗᒋᑦ ᒪᓕᒃᑕᐅᓂᖏᑦ ᐊᑐᖅᑕᐅᔭᕆᐊᓕᐅᔪᑦ ᒪᓕᒐᐃᑦ ᐊᒻᒪ ᐊᑐᐊᒐᐃᑦ. 

• ᐊᑭᓖᒋᐊᖃᕐᓂᖅ: ᓇᓗᓇᐃᔭᐃᓯᒪᔪᑦ ᖃᐅᔨᓴᐅᑎᐅᔪᑦ ᐊᒻᒪ ᓇᓚᐅᑦᑖᕈᑎᐅᔪᑦ ᐃᓱᒪᒋᔭᐅᔪᓂᒃ 
ᐱᓕᐅᒥᓯᒪᔪᓂᒃ ᑮᓇᐅᔭᑎᒍᑦ ᐊᑐᖅᑐᓴᒃᑯᑦ ᐊᑐᖅᑕᐅᔭᕆᐊᖃᖅᐸᒃᑐᓂᒃ ᓄᑦᑎᕈᑎᐅᔪᓐᓇᖅᑐᓂᒃ 
Y:Drive−ᖏᓐᓂᑦ ᐱᓕᕆᔾᔪᑎᒥᓂᐅᔪᑦ Cloud−ᒧᑦ. 

ᓄᓇᕗᒻᒥ ᒐᕙᒪᒃᑯᑦ ᓯᕗᒧᐊᒍᑎᖃᖅᐸᓪᓕᐊᓕᖅᑐᑦ ᖃᓄᖅᑑᕈᑎᖏᓐᓂᒃ ᓴᐳᒻᒥᔭᐅᖁᓪᓗᒋᑦ ᐃᒻᒥᒨᖓᔪᑦ ᐊᒻᒪ 
ᑯᐊᐳᕇᓴᒨᖓᔪᑦ ᑐᑭᓯᒋᐊᕈᑎᐅᔪᑦ ᐅᑯᓇᓃᑦᑐᑦ Cloud−ᒥ ᐊᕙᑎᖏᓐᓂ ᐊᑐᖅᖢᑎᒃ ᐃᓗᓕᖏᓐᓂᒃ 
ᐊᖑᒻᒪᑎᑦᑎᓇᓱᐊᕐᓂᒃᑯᑦ ᑐᑭᓯᒋᐊᕈᑎᖏᓐᓂᒃ ᐊᐅᓚᑦᑎᔾᔪᑎᓂᒃ ᐱᓕᕆᔾᔪᑎᖏᒍᑦ. ᐅᓇ ᐱᓕᕆᐊᖑᔪᖅ 
ᓯᕗᓕᖅᑎᖃᖅᑐᑦ ᐅᑯᐊ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᑲᑐᔾᔨᖃᑎᖃᖅᖢᑎᒃ ᓄᑖᓂᒃ 
ᓴᖅᑭᕋᑖᓚᐅᖅᑐᓂᒃ ᑐᑭᓯᒋᐊᕈᑎᓂᒃ ᐊᐅᓚᑦᑎᔨᓄᑦ ᑲᑎᒪᔨᕋᓛᓄᑦ ᐊᒻᒪ ᐊᓯᖏᓐᓂᒃ ᐱᓕᕆᕝᕕᖕᓂᒃ ᑐᓴᐅᒪᒍᒪᔪᓂᒃ 
ᐱᓕᕆᐊᓂᒃ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᓯᕗᒧᐊᒋᐊᕈᒪᖕᒥᔪᑦ/ᐊᖏᓪᓕᒋᐊᕆᔪᒪᖕᒥᔪᑦ 
ᐃᓘᓐᓇᖏᒍᑦ ᐊᑑᑎᒋᕙᒃᑕᒥᓂᒃ ᑐᑭᓯᒋᐊᕈᑎᓂᒃ ᐊᐅᓚᑦᑎᔾᔪᑎᒍᑦ ᐊᖑᒻᒪᑎᑕᐅᖁᓪᓗᒋᑦ ᐱᓕᕆᔾᔪᑎᒋᕙᒃᑕᖏᓐᓄᑦ 
ᐃᓗᐊᓂ ᒐᕙᒪᓕᕆᔨᐅᔪᑦ. ᑕᒪᓐᓇ ᐱᒻᒪᕆᐅᔪᖅ ᐱᓕᕆᐊᖏᑎᒍᑦ ᐅᑯᐊ ᐃᖏᕐᕋᔪᓕᕆᔨᒃᑯᑦ 
ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᑐᑭᓯᒋᐊᕈᑎᒃᓴᓂᒃ ᐊᐅᓚᑦᑎᕕᒃ ᐊᒻᒪ ᖃᕋᓴᐅᔭᓃᑦᑐᓂᒃ 
ᓄᑖᙳᖅᐸᓪᓕᐊᓂᐅᔪᒥᒃ ᐅᐸᓗᖓᐃᔭᐃᕙᓪᓕᐊᓪᓗᑎᒃ ᓇᓗᓇᐃᔭᐃᑦᑎᐊᓂᕐᒥᒃ ᓇᖕᒥᓂᖃᕐᓂᒃᑯᑦ ᐱᓕᕆᔾᔪᑎᒥᒃ 
ᐱᓇᓱᐊᕈᑎᒋᓇᓱᐊᖅᑐᒋᑦ ᑮᓇᐅᔭᓂᒃ ᐱᓕᕆᔾᔪᑎᒃᓴᓂᒃ ᐊᒻᒪ ᐃᖅᑲᓇᐃᔭᖅᑎᒃᓴᓂᒃ ᐱᓕᕆᔨᐅᒋᐊᓕᖕᓂᒃ 
ᑎᑭᔭᐅᔪᒪᓂᐊᕈᓂ ᑐᕌᒐᕆᔭᐅᔪᖅ ᐱᓕᕆᔾᔪᑎᒍᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 14.3 

ᐊᑐᐊᒐᓕᐅᖅᐸᓪᓕᐊᓂᖏᑦ ᑲᔪᓯᔭᐅᑎᓪᓗᒋᑦ, ᐊᑐᓕᖁᔭᐅᓯᒪᔪᑦ ᐃᖅᑲᓇᐃᔭᖅᑎᓄᑦ ᖃᓄᖅ 
ᐊᑐᖅᑕᐅᔭᕆᐊᖃᕐᓂᖏᓐᓄᑦ ᖃᕋᑕᐅᔭᒃᑯᑦ ᖃᐅᔨᒪᔾᔪᑎᐅᔪᑦ ᐊᑕᐅᓯᒃᑯᑦ ᐃᒻᒥᒨᖓᔪᓂᒃ ᓴᐳᔾᔨᔾᔪᑎᐅᔪᒪᒐᔭᖅᑐᑦ 
ᐃᓚᔭᐅᕙᓪᓕᐊᓗᑎᒃ ᐱᓕᒻᒪᒃᓴᐅᑎᓄᑦ ᐊᑐᐃᓐᓇᐅᑎᑕᐅᔪᓄᑦ ᐅᑯᐊ ᓄᓇᕗᒻᒥ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ 
ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ ᐊᓪᓚᒡᕕᓕᕆᔨᖏᓐᓄᑦ ᐊᒻᒪ ᓱᓕ ᐊᓯᔾᔨᕈᓐᓇᖅᑐᓂᒃ ᐅᖃᐅᓯᕐᓂᒃ 
ᐃᓚᓯᓯᒪᓕᖅᖢᑎᒃ ᐃᒻᒥᒨᖓᔪᓂᒃ ᐊᐅᓚᑦᑎᔾᔪᑎᓄᑦ ᐅᖃᓕᒫᒐᕐᒧᑦ. 

ᐱᓕᕆᔾᔪᑎᒍᑦ ᐊᑐᐊᒐᖅᑖᓚᐅᙱᓐᓂᑦᑎᓐᓂ ᐊᑐᖅᑕᐅᔪᒥᒃ, ᓄᓇᕗᒻᒥ ᒐᕙᒪᒃᑯᑦ ᐊᑐᖁᔨᓯᒪᔪᑦ ᐊᑐᖅᑕᐅᓂᐊᖅᑐᑦ 
ᐅᑯᓂᖓ ᖃᕋᑕᐅᔭᒃᑯᑦ ᖃᐅᔨᒪᔾᔪᑎᐅᔪᑦ ᐱᖃᓯᐅᔾᔨᓯᒪᖁᓇᒋᑦ ᐃᒻᒥᒨᖓᔪᓂᒃ ᑐᑭᓯᒋᐊᕈᑎᐅᔪᓂᒃ 
ᕿᒥᕐᕈᐊᖅᑕᐅᓯᒪᑦᑎᐊᖅᑐᒥᒃ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᕐᓂᕐᒥᒃ ᐱᔭᕇᖅᓯᒪᔪᖃᖅᑎᓐᓇᒍ. 

 

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #15 
15.1 ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᕗᑦ ᐅᑯᐊ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᖑᓯᒪᔪᓄᑦ 
ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᔭᐃᓯᒪᔪᓂᒃ ᐊᖑᒻᒪᑎᓯᒪᔪᓂᒃ ᑎᑎᕋᖅᓯᒪᓂᖏᒍᑦ ᖃᓄᐃᓕᖓᓕᕐᓂᖓᓄᑦ 
ᐃᓗᓕᖏᓐᓂᒃ ᕿᒥᕐᕈᐊᓂᐅᔫᑉ ᐅᑯᓂᖓ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ ᐊᒻᒪ ᓴᐳᔾᔭᐅᔾᔪᑎᖏᑦ 
ᐃᒻᒥᓅᖓᔪᓄᑦ ᐱᖁᔭᖅ. 

15.2 ᑲᑎᒪᔨᕋᓛᖑᐃᓐᓇᖅᑐᑦ ᐅᖃᐅᓯᖃᕆᐊᒃᑲᓂᖅᑐᑦ ᓯᕗᓪᓕᕐᒥ ᐊᑐᓕᖁᓯᒪᔭᖓᓂᒃ ᐱᔾᔪᑎᖃᖅᑐᒥᒃ 
ᑎᓕᓯᔾᔪᑎᐅᔪᒥᒃ ᐱᔪᓐᓇᐅᑎᑖᕈᑎᐅᔪᓐᓇᖅᑐᒥᒃ ᐊᒻᒪ ᐅᓐᓂᕐᓘᑎᖃᕈᓐᓇᐅᑎᓂᒃ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 15.1 

ᓄᓇᕗᒻᒥ ᒐᕙᒪᒃᑯᑦ ᐱᔭᕇᖅᓯᕋᑖᓚᐅᖅᑐᑦ ᖃᐅᔨᓴᕐᓂᐅᔪᒥᒃ ᐱᓕᕆᐊᒃᓴᒥᒃ ᐱᓕᕆᐊᒃᓴᒧᑦ ᐃᓚᒋᔭᐅᔪᒥᒃ ᐊᒻᒪ 
ᐃᓗᓕᖏᓐᓂᒃ ᖃᐅᔨᓴᖅᐸᓪᓕᐊᓂᐊᓕᖅᑐᑦ ᐊᒻᒪ ᐊᓯᔾᔨᕈᓐᓇᖅᑐᓂᒃ ᑎᑎᕋᖅᓯᒪᓂᖏᒍᑦ ᕿᒥᕐᕈᐊᓚᐅᖅᑕᖏᓐᓂᒃ 
ᑎᑎᖅᑲᒥᒃ. ᑎᑎᖅᑲᐅᔪᖅ ᒪᓕᒃᑐᖅ ᐅᓪᓗᖅᓯᐅᑎᒍᑦ ᐊᑐᐃᓐᓇᐅᒋᐊᖃᓛᕐᓂᖓᓄᑦ ᑭᖑᓪᓕᕐᓄᑦ ᒐᕙᒪᒃᓴᓄᑦ 
ᕿᒥᕐᕈᐊᖅᑕᐅᔪᒃᓴᐅᓗᑎᒃ ᐊᒻᒪ ᐃᓱᒪᓕᐅᕆᔾᔪᑎᐅᓗᑎᒃ ᐱᔭᒃᓴᒃᑯᑦ, ᐅᑭᐊᒃᓵᒃᑯᑦ ᓂᕈᐊᕐᓂᖃᓚᐅᖅᑎᓪᓗᒋᑦ 
ᒐᕙᒪᒃᓴᓂᒃ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 15.2 

ᐃᒃᐱᒋᔭᐅᔪᒻᒪᕆᐅᓚᐅᖅᑐᖅ ᐅᓇ ᐱᔾᔪᑎᐅᔪᖅ ᖃᐅᔨᓴᖅᑎᓪᓗᒋᑦ ᐊᒻᒪ ᑐᑭᓯᒋᐊᕈᑎᒃᓴᓂᒃ ᓄᐊᒃᓯᕙᓪᓕᐊᓕᖅᑎᓪᓗᒋᑦ. 
ᐊᑐᓕᖁᔭᐅᓯᒪᔪᖅ ᐃᓱᒪᒃᓴᖅᓯᐅᕈᑕᐅᓛᖅᑐᖅ ᐊᓯᔾᔨᖅᑕᐅᔪᓐᓇᕋᔭᖅᑐᒥᒃ ᕿᒥᕐᕈᐊᕈᑎᐅᓚᐅᖅᑐᓂᒃ 
ᑎᑎᖅᑲᓕᐅᓕᕈᑎᒃ. 

ᐅᐃᒍᖓ A – ᐱᓕᕆᐊᑦ ᐱᐊᓂᒃᑕᐅᔪᑦ ᐊᑐᐃᓐᓇᐅᑎᑕᐅᔪᖅ ᐊᖏᕈᑎ 2022-52−ᒃᑯᑦ 
 

ᐱᓕᕆᕝᕕᒃ ᐱᔨᑦᑎᕈᑕᐅᔪᑦ ᐅᓪᓗᖓ ᓂᐅᕕᐊᒃᓴᖃᖅᑎ 
ᐊᑐᖅᑕᐅᓯᒪᔪᖅ 

ᑳᓐᑐᕌᑉ 
ᐊᑭᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᒻᒥᒨᖓᔪᓄᑦ ᐱᔨᑦᑎᕋᖅᑎᐅᔪᑦ 
ᐃᓗᓯᓕᕆᓂᕐᒨᖓᔪᓄᑦ 
ᑐᑭᓯᒋᐊᕈᑎᓂᒃ 

ᒫᔾᔨ 21, 
2023 

Privacy Horizon $150,000.00  

ᑮᓇᐅᔭᓕᕆᔨᒃᑯᑦ ATIPP 1029-20-NULC03172 ᒪᐃ 23, 
2023 

PrivacyWorks 
Consulting Inc. 

$17,500.00  

ᐃᓕᓐᓂᐊᕐᓂᓕᕆᔨᒃᑯᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ 
ᖃᐅᔨᓴᕐᓂᖅ 

ᔫᓂ 19, 
2023 

Privacy Horizon $15,000.00  

ᐃᓄᓕᕆᔨᒃᑯᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ 
ᖃᐅᔨᓴᕐᓂᖅ 

ᐋᒡᒌᓯ 9, 
2023 

Securewise Inc. $24,200.00  

ᐃᓄᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐅᓂᒃᑳᑦ 
ᕿᒥᕐᕈᔭᐅᓂᖏᑦ 

ᐋᒡᒌᓯ 24, 
2023 

PrivacyWorks 
Consulting Inc. 

$6,250.00  

ᐃᓕᓐᓂᐊᕐᓂᓕᕆᔨᒃᑯᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ 
ᖃᐅᔨᓴᕐᓂᖅ 

ᓄᕕᐱᕆ 1, 
2023 

Privacy Horizon $6,000.00  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔭᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᐅᔪᑦ 
ᐊᒻᒪ ᓴᐳᔾᔭᐅᔾᔪᑎᖏᑦ ᐃᒻᒥᓅᖓᔪᓄᑦ 
ᐃᑲᔪᖅᓱᖅᑕᐅᓂᖅ 

ᒫᔾᔨ 11, 
2024 

Privacy Horizon Inc. $84,480.00  

ᐊᕙᑎᓕᕆᔨᒃᑯᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ 
ᖃᐅᔨᓴᕐᓂᒃᑯᑦ ᐊᑐᓕᖅᑎᑦᑎᔾᔪᑎᐅᔪᑦ 
ᐱᓕᕆᔾᔪᑎᒥᓂᕐᓂᒃ ᓄᐊᒃᓯᕕᒃ 

ᓄᕕᐱᕆ 5, 
2024 

PrivacyWorks 
Consulting Inc. 

$12,600.00  

ᐃᓕᓐᓂᐊᕐᓂᓕᕆᔨᒃᑯᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ 
ᖃᐅᔨᓴᕐᓂᖅ 

ᑎᓯᐱᕆ 15, 
2024 

Privacy Horizon Inc. $6,500.00  

ᐃᓕᓐᓂᐊᕐᓂᓕᕆᔨᒃᑯᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ 
ᖃᐅᔨᓴᕐᓂᖅ 

ᕕᕗᐊᕆ 15, 
2025 

Privacy Horizon Inc. $9,000.00  

ᐅᐃᒍᖓ B – ᓯᕗᓂᐊᒍᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᕐᓃᑦ ᐊᒻᒪ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᕐᓃᑦ 

ᐅᓪᓗᖓ 
ᑐᒃᓯᕋᐅᑎᐅᑉ ᐱᓕᕆᕝᕕᒃ ᓴᓇᔭᒃᓴᖁᑎᐅᑉ ᑕᐃᔭᐅᒍᓯᖓ 

ᐃᒻᒥᒨᖓᔪᓂᒃ 
ᐊᒃᑐᐃᔾᔪᑎᓂᒃ 
ᖃᐅᔨᓴᕐᓂᖅ 

(PIA) ᐅᕝᕙᓘᓐᓃᑦ 
ᓯᕗᓂᐊᒍᑦ PIA? 

ᓈᒻᒪᒃᑐᓂᒃ ᐅᑯᓄᖓ 
PIA ᐱᑎᑦᑎᒋᐊᓕᐅᔪᑦ 

ᑐᓂᔭᐅᓯᒪᔪᑦ ᐅᑯᓄᖓ 
ᑐᑭᓯᐊᕈᑎᓄᑦ ᐊᒻᒪ 

ᐃᒻᒥᓂᖅᓱᕈᓐᓇᓂᕐᒧᑦ ᑲᒥᓯᓇ 
ᕿᒥᕐᕈᐊᖅᑕᐅᓂᐊᖁᓪᓗᒋᑦ 

ᐃᐳᕈ 22, 
2024 ᐃᖅᑲᓇᐃᔭᖅᑐᓕᕆᔨᒃᑯᑦ ᖃᕋᑕᐅᔭᒃᑯᑦ ᐱᓕᕆᐊᓄᑦ ᐊᑐᐊᒐᖅ PIA ᐱᑕᖃᙱᑦᑐᖅ ᐋᒃᑲ 

ᒪᐃ 8, 
2024 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

Hyperfine Swoop ᓅᑦᑕᖅᑐᖅ MR ᐊᔾᔨᓕᐅᕈᑎ 
ᐱᓕᕆᔾᔪᑎᓂᒃ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᐃᐳᕈ 25, 
2024 ᐃᖅᑲᓇᐃᔭᖅᑐᓕᕆᔨᒃᑯᑦ 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 
ᐱᓕᕆᖃᑕᐅᓂᖏᓐᓄᑦ ᖃᐅᔨᓇᓱᖕᓂᖅ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᒪᐃ 22, 
2024 

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ ᐃᓄᐃᑦ ᐱᙳᐊᕈᓯᓄᑦ ᓵᓚᖃᖃᑦᑕᐅᑎᓂᖅ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᔫᓂ 12, 
2024 

ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔮᑎᒍᑦ ᐊᑭᓕᖅᓱᖅᑕᐅᔾᔪᑎᒍᑦ ᐲᔭᐃᕕᐅᓂᖅ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᔫᓂ 13, 
2024 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᐅᑏᑦ ᐊᔾᔨᓕᐅᕈᑏᑦ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᔫᓂ 14, 
2024 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ CCTV ᐊᔾᔨᓕᐅᕈᑎᒥᒃ ᐋᖅᑭᒃᓱᐃᓂᖅ  ᓯᕗᓂᐊᒍᑦ PIA ᐋᒃᑲ ᐋᒃᑲ 

ᔫᓂ 18, 
2024 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ Omni-Doc ᐊᐅᓚᑦᑎᓂᖅ  ᓯᕗᓂᐊᒍᑦ PIA ᐋᒃᑲ ᐋᒃᑲ 

ᔫᓂ 17, 
2024 ᑮᓇᐅᔭᓕᕆᔨᒃᑯᑦ 

ᐅᓗᕆᐊᓇᕈᓐᓇᖅᑐᓂᒃ ᐊᐅᓚᑦᑎᔾᔪᑎᓂᒃ 
ᑐᑭᓯᒋᐊᕈᑎᓕᕆᔾᔪᑎ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᐋᒡᒌᓯ 26, 
2024 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᑑᑎᓕᖕᓂᒃ ᓈᓴᐅᑎᒍᑦ ᖃᐅᔨᓴᐅᑎᓄᑦ ᒪᓕᒐᖅ – 
ᐊᓯᔾᔨᐅᑎᖏᑦ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᓯᑎᐱᕆ 3, 
2024 ᑮᓇᐅᔭᓕᕆᔨᒃᑯᑦ ᐅᖅᓱᐊᓗᖕᒧᑦ ᑖᒃᓰᔭᕈᑎᓄᑦ ᐱᖁᔭᖅ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᓯᑎᐱᕆ 
11, 2024 ᐃᓕᓐᓂᐊᕐᓂᓕᕆᔨᒃᑯᑦ 

ᐱᐊᕋᐅᓂᖏᓐᓂ ᐃᓕᓐᓂᐊᖅᑎᑦᑎᓂᖅ ᓱᕈᓯᕐᓂᖅ 
ᐸᖅᑭᔨᓂᒃ ᐱᓕᕆᔾᔪᑎᒥᓂᕐᓂᒃ ᓄᐊᒃᓯᓂᒃᑯᑦ ᒪᓕᒐᐃᑦ  ᓯᕗᓂᐊᒍᑦ PIA ᐋᒃᑲ ᐋᒃᑲ 

ᓯᑎᐱᕆ 
11, 2024 ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᔨᒻᒪᕆᐅᔫᑉ ᑕᖅᑭᑕᒫᖅᓯᐅᑎᖏᑦ ᐅᓂᒃᑳᓕᐊᑦ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᓯᑎᐱᕆ 
11, 2024 ᐃᓕᓐᓂᐊᕐᓂᓕᕆᔨᒃᑯᑦ 

ᑮᓇᐅᔭᑎᒍᑦ ᐃᑲᔪᖅᓱᐃᔾᔪᑏᑦ ᓄᓇᕗᒻᒥᐅᑕᓂᒃ 
ᐃᓕᓐᓂᐊᖅᑎᓂᒃ – ᐃᓕᓐᓂᐊᖅᑎᓄᑦ ᐃᓯᕐᕕᒃ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᐅᑐᐱᕆ 
11, 2024 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐄᔭᒐᖅᑖᕐᕕᖕᒥ ᐱᓕᕆᔨᒻᒪᕆᖕᓄᑦ ᐱᖁᔭᖅ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᓄᕕᐱᕆ 
20, 2024 ᑮᓇᐅᔭᓕᕆᔨᒃᑯᑦ 

TeamMate ᑕᒻᒪᖅᓯᒪᔪᖅᓯᐅᖅᑎᒍᑦ ᐱᓕᕆᔾᔪᑎᒥᒃ 
ᖃᕋᑕᐅᔭᒃᑯᑦ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᑎᓯᐱᕆ 
18, 2024 ᑮᓇᐅᔭᓕᕆᔨᒃᑯᑦ Oracle Fusion Cloud PIA  ᐱᑕᖃᙱᑦᑐᖅ 

ᑐᑭᓯᐊᕈᑎᓄᑦ ᐊᒻᒪ 
ᐃᒻᒥᓂᖅᓱᕈᓐᓇᓂᕐᒧᑦ ᑲᒥᓯᓇ 
ᑐᑭᓯᒋᐊᕐᕕᐅᓚᐅᖅᑐᑦ 

ᒫᔾᔨ 5, 
2025 ᒪᓕᒐᓕᕆᔨᒃᑯᑦ ᐸᓖᓯᒃᑯᑎᒍᑦ ᒪᓕᒋᐊᓖᑦ ᓯᕗᓂᐊᒍᑦ PIA ᐄ ᐋᒃᑲ 

ᒫᔾᔨ 6, 
2025 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓈᓴᖅᑕᐅᓯᒪᔪᓄᑦ ᐊᐅᓚᑦᑎᔾᔪᑎ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᕕᕗᐊᕆ 
21, 2025 

ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ Yardi ᐊᐅᓚᑦᑎᔾᔪᑎᓂᒃ ᐱᓕᕆᔾᔪᑎ ᖃᕋᑕᐅᔭᒃᑯᑦ ᓯᕗᓂᐊᒍᑦ PIA ᐋᒃᑲ ᐋᒃᑲ 

ᒫᔾᔨ 4, 
2025 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓄᓇᕗᒻᒥᑦ ᑕᕐᕋᖅᑑᑎᒃᑯᑦ ᑎᒥᐅᑉ ᐃᓗᐊᓂᒃ ᐊᔾᔨᙳᐊᑦ 
ᐆᒧᖓ Shared Health Manitoba ᓯᕗᓂᐊᒍᑦ PIA ᐋᒃᑲ ᐋᒃᑲ 

ᒫᔾᔨ 19, 
2025 

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 

ᓇᒃᓴᕆᐊᓖᑦ ᓇᖕᒥᓂᖁᑏᑦ ᐱᓕᕆᔾᔪᑎᒋᔭᐃᑦ 
ᐱᓕᕆᐊᒃᓴᐃᑦ ᐅᖄᓚᐅᑎᕋᓛᓄᑦ ᓯᕗᓂᐊᒍᑦ PIA 

ᐱᓕᕆᐊᖑᕙᓪᓕᐊᓂᖏᑦ 
ᓱᓕ ᑲᔪᓯᔭᐅᔪᑦ 

ᐱᓕᕆᐊᖑᕙᓪᓕᐊᓂᖏᑦ 
ᓱᓕ ᑲᔪᓯᔭᐅᔪᑦ 

ᒫᔾᔨ 20, 
2025 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐋᓐᓂᐊᔪᓕᕆᔨᒻᒪᕆᖕᓄᑦ ᒪᓕᒃᑕᐅᒋᐊᓖᑦ (ᐅᖃᓕᒫᒐᖅ 
2) ᓯᕗᓂᐊᒍᑦ PIA ᐋᒃᑲ ᐋᒃᑲ 

ᐅᐃᒍᖓ C – ᐃᒻᒥᓂᖅᓱᖅᑑᔮᕈᓐᓃᕐᓂᕐᒥᑦ ᑐᑭᓯᒋᐊᕈᑎᐅᔪᑦ ᐱᔭᐅᖁᔭᐅᓯᒪᔪᑦ ᐱᓪᓗᒋᑦ ᐅᓂᒃᑳᓕᐊᓂ 
ᑮᓇᐅᔭᓕᕆᓐᓇᐅᑉ 

ᐊᕐᕌᒍᖓ ᐊᕕᒃᑐᖅᓯᒪᔪᖅ ᐱᓕᕆᕝᕕᒃ ᐋᖅᑭᒃᑕᐅᔭᕆᐊᓕᒃ ᐋᖅᑭᒍᑎᐅᔪᖅ 

2022/2023 ᑭᕙᓪᓕᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2022/2023 ᐃᖃᓗᐃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2022/2023 ᐃᖃᓗᐃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2022/2023 ᐃᖃᓗᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ EXC−ᒃᑯᓐᓂᑦ ᐅᓐᓂᕐᓘᑎᖃᕐᓂᖅ: ᓄᖅᑲᖅᑎᑕᐅᓂᖅ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2022/2023 ᐃᖃᓗᐃᑦ ᐃᓄᓕᕆᔨᒃᑯᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐅᓐᓂᕐᓘᑎᖃᕐᓃᑦ (4): 
ᐸᓯᐅᕆᓂᖅ ᐸᒡᕕᓴᒃᑕᐅᓂᕐᒥᒃ, ᐃᖅᑲᓇᐃᔮᑎᒍᑦ ᐱᔾᔪᑎᐅᔪᑦ ᐋᖅᑭᒃᓱᐃᔨᖃᕐᓂᖅ 

2022/2023 ᐃᖃᓗᐃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2022/2023 ᐃᖃᓗᐃᑦ ᑮᓇᐅᔭᓕᕆᔨᒃᑯᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐅᓐᓂᕐᓘᑎᖃᕐᓂᖅ: 
ᐸᓯᐅᕆᓂᖅ ᐊᑲᕐᕆᔮᖅᑎᑕᐅᓚᐅᙱᓐᓂᕐᒥᒃ ᐅᓐᓂᕐᓘᑎ 

2022/2023 ᐃᖃᓗᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐅᓐᓂᕐᓘᑎᖃᕐᓂᖅ: 
ᐸᓯᐅᕆᓂᖅ ᐃᓵᖅᑕᐅᓂᕐᒥᒃ ᐃᒃᐱᒍᓱᖁᔭᐅᒐᑎᒃ 

ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2022/2023 ᐃᖃᓗᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐅᓐᓂᕐᓘᑎᖃᕐᓂᖅ (3): 
1−ᒧᑦ ᐊᒻᒪ 5−ᓄᑦ ᐅᓪᓗᓄᑦ ᓄᖅᑲᖓᑎᑕᐅᑲᐃᓐᓇᕐᓂᖅ, 
ᐃᖅᑲᓇᐃᔭᙱᑲᐃᓐᓇᐅᑎᓂᒃ ᓇᓗᓇᐃᔭᐃᓂᖅ  

ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2022/2023 ᕿᑭᖅᑖᓗᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐅᓐᓂᕐᓘᑎᖃᕐᓂᖅ: 
ᐸᓯᐅᕆᓂᖅ ᐃᖅᑲᓇᐃᔭᕐᕕᐅᔪᒥᒃ ᓴᐳᒻᒥᒃᓯᔪᓐᓇᕐᓂᙱᒻᒪᑕ 
ᐸᒡᕕᓴᒃᑕᐅᔪᒥᒃ. ᐅᓐᓂᕐᓘᑎ 

2023/2024 ᕿᑭᖅᑖᓗᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐅᓐᓂᕐᓘᑎᖃᕐᓃᑦ (2): 
ᐸᓯᐅᕆᓂᖅ ᐸᒡᕕᓴᒃᑕᐅᓯᒪᓂᕋᕐᓂᖅ ᐊᒻᒪ ᐱᑦᑎᐊᙱᑦᑐᒃᑯᑦ 
ᓄᖅᑲᖅᑎᑕᐅᓂᖅ ᐅᓐᓂᕐᓘᑎ 

2023/2024 ᐃᖃᓗᐃᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2023/2024 ᐃᖃᓗᐃᑦ ᐃᓄᓕᕆᔨᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2023/2024 ᐃᖃᓗᐃᑦ ᒪᓕᒐᓕᕆᔨᒃᑯᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐅᓐᓂᕐᓘᑎᖃᕐᓂᖅ: 
ᐸᓯᐅᕆᓂᖅ ᐊᑲᕐᕆᔮᖅᑎᑕᐅᓚᐅᙱᓐᓂᕐᒥᒃ 

ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2023/2024 ᐃᖃᓗᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓱᐃᓂᖅ ᐊᔾᔨᒌᙱᔾᔪᑎᐅᔪᓂᒃ ᓄᖅᑲᖅᑐᖃᖅᑎᓪᓗᒍ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2023/2024 ᑭᕙᓪᓕᖅ 
ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 

ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2023/2024 ᑭᕙᓪᓕᖅ ᐃᓕᓐᓂᐊᕐᓂᓕᕆᔨᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2024/2025 ᐃᖃᓗᐃᑦ ᐃᓕᖅᑯᓯᓕᕆᔨᒃᑯᑦ 

EXC−ᒃᑯᓐᓂᑦ ᐅᓐᓂᕐᓘᑎᖃᕐᓂᖅ: ᐸᓯᐅᕆᓂᖅ ᑳᓐᑐᕌᒥᒃ ᐱᓕᕆᔾᔪᑎᐅᑉ 
ᑎᑎᕋᖅᓯᒪᓂᖏᓐᓂᒃ ᓱᕋᐃᓂᕐᒥᒃ ᐱᔾᔪᑎᖃᖅᑐᓂᒃ ᐃᖅᑲᓇᐃᔮᑎᒍᑦ 
ᑮᓇᐅᔭᓕᐊᒃᓴᓂᒃ  

ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2024/2025 ᐃᖃᓗᐃᑦ ᑮᓇᐅᔭᓕᕆᔨᒃᑯᑦ 
ᐃᖅᑲᖅᑐᐃᕕᑎᒍᑦ ᐱᔭᐅᖁᔭᐅᔪᑦ: ᓄᖅᑲᖅᑎᑕᐅᓂᖏᑦ ᐊᑯᓂᐅᔪᒧᑦ 
ᑎᒥᒃᑯᑦ ᐱᒡᒐᐅᑎᖃᕐᓂᕐᒥᒃ ᐊᑭᓕᖅᓲᑎᐅᕙᒃᑐᓂᒃ. 

ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2024/2025 ᐃᖃᓗᐃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2024/2025 ᐃᖃᓗᐃᑦ ᒪᓕᒐᓕᕆᔨᒃᑯᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐅᓐᓂᕐᓘᑎᖃᕐᓂᖅ: 
ᐸᓯᐅᕆᓂᖅ ᓱᕋᐃᔪᕕᓂᕐᓂᒃ ᐃᒻᒥᒨᕈᓐᓇᐅᑎᓂᒃ ᐱᔪᓐᓇᐅᑎᒋᔭᐅᔪᓂᒃ  ᐅᓐᓂᕐᓘᑎ 

2024/2025 ᑭᕙᓪᓕᖅ ᐃᓕᓐᓂᐊᕐᓂᓕᕆᔨᒃᑯᑦ ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒥᒃ – ᐱᔭᐅᖁᔭᐅᔪᑦ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

2024/2025 ᕿᑭᖅᑖᓗᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓱᐃᓂᖅ ᐊᔾᔨᒌᙱᔾᔪᑎᐅᔪᓂᒃ ᓄᖅᑲᖅᑐᖃᖅᑎᓪᓗᒍ 
ᑐᑭᓯᐅᒪᖃᑦᑕᐅᑎᔾᔪᑎ 
ᐱᔭᐅᖁᔭᐅᔪᓄᑦ 

 



 

23 

ᐅᐃᒍᖓ D: Clare’s Laws (ᑭᓕᐅᕐ ᒪᓕᒐᖏᑦ) – ᓄᓇᓕᖕᓂ ᐱᔪᓐᓇᐅᑎᓕᖕᓂᒃ ᕿᒥᕐᕈᓂᕐᒥᒃ 
ᐱᓪᓗᐊᑕᖏᓐᓂᒃ 

ᖃᓄᖅ Clare’s Law ᐋᖅᑭᒃᑕᐅᓯᒪᒐᔪᕐᒪᖔᖅ ᑲᓇᑕᒥ 

“Clare’s Law” ᐅᖃᐅᓯᖃᖅᑐᖅ ᒪᓕᒐᕐᓂᒃ ᐸᓖᓯᒃᑯᓐᓄᑦ ᐅᖃᐅᓯᖃᕈᓐᓇᕈᑎᐅᓗᓂ ᑐᑭᓯᒋᐊᕈᑎᐅᔪᓂᒃ 
ᐱᔾᔪᑎᖃᖅᑐᓂᒃ ᑭᓇᑐᐃᓐᓇᐅᑉ ᐊᑐᖅᓯᒪᔭᖏᓐᓂᒃ ᐊᐃᑉᐸᕐᒥᓂᒃ ᐱᑦᑎᐊᖃᑦᑕᙱᓐᓂᖓᓄᑦ 
ᒫᓐᓇᐅᓕᖅᑐᖅ ᐊᐃᑉᐸᕐᒥᓂᒃ ᐅᕝᕙᓘᓐᓃᑦ ᐊᐃᑉᐸᕆᓚᐅᖅᑕᖓᓂᒃ ᐃᓱᒫᓘᑎᖃᖅᑐᓂᒃ 
ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖏᓐᓄᑦ. ᐱᔾᔪᑎᒋᓪᓗᐊᖅᑕᖓ Clare’s Law ᑭᒃᑯᑐᐃᓐᓇᕐᓂᒃ 
ᐅᓗᕆᐊᓇᖅᑐᒦᑐᐃᓐᓇᕆᐊᓕᖕᓂᒃ ᐊᐃᑉᐸᕐᒥᓄᑦ ᐱᑦᑎᐊᖅᑕᐅᙱᓐᓂᒃᑯᑦ ᑐᑭᓯᒋᐊᕈᑎᓂᒃ ᐱᑎᑕᐅᔪᓐᓇᖅᖢᑎᒃ 
ᐊᐃᑉᐸᕆᔭᖏᑕ ᐊᑐᖅᓯᒪᔭᖏᓐᓂᒃ ᐊᖏᕐᕋᒥ ᐱᑦᑎᐊᙱᓐᓂᒃᑯᑦ, ᑕᐃᓐᓇ ᑭᓇ ᐱᔪᓐᓇᖁᓪᓗᒍ 
ᐅᓗᕆᐊᓇᖅᑐᒦᑐᐃᓐᓇᕆᐊᓕᒃ ᑐᓴᐅᒪᑦᑎᐊᓕᕐᓗᓂ ᐊᑐᕋᓱᒍᓐᓇᖅᑕᒥᓂᒃ ᐊᑦᑕᕐᓇᖅᑐᒦᖁᓇᒋᑦ. 

Clare’s Law ᐱᓕᕆᔾᔪᑎᐅᓗᐊᖅᐸᒃᑐᖅ ᒪᕐᕈᐃᓕᖓᔪᒃᑯᑦ ᐱᓕᕆᔾᔪᑎᒍᑦ: ᐅᓇ “ᐱᔪᓐᓇᐅᑎᖃᑦᑎᐊᕐᓂᖅ 
ᐊᐱᕆᔪᓐᓇᓂᒃᑯᑦ” ᐊᒻᒪ ᐅᓇ “ᐱᔪᓐᓇᐅᑎᖃᑦᑎᐊᕐᓂᖅ ᖃᐅᔨᒪᒋᐊᖃᕐᓂᒃᑯᑦ.” 

ᐅᓇ ᐱᔪᓐᓇᐅᑎᖃᑦᑎᐊᕐᓂᖅ ᐊᐱᕆᔪᓐᓇᓂᒃᑯᑦ (“RTA”) ᐅᖃᐅᓯᖃᖅᑐᖅ ᑭᓇᑐᐃᓐᓇᐅᑉ ᐱᔪᓐᓇᐅᑎᖏᓐᓂᒃ 
ᑐᒃᓯᕋᕈᓐᓇᓂᕐᒥᒃ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᖃᖅᑐᓂᒃ ᒫᓐᓇᐅᔪᖅ ᐊᐃᑉᐸᕆᔭᖓᑕ ᐅᕝᕙᓘᓐᓃᑦ 
ᐊᐃᑉᐸᕆᓚᐅᖅᑕᖏᑕ ᐊᑐᖅᓯᒪᔭᖏᓐᓂᒃ ᐅᕙᑦᑎᐊᕈ ᐊᐃᑉᐸᕐᒥᓂᒃ ᐱᑦᑎᐊᖅᐸᖕᓂᙱᒃᑯᓂ. ᐅᕘᓇ 
ᐅᐸᓗᖓᐃᔭᐅᑎᒍᑦ, ᑭᓇᑐᐃᓐᓇᖅ ᐃᓱᒪᒋᔭᖃᖅᑐᖅ ᐅᓗᕆᐊᓇᖅᑐᒦᓐᓂᖏᓐᓄᑦ ᐃᓚᖏᓐᓄᑦ 
ᐱᑦᑎᐊᖅᑕᐅᙱᔾᔪᑎᒍᑦ – ᑕᐃᔭᐅᔪᖅ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ (“PAR”) – ᐊᑐᖅᑕᐅᕙᒃᑐᑦ 
ᑐᑭᓯᒋᐊᕈᑎᐅᔪᓂ ᐱᔾᔪᑎᖃᖅᑐᓂᒃ ᐊᐃᑉᐸᕆᔭᖓᑕ ᐊᑐᖅᓯᒪᔭᖏᓐᓂᒃ ᐱᑦᑎᐊᙱᔾᔪᑎᐅᔪᓂᒃ. ᐊᐃᑉᐸᕆᔭᐅᔪᖅ 
ᑕᐃᔭᐅᔪᖅ ᑕᐃᓐᓇ ᐅᖃᐅᓯᖃᖅᑐᖅ (“POD”). ᐃᓚᖏᓐᓂ ᐱᓕᕆᐊᓂ, ᐱᖓᔪᒋᔭᐅᔪᒥᒃ 
ᐃᑲᔪᖅᓱᐃᔨᖃᕈᓐᓇᕐᒥᔪᑦ (“Third-Party Applicant”) – ᓲᕐᓗ ᐃᓄᓕᕆᔨᑎᑐᑦ ᐅᕝᕙᓘᓐᓃᑦ ᐃᓚᒋᔭᐅᔪᒥᒃ – 
ᐃᑲᔪᕈᓐᓇᖅᑐᑦ ᐅᑯᓂᖓ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᑐᒃᓯᕋᐅᑎᓕᐅᖅᑎᓪᓗᒋᑦ ᐅᕝᕙᓘᓐᓃᑦ 
ᐱᓇᓱᐊᖅᑎᓪᓗᒋᑦ ᑭᒡᒐᖅᑐᖅᖢᒋᑦ ᑕᐃᒃᑯᐊ. 

ᐱᔪᓐᓇᐅᑎᖃᑦᑎᐊᕐᓂᖅ ᖃᐅᔨᒪᒋᐊᖃᕐᓂᒃᑯᑦ (“RTK”) ᐅᖃᐅᓯᖃᖅᑐᑦ ᐆᒪ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ 
ᐱᔪᓐᓇᐅᑎᖓᓐᓂᒃ ᐱᑎᑕᐅᔪᓐᓇᓂᒃᑯᑦ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᖃᖅᑐᓂᒃ ᐆᒪ ᑕᐃᓐᓇ ᐅᖃᐅᓯᖃᖅᑐᖅ 
ᐊᑐᖅᓯᒪᔭᖏᓐᓂᒃ ᐊᐃᑉᐸᕇᒃᑯᑦ ᐱᑦᑎᐊᙱᓐᓂᒃᑯᑦ. ᑕᕝᕘᓇ ᐅᐸᓗᖓᐃᔭᐅᑎᒃᑯᑦ, ᐸᓖᓯᒃᑯᑦ ᐃᒻᒥᒍᑦ 
ᐅᖃᐅᓯᖃᕈᓐᓇᖅᑐᑦ ᐃᒪᐃᑦᑐᓂᒃ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᑐᑭᓯᒋᐊᕈᑎᐅᔪᓂᒃ ᐱᔾᔪᑎᖃᖅᑐᓂᒃ ᑕᐃᓐᓇ 
ᐅᖃᐅᓯᖃᖅᑐᖅ ᐊᑐᖅᓯᒪᔭᖏᓐᓂᒃ, ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᑐᒃᓯᕋᐅᑎᓕᐅᙱᒃᑲᓗᐊᖅᑎᓪᓗᒍ. ᓲᕐᓗ, 
ᐸᓖᓯᒃᑯᑦ ᐱᒋᐊᖅᑎᑦᑎᑐᐃᓐᓇᕆᐊᓖᑦ ᐃᒪᐃᑦᑐᒥᒃ ᐱᔪᓐᓇᐅᑎᖃᑦᑎᐊᕐᓂᖅ ᖃᐅᔨᒪᒋᐊᖃᕐᓂᒃᑯᑦ 
ᐅᐸᓗᖓᐃᔭᐅᑎᒥᒃ ᐱᑎᑕᐅᓐᓂᕈᑎᒃ ᑐᑭᓯᒋᐊᕈᑎᒃᓴᓂᒃ ᖃᐅᔨᓴᖅᑐᖃᖅᑎᓪᓗᒍ ᐅᒃᐱᕈᓱᓕᕐᓂᕈᑎᒃ ᑕᐃᓐᓇ 
ᐅᓗᕆᐊᓇᖅᑐᒦᑦᑐᖅ ᐅᓗᕆᐊᓇᖅᑐᒦᒋᐊᖓ ᐊᒻᒪ ᐅᖃᐅᔾᔭᐅᒋᐊᖃᓕᕐᓗᓂ ᐱᔾᔪᑎᖃᖅᑐᓂᒃ ᑕᐃᓐᓇ 
ᐅᖃᐅᓯᖃᖅᑐᖅ ᐊᑑᑎᖃᕐᓂᖏᓐᓂᒃ ᐊᑐᖅᓯᒪᔭᖏᓐᓂᒃ. 

ᑕᓪᓕᒪᐃᑦ ᑲᓇᑕᒥ ᓄᓇᓕᐅᔪᑦ ᑲᔪᓯᑎᑦᑎᓯᒪᓕᖅᑐᑦ ᓇᖕᒥᓂᕐᒥᓂᒃ Clare’s Law: ᓴᔅᑲᑦᓱᐊᓐᒥ, ᐃᐅᐴᑕᒥ, 
ᓂᐅᕙᐅᓐᓛᓐ ᐊᒻᒪ ᓛᐸᑐᐊᒥ, ᒫᓂᑑᐸᒥ, ᐊᒻᒪ ᓂᐅ ᐳᕋᓐᓱᐃᒃᒥ (ᒫᓂᑑᐸ ᐊᒻᒪ ᓂᐅ ᐳᕋᓐᓱᐃᒃᒥ ᒪᓕᒐᖏᑦ 
ᓱᓕ ᐊᑐᓕᖅᑎᑕᐅᓯᒪᙱᑦᑐᑦ ᑎᑭᓪᓗᒍ ᔫᓂ 30, 2025). ᐊᑐᓂ ᑎᑎᕋᖅᑕᐅᓯᒪᔪᑦ ᐊᔾᔨᒌᙱᑦᑐᑦ, ᑭᓯᐊᓂ 
ᐊᔾᔨᒌᐸᓗᒃᑯᑦ ᒪᓕᒃᑐᑦ ᐱᓕᕆᔾᔪᑎᒥᒃ. 

1. ᑐᒃᓯᕋᐅᑎ/ᐱᒋᐊᖅᑎᑦᑎᓂᖅ: ᓯᕗᓪᓕᐹᖅᓯᐅᑎ ᐱᓕᕆᔾᔪᑎ ᐱᖃᓯᐅᔾᔨᔪᖅ ᓄᐊᒃᓯᓂᕐᒥᒃ 
ᐊᒻᒪ/ᐅᕝᕙᓘᓐᓃᑦ ᓇᓗᓇᐃᔭᐃᓂᖅ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᖃᖅᑐᓂᒃ ᐅᑯᓂᖓ ᑕᐃᓐᓇ 
ᐅᓗᕆᐊᓇᖅᑐᒦᑦᑐᖅ ᐊᒻᒪ ᑕᐃᓐᓇ ᐅᖃᐅᓯᖃᖅᑐᖅ ᐊᒻᒪ ᐱᖃᑎᒌᒍᑎᒋᕙᒃᑕᖏᓐᓂᒃ. ᑕᒪᓐᓇ 
ᐊᑐᖅᑕᐅᒍᓐᓇᖅᑐᖅ ᑐᒃᓯᕋᐅᑎᓕᐅᕈᑎᒍᑦ ᐊᑐᖅᑕᐅᓗᓂ ᐱᔪᓐᓇᐅᑎᖃᑦᑎᐊᕐᓂᖅ ᐊᐱᕆᔪᓐᓇᓂᒃᑯᑦ 

ᐅᐸᓗᖓᐃᔭᐅᑎ ᐅᕝᕙᓘᓐᓃᑦ ᐱᔪᓐᓇᐅᑎᖃᑦᑎᐊᕐᓂᖅ ᖃᐅᔨᒪᒋᐊᖃᕐᓂᒃᑯᑦ ᐅᐸᓗᖓᐃᔭᐅᑎ, 
ᐸᓖᓯᒃᑯᑦ ᐱᑎᑕᐅᓚᐅᖅᑎᓪᓗᒋᑦ ᑐᑭᓯᒋᐊᕈᑎᓂᒃ ᐃᓱᒪᓕᕐᓗᑎᒃ ᐅᓇ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ 
ᐃᑲᔪᖅᑕᐅᑐᐃᓐᓇᕆᐊᖃᕐᓂᖓᓄᑦ ᐱᑎᑕᐅᓐᓂᕈᓂ ᐅᖃᐅᓯᐅᓯᒪᓂᒃ ᑐᑭᓯᒋᐊᕈᑎᒃᓴᓂᒃ. 

ᐃᓚᒋᔭᐅᓗᓂ ᓇᓗᓇᐃᔭᐃᓂᕐᒧᑦ ᐅᐸᓗᖓᐃᔭᐅᑎᒧᑦ ᐱᖃᓯᐅᔾᔭᐅᕙᒃᑐᑦ ᐸᓖᓯᒃᑯᑦ 
ᐱᓕᕆᔾᔪᑎᒥᓂᖏᓐᓂᒃ ᖃᐅᔨᒋᐊᕐᓂᐅᔪᖅ ᐅᑯᐊ ᐱᓪᓗᒋᑦ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ, ᑕᐃᓐᓇ 
ᐅᖃᐅᓯᖃᖅᑐᖅ, ᐊᒻᒪ ᑕᐃᓐᓇ ᐱᖓᔪᒋᔭᐅᔪᒥᒃ ᐃᑲᔪᖅᓱᐃᔨ (ᐊᑐᕈᑎᒃ) ᓇᓗᓇᐃᔭᐃᓂᐊᕈᑎᒃ ᐅᑯᐊ 
ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᐱᔪᓐᓇᕐᒪᖔᑕ ᐅᖃᐅᓯᐅᓯᒪᔪᓂᒃ ᑐᑭᓯᒋᐊᕈᑎᒃᓴᓂᒃ. 
ᐃᒪᐃᑎᑕᐅᒐᔪᒃᑲᓗᐊᖅᖢᑎᒃ, ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᐱᔪᓐᓇᖅᑎᑕᐅᕙᒃᑐᑦ ᐅᑯᐊ 
(a) ᐱᔾᔪᑎᖃᕈᑎᒃ ᐃᓱᒪᓂᕐᒥᒃ ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖏᓐᓄᑦ ᐊᐃᑉᐸᕇᒃᑯᑦ 
ᐱᑦᑎᐊᖅᑕᐅᙱᓐᓂᕐᒧᑦ ᐊᒻᒪ (b) ᑐᒃᓯᕋᐅᑎᓕᐅᙱᒃᑯᑎᒃ ᐱᔾᔪᑎᐅᖁᔭᐅᙱᑦᑐᒥᒃ (ᓲᕐᓗ, ᐊᑐᕈᒪᒐᒥᒃ 
ᐅᖃᐅᓯᐅᓯᒪᔪᓂᒃ ᑐᑭᓯᒋᐊᕈᑎᐅᔪᓂᒃ ᐊᑭᕋᖅᑑᑎᒋᓂᐊᕐᓗᒍ ᐆᕕᖓ ᑕᐃᓐᓇ ᐅᖃᐅᓯᖃᖅᑐᖅ 
ᕿᑐᕐᖓᒥᓂᒃ ᐱᓯᒪᑦᑎᓇᓱᐊᕐᓂᒃᑯᑦ ᐊᑲᐅᙱᓕᐅᕈᑎᖃᕈᑎᒃ). 

ᐊᑐᐃᓐᓇᐅᑎᑕᐅᔪᑦ ᑐᑭᓯᒋᐊᕈᑎᐅᔪᑦ ᓇᓗᓇᐃᖅᓯᓯᒪᒍᑎᒃ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ 
ᐱᔪᓐᓇᕐᓂᖓᓄᑦ ᐅᖃᐅᓯᐅᓯᒪᔪᓂᒃ, ᑐᒃᓯᕋᐅᑎᖓ ᐊᒻᒪ ᓴᖅᑭᖅᑕᐅᓯᒪᔪᑦ ᐅᑯᐊ ᑕᐃᓐᓇ 
ᐅᖃᐅᓯᖃᖅᑐᖅ ᐱᓕᕆᔾᔪᑎᒍᑦ ᖃᐅᔨᓴᐅᑎᐅᔪᑦ ᖃᐅᔨᓴᖅᑕᐅᓯᒪᒍᑎᒃ ᐃᓗᓕᖏᑦ 
ᐅᓗᕆᐊᓇᖅᑐᓕᕆᓂᕐᒥᒃ ᖃᐅᔨᓴᐅᑎᒍᑦ. 

2. ᐅᓗᕆᐊᓇᕐᓂᖓᓂ ᖃᐅᔨᓴᐃᓂᖅ: ᑐᒡᓕᐊᓂ ᐱᓕᕆᔾᔪᑎᐊᓂ ᐅᐸᓗᖓᐃᔭᐃᑎᐅᑉ, ᑲᑎᒪᔨᕋᓛᖑᔪᑦ 
ᒐᕙᒪᓄᑦ, ᐸᓖᓯᓄᑦ, ᐊᒻᒪ/ᐅᕝᕙᓘᓐᓃᑦ ᐃᓄᓕᕆᔨᓄᑦ ᑭᒡᒐᖅᑐᐃᔨᓄᑦ ᕿᒥᕐᕈᐊᖅᑕᐅᒋᐊᓕᐅᔪᑦ 
ᑐᒃᓯᕋᐅᑎᓂᒃ ᑐᑭᓯᒋᐊᕈᑎᐅᓯᒪᔪᓂᒃ ᐊᒻᒪ ᐸᓖᓯᒃᑯᑦ ᐱᓕᕆᔾᔪᑎᒥᓂᖏᓐᓂᒃ ᐅᑯᓂᖓ 
(a) ᖃᐅᔨᓴᕈᒪᓪᓗᒋᑦ ᐅᑯᐊ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᖃᓄᑎᒋ ᐅᓗᕆᐊᓇᖅᑐᒦᓐᓂᖏᓐᓂᒃ 
ᐊᒻᒪ/ᐅᕝᕙᓘᓐᓃᑦ (b) ᓇᓗᓇᐃᕈᑎᐅᒍᒪᓪᓗᑎᒃ ᓱᓇᑦ ᐅᖃᐅᓯᐅᓯᐅᒋᐊᖃᕐᒪᖔᑕ, ᐱᑕᖃᕈᓂ. 

3. ᓴᖅᑭᑎᑦᑎᓂᖅ: ᑭᖑᓪᓕᖅᐹᒥ ᐱᓕᕆᐊᒃᓴᒥ, ᐸᓖᓯᒃᑯᑦ ᑲᑎᒪᖃᑎᖃᖅᐸᒃᑐᑦ ᐅᑯᓂᖓ ᑕᐃᓐᓇ 
ᐅᓗᕆᐊᓇᖅᑐᒦᑦᑐᖅ ᐊᒻᒪ/ᐅᕝᕙᓘᓐᓃᑦ ᐱᖓᔪᒋᔭᐅᔪᒥᒃ ᐃᑲᔪᖅᓱᐃᔨᓂᒃ ᐅᖃᐅᓯᒃᑯᑦ 
ᐅᖃᐅᓯᖃᕐᓂᐊᖅᑐᓂᒃ ᐅᑯᐊ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᖃᓄᑎᒋ ᐅᓗᕆᐊᓇᕐᓂᖏᓐᓄᑦ (ᓲᕐᓗ, 
ᖁᑦᑎᒃᑐᒃᑯᑦ, ᐊᑯᓐᓈᕿᔪᒃᑯᑦ, ᐊᑦᑎᒃᑐᒃᑯᑦ) ᐊᒻᒪ ᐊᑐᖅᑕᐅᔭᕆᐊᓕᖕᓂᒃ ᐃᓗᓕᖏᓐᓂᒃ 
ᑐᑭᓯᒋᐊᕈᑎᐅᓯᒪᔪᓂᒃ. ᐃᓗᓕᖏᓐᓂᒃ ᑐᑭᓯᒋᐊᕈᑎᐅᓯᒪᔪᑦ ᐱᖃᓯᐅᔾᔭᐅᔪᓐᓇᖅᑐᑦ 
ᑐᑭᓯᒋᐊᕈᑎᑐᐃᓐᓇᕐᓂᒃ ᐱᔾᔪᑎᖃᖅᑐᓂᒃ ᐅᑯᓂᖓ ᑕᐃᓐᓇ ᐅᖃᐅᓯᖃᖅᑐᖅ ᓯᕗᓂᐊᒍᑦ 
ᖃᓄᐃᓕᔭᐅᔾᔪᑎᒋᓯᒪᔭᖏᓐᓂᒃ, ᐸᓖᓯᒃᑯᓐᓄᑦ ᐃᓂᖅᑎᖅᑕᐅᔾᔪᑎᒥᓂᖏᓐᓂᒃ, ᐅᕝᕙᓘᓐᓃᑦ 
ᐅᓂᒃᑳᓕᐊᒥᓂᖏᓐᓂᒃ ᐱᑦᑎᐊᖃᑦᑕᙱᓐᓂᒃᑯᑦ ᐅᕝᕙᓘᓐᓃᑦ ᐊᐅᓚᑦᑎᓗᐊᕐᓂᒃᑯᑦ ᐃᓅᓯᕆᔭᒥᒃ. 
ᐱᓪᓗᐊᑕᐅᔪᓂᒃ ᓇᓗᓇᐃᔭᐃᑎᐅᔪᑦ (ᐅᓪᓗᖅᓯᐅᑎᒍᑦ, ᐱᕋᔭᒃᑕᐅᓯᒪᔪᑦ ᐊᑎᖏᑦ, ᐊᓯᖏᓪᓗ) 
ᐅᖃᐅᓯᐅᓗᐊᓲᖑᙱᑦᑐᑦ. ᖃᐅᔨᒪᒋᐊᓕᒃ ᐅᑯᐊ ᓂᐅᕙᐅᓐᓛᓐ ᐊᒻᒪ ᓛᐸᑐᐊᒥ ᐅᖃᐅᓯᖃᕈᓐᓇᕐᒪᑕ 
ᑭᓯᐊᓂ ᐃᓗᓕᕆᔭᐅᔪᓂᒃ ᑐᑭᓯᒋᐊᕈᑎᓂᒃ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᔪᓂᒃ, ᓲᕐᓗ ᐱᕋᔭᖕᓂᒃᑯᑦ 
ᖃᓄᐃᓕᔭᐅᔾᔪᑎᐅᓯᒪᔪᓂᒃ. 

ᐊᑐᖅᑕᐅᔭᕆᐊᓕᐅᔪᖅ ᐅᖃᐅᓯᐅᓯᒪᔪᓕᕆᔪᑦ ᐅᐸᒃᑕᐅᓯᒪᓗᑎᒃ ᑭᓯᐊᓂ ᐅᖃᐅᓯᐅᒋᐊᖃᖅᖢᑎᒃ 
ᐸᓖᓯᒃᑯᑦ ᐱᓕᕆᕝᕕᖏᓐᓂ, ᐅᐸᓗᖓᐃᔭᐃᒍᓐᓇᕐᒥᔫᒐᓗᐊᑦ ᐅᖃᐅᓯᐅᓯᒪᔪᑦ ᐅᖃᐅᓯᐅᒍᓐᓇᖅᖢᑎᒃ 
ᐊᓯᐊᓂ ᐃᓂᐅᔪᒥ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᑏᕖᖑᔭᒃᑯᑦ ᑲᑎᒪᖃᑕᐅᓗᑎᒃ. 

ᐊᔾᔨᒌᙱᔾᔪᑎᐅᔪᑦ ᐅᑯᓇᓂ Clare’s Law ᑲᓇᑕᒥ ᓇᒥᑐᐃᓐᓇᖅ 

ᐊᑐᓂ ᐅᑯᐊ Clare’s Law ᒪᓕᒃᐸᒃᑲᓗᐊᖅᖢᑎᒃ ᐊᔾᔨᒌᐸᓗᖕᓂᒃ ᐱᓕᕆᔾᔪᑎᓂᒃ, ᐱᖓᓱᐃᖑᓗᐊᖅᑐᑦ 
ᐊᔾᔨᒌᙱᔾᔪᑎᐅᔪᑦ ᖃᖃᓄᖅ ᐱᒋᐊᖅᑎᑕᐅᕙᖕᓂᖏᒍᑦ. 

ᓯᕗᓪᓕᖅᐹᖅ ᐊᔾᔨᒌᙱᔾᔪᑎᐅᔪᖅ ᐊᑐᓂ ᑲᓇᑕᒥ ᓄᓇᓕᖏᑕ ᐅᑯᓂᖓ Clare’s Law ᑭᒃᑯᑦ/ᓱᓇᑦ ᐱᓕᕆᔪᑦ 
ᐊᐅᓚᑦᑎᔨᐅᓂᐊᕐᒪᖔᑕ ᐅᓗᕆᐊᓇᖅᑐᓕᕆᓂᕐᒥᒃ ᖃᐅᔨᓴᐅᑎᓂᒃ: 

• ᐃᐅᐴᑕᒥ, ᐅᓗᕆᐊᓇᖅᑐᒦᒍᓐᓇᕐᓂᖏᓐᓂᒃ ᖃᐅᔨᓴᐅᑎᐅᔪᑦ ᐊᐅᓚᑕᐅᕙᒃᑐᑦ ᑲᑎᑕᐅᓯᒪᔪᓄᑦ 
ᐅᓗᕆᐊᓇᖅᑐᓂᒃ ᐊᒻᒪ ᐅᓗᕆᐊᓇᕈᓐᓇᖅᑐᓂᒃ ᖃᐅᔨᓴᐅᑎᓕᕆᔨᑦ ᑐᙵᕕᖓᓐᓄᑦ (“I-TRAC”), 
ᐱᓪᓗᐊᑕᐅᔪᓂᒃ ᐱᓕᕆᔨᐅᔪᑦ ᐅᑯᓄᖓ ᐃᐅᐴᑕᒥ ᒐᕙᒪᒃᑯᑦ ᑐᕌᒐᖃᓗᐊᖅᐸᒃᑐᓂᒃ 
ᐅᓗᕆᐊᓇᕈᓐᓇᖅᑐᓂᒃ ᐊᐅᓚᑦᑎᔾᔪᑎᓂᒃ ᐊᒻᒪ ᐱᔨᑦᑎᕋᖅᑎᐅᓂᒃᑯᑦ ᐱᕋᔭᒃᑕᐅᓯᒪᔪᓂᒃ. 

• ᓴᔅᑲᑦᓱᐊᓐᒥ, ᐱᓕᕆᔨᐅᖃᑎᒌᑦ ᕿᒥᕐᕈᔨᐅᔪᑦ ᑲᑎᒪᔨᕋᓛᖏᑦ (“MSRC”) ᓇᓗᓇᐃᔭᐃᔨᐅᔪᑦ 
ᐅᓗᕆᐊᓇᕐᓂᐅᔪᓂᒃ ᐊᒻᒪ ᐊᑐᖁᔭᒥᓂᒃ ᐅᖃᐅᓯᖃᖅᑎᐅᓗᑎᒃ ᓱᓇᒃ ᐅᖃᐅᓯᐅᒍᓐᓇᕐᒪᖔᑕ (ᐸᓖᓯᒃᑯᑦ 
ᑭᖑᓪᓕᖅᐹᖑᓪᓗᑎᒃ ᐃᓱᒪᓕᐅᕆᔨᐅᕙᒃᖢᑎᒃ ᐃᓱᒪᓕᐅᕆᔾᔪᑎᐅᔪᒥᒃ ᐊᑐᖅᑕᐅᒋᐊᓕᖕᒥᒃ ᐱᔾᔪᑎᐅᓗᑎᒃ 
ᐅᖃᐅᓯᐅᒍᓐᓇᖅᑐᑦ). ᐱᓕᕆᔨᐅᖃᑎᒌᑦ ᕿᒥᕐᕈᔨᐅᔪᑦ ᑲᑎᒪᔨᕋᓛᖏᑦ ᐃᓚᒋᔭᐅᕙᒃᑐᑦ ᑎᑭᑉᐸᒃᑐᑦ 
10−ᓄᑦ ᑭᒡᒐᖅᑐᐃᔨᐅᔪᓂᒃ ᐱᓯᒪᔪᓂᒃ ᐸᓖᓯᒃᑯᓐᓂᒃ, ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᓂᒃ, ᐊᒻᒪ 
ᓄᓇᓕᖃᕐᕕᖕᓂ ᑲᑐᔾᔨᖃᑎᒌᓂᒃ ᐊᓯᖏᓐᓅᓚᐅᙱᓐᓂᖏᓐᓄᑦ ᐃᒡᓗᓕᕆᔨᓄᑦ ᐊᒻᒪ 
ᐱᔨᑦᑎᕋᖅᑎᖏᓐᓄᑦ ᓴᔅᑲᑦᓱᐊᓐ. 

• ᓂᐅᕙᐅᓐᓛᓐ ᐊᒻᒪ ᓛᐸᑐᐊᒥ, ᐸᓖᓯᒃᑯᑦ ᖃᐅᔨᓴᖅᐸᒃᑐᑦ ᐅᓗᕆᐊᓇᖅᑐᓕᕆᓂᕐᒥᒃ ᖃᐅᔨᓴᐅᑎᓂᒃ. 

• ᒫᓂᑑᐸᒥ, ᐅᓗᕆᐊᓇᖅᑐᓕᕆᓂᕐᒥᒃ ᖃᐅᔨᓴᐅᑎᐅᔪᑦ ᐊᐅᓚᑕᐅᓗᐊᖅᐸᒃᑐᑦ ᑲᑐᔾᔭᐅᓗᑎᒃ ᐊᖏᔪᖅᑳᒧᑦ 
(ᐃᖅᑲᓇᐃᔭᖅᑎ ᐱᓕᕆᔨᐅᔪᓄᑦ ᒪᓕᒐᕐᒥᒃ, ᑎᒃᑯᐊᖅᑕᐅᕙᒃᖢᑎᒃ ᑕᐃᒃᑯᐊ ᐱᓕᕆᕝᕕᐅᑉ 
ᒥᓂᔅᑕᖓᓐᓄᑦ) ᐊᒻᒪ ᐸᓖᓯᒃᑯᓐᓄᑦ. 

• ᓂᐅ ᐳᕋᓐᓱᐃᒃᒥ, ᒪᓕᒐᖅᑎᒍᑦ ᓇᓗᓇᐃᔭᐃᓯᒪᙱᑦᑐᑦ ᑭᒃᑯᓐᓄᑦ ᐊᐅᓚᑕᐅᒋᐊᖃᕐᒪᖔᑕ 
ᐅᓗᕆᐊᓇᖅᑐᓕᕆᓂᕐᒥᒃ ᖃᐅᔨᓴᐅᑎᓂᒃ, ᐱᔪᓐᓇᐅᑎᖃᖅᑎᑕᐅᔪᓐᓇᕋᓗᐊᖅᖢᓂ ᒥᓂᔅᑕ 
ᒪᓕᒐᓕᐅᕈᓐᓇᓂᕐᒥᒃ ᖃᐅᔨᓴᐅᑎᓕᕆᔪᓂᒃ ᐊᒻᒪ ᐋᖅᑭᒃᓱᐃᔪᓂᒃ ᐅᓗᕆᐊᓇᐅᑎᓂᒃ 
ᖃᓄᐃᓪᓗᐊᕐᓂᖏᓐᓄᑦ ᐊᑐᓂ. 

ᑐᒡᓕᐊ ᐊᔾᔨᒌᙱᔾᔪᑎᒋᔭᖓ ᓱᓇᓂᒃ ᐊᑐᓂ ᓄᓇᓕᖕᓄᑦ ᐱᔪᓐᓇᐅᑎᖃᖅᑎᐅᔪᑦ ᐱᖃᓯᐅᔾᔨᕙᖕᓂᖏᓐᓄᑦ 
ᐃᒪᐃᑦᑑᓪᓗᒋᑦ ᐅᖃᐅᓯᐅᓯᒪᔪᑦ ᑐᑭᓯᒋᐊᕈᑎᒃᓴᐃᑦ: 

• ᐃᐅᐴᑕᒥ, ᐅᖃᐅᓯᐅᓯᒪᔪᓂᒃ ᑐᑭᓯᒋᐊᕈᑎᓄᑦ ᐱᖃᓯᐅᔾᔭᐅᔪᑦ: 

o ᐅᑯᐊ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᐅᓗᕆᐊᓇᖅᑐᒦᓐᓂᖏᑦ ᖃᓄᑎᒋ (ᐊᖏᕐᕋᒥ 
ᐱᑦᑎᐊᖅᑕᐅᙱᓐᓂᒃᑯᑦ ᐊᒃᑐᐊᔪᓂᒃ ᑐᑭᓯᒋᐊᕈᑎᓂᒃ ᓇᓗᓇᐃᖅᑕᐅᔪᓂᒃ, ᐊᖏᕐᕋᒥ 
ᐱᑦᑎᐊᖅᑕᐅᙱᓐᓂᒃᑯᑦ ᐊᒃᑐᐊᔪᓂᒃ ᑐᑭᓯᒋᐊᕈᑎᓂᒃ ᓇᓗᓇᐃᖅᑕᐅᔪᖃᙱᑦᑐᖅ, ᐅᕝᕙᓘᓐᓃᑦ 
ᓈᒻᒪᙱᑦᑐᑦ ᑐᑭᓯᒋᐊᕈᑎᐅᔪᑦ); ᐊᒻᒪ 

o ᐃᓗᓕᖏᓐᓂᒃ ᑐᑭᓯᒋᐊᕈᑎᐅᔪᑦ, ᐱᖃᓯᐅᔾᔨᑐᐃᓐᓇᕆᐊᓕᐅᔪᑦ ᑐᑭᓯᒋᐊᕈᑎᒃᓴᓂᒃ 
ᐱᔾᔪᑎᓕᖕᓂᒃ ᒫᓐᓇᓂᓴᐅᓂᖏᓐᓂᒃ, ᖃᓄᑎᒋ ᐊᑐᖅᐸᖕᓂᖏᓐᓂᒃ, ᐊᒻᒪ ᖃᓄᑎᒋ 
ᐊᒃᓱᐊᓘᖅᐸᖕᓂᖏᓐᓂᒃ ᐅᑯᐊ ᑕᐃᓐᓇ ᐅᖃᐅᓯᖃᖅᑐᖅ ᓯᕗᓂᐊᒍᑦ ᐊᖏᕐᕋᒥ 
ᐱᑦᑎᐊᙱᔾᔪᑎᓄᑦ ᐊᒃᑐᐊᔪᓂᒃ ᖃᓄᐃᓕᐅᕈᑎᒋᓯᒪᔭᖏᓐᓂᒃ. 

• ᓴᔅᑲᑦᓱᐊᓐᒥ, ᐅᖃᐅᓯᐅᒍᓐᓇᖅᑐᑦ ᑐᑭᓯᒋᐊᕈᑎᒃᓴᐃᑦ ᑭᓪᓕᖃᖅᑎᑕᐅᕙᒃᑐᑦ ᐃᒫᒃ: 

o ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᐅᓗᕆᐊᓇᖅᑐᒦᒍᓐᓇᕐᓂᖓ ᖃᓄᑎᒋ (ᐊᑦᑎᒃᑐᑦ, ᐊᑯᓐᓈᕿᔪᑦ, 
ᐅᕝᕙᓘᓐᓃᑦ ᖁᑦᑎᒃᑐᖅ); ᐊᒻᒪ 

o ᐊᑑᑎᓕᖕᓂᒃ ᐱᕋᔭᒃᓯᒪᓂᖏᓐᓄᑦ ᖃᓄᐃᓕᔭᐅᔾᔪᑎᐅᓯᒪᔪᓂᒃ, ᑕᒪᐅᓇ ᑐᑭᖃᖅᖢᓂ ᑕᐃᒃᑯᐊ 
ᓇᓗᓇᐃᖅᓯᔾᔪᑎᐅᑐᐃᓐᓇᕆᐊᓕᐅᔪᑦ ᐅᓗᕆᐊᓇᖅᑐᒦᓕᖅᐸᓪᓕᐊᓂᐊᕐᓂᖏᓐᓄᑦ ᐊᐃᑉᐸᕇᒃᑯᑦ 
ᐱᑦᑎᐊᖅᑕᐅᙱᓐᓂᒃᑯᑦ. ᑭᓯᐊᓂᑦᑕᐅᖅ, ᐅᖃᐅᓯᖃᕐᓂᐅᔪᖅ ᐱᖃᓯᐅᔨᒐᔭᙱᑦᑐᑦ 
ᐃᒻᒥᒨᖓᔪᓂᒃ ᑐᑭᓯᒋᐊᕈᑎᐅᔪᓂᒃ ᐅᕝᕙᓘᓐᓃᑦ ᐃᓗᓕᖏᓐᓂᒃ ᐊᑑᑎᖃᕐᓂᖏᑕ 
ᖃᓄᐃᓕᔭᐅᔾᔪᑎᒥᓂᐅᔪᑦ, ᐊᒃᓱᐊᓘᖅᓯᒪᓂᖓ ᖃᓄᐃᓕᔭᐅᔾᔪᑎᒥᓂᐅᔫᑉ ᑕᑯᒃᓴᐅᔪᓐᓇᕐᒪᑕ 
ᐅᓗᕆᐊᓇᖅᑐᒦᓐᓂᖏᓐᓂ. 

• ᓂᐅᕙᐅᓐᓛᓐ ᐊᒻᒪ ᓛᐸᑐᐊᒥ, ᐅᖃᐅᓯᐅᒍᓐᓇᖅᖢᓂ ᑐᑭᓯᒋᐊᕈᑎᐅᔪᑦ ᑭᓪᓕᖃᖅᑎᑕᐅᔪᑦ ᐃᒫᒃ: 

o ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᐅᓗᕆᐊᓇᖅᑐᒦᒍᓐᓇᕐᓂᖓ ᖃᓄᑎᒋ (ᓈᒻᒪᙱᑦᑐᑦ 
ᑐᑭᓯᒋᐊᕈᑎᒍᑦ, ᐊᑦᑎᒃᑐᑦ, ᐊᑯᓐᓈᕿᔪᑦ, ᐅᕝᕙᓘᓐᓃᑦ ᖁᑦᑎᒃᑐᖅ); ᐊᒻᒪ 

o ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᕙᒃᑐᑦ ᐃᓗᓕᖏᓐᓂᒃ ᑐᑭᓯᒋᐊᕈᑎᐅᔪᑦ (ᓲᕐᓗ ᑕᐃᓐᓇ 
ᐅᖃᐅᓯᖃᖅᑐᖅ ᖃᓄᐃᓕᔭᐅᔾᔪᑎᒋᓯᒪᔭᖏᑦ). 

• ᒫᓂᑑᐸᒥ, ᖃᓄᖅ ᐊᑐᖅᑕᐅᓂᐊᕐᓂᖏᓐᓄᑦ ᐅᖃᐅᓯᐅᓯᒪᔪᑦ ᑐᑭᓯᒋᐊᕈᑎᒃᓴᐃᑦ 
ᓇᓗᓇᐃᔭᖅᑕᐅᓯᒪᓛᖅᑐᑦ ᒪᓕᒋᐊᓕᖕᓂ, ᓱᓕ ᐱᔭᕇᖅᑕᐅᓯᒪᙱᓪᓗᓂ. ᑭᓯᐊᓂ, ᒪᓕᒐᖅᑎᒍᑦ 
ᐃᓱᒪᓕᐅᕆᓯᒪᔪᑦ ᐅᑯᐊ “ᐅᖃᐅᓯᐅᓯᒪᔪᑦ ᑐᑭᓯᒋᐊᕈᑎᒃᓴᐃᑦ” ᑐᑭᓯᒋᐊᕈᑎᐅᔪᑦ ᐊᒃᑐᐊᓂᖃᖅᑐᑦ 
ᑭᓇᑐᐃᓐᓇᐅᑉ ᐅᓗᕆᐊᓇᖅᑐᒦᓐᓂᖏᓐᓄᑦ ᐊᐃᑉᐸᕇᒃᑯᑦ ᐱᑦᑎᐊᖅᑕᐅᙱᓐᓂᕐᒥᒃ, ᐱᖃᓯᐅᔾᔨᔪᓂᒃ 
ᐱᑦᑎᐊᙱᓐᓂᕐᒥᒃ ᐅᑯᓂᖓ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ ᐅᕝᕙᓘᓐᓃᑦ ᐅᑯᐊ ᑕᐃᓐᓇ 
ᐅᓗᕆᐊᓇᖅᑐᒦᑦᑐᖅ ᕿᑐᕐᖓᓂᒃ. ᒪᓕᒐᖅᑎᒍᑦ ᑐᑭᓕᐅᖅᓯᒪᕙᒻᒥᔪᑦ “ᑐᑭᓯᒋᐊᕈᑏᑦ” 
ᐱᖃᓯᐅᔾᔭᐅᓯᒪᖁᓪᓗᒋᑦ ᐃᒻᒥᒨᖓᔪᑦ ᐅᕝᕙᓘᓐᓃᑦ ᐃᒻᒥᒨᖓᔪᑦ ᐃᓗᓯᑎᒍᑦ ᑐᑭᓯᒋᐊᕈᑏᑦ. 

• ᓂᐅ ᐳᕋᓐᓱᐃᒃᒥ, “ᐅᖃᐅᓯᐅᔪᑦ ᑐᑭᓯᒋᐊᕈᑏᑦ” ᑐᑭᓕᐅᕈᑎᐅᓯᒪᓂᐊᖅᑐᑦ ᒪᓕᒋᐊᓕᖕᓂ, ᓱᓕ 
ᐱᔭᕇᖅᑕᐅᙱᑦᑐᓂᒃ. 

ᐱᖓᔪᐊᒍᑦ ᐊᔾᔨᒌᙱᔾᔪᑎᐅᔪᖅ ᐅᑯᐊ ᖃᔅᓯᐅᓂᖏᑦ ᐱᓕᕆᐊᒃᓴᐃᑦ ᐅᕙᓂ ᐱᔪᓐᓇᐅᑎᖃᑦᑎᐊᕐᓂᖅ 
ᐊᐱᕆᔪᓐᓇᓂᒃᑯᑦ ᐅᐸᓗᖓᐃᔭᐅᑎᒍᑦ, ᐱᑎᑕᐅᓂᕐᒥᒃ ᑐᒃᓯᕋᐅᑎᒥᒃ ᐅᖃᐅᓯᖃᕐᓂᒃᑯᑦ ᐱᓕᕆᔾᔪᑎᓂᒃ. 

• ᐃᐅᐴᑕᒥ, 10−ᐸᓘᔪᑦ ᐱᓕᕆᐊᖑᔭᕆᐊᖃᖅᐸᒃᑐᑦ ᑐᒃᓯᕋᐅᑎᓕᐊᓂᒃ ᐸᓖᓯᒃᑯᓐᓄᑦ ᑐᒃᓯᕋᕐᕕᐅᑎᓪᓗᒋᑦ 
ᐅᖃᐅᓯᐅᓯᒪᔪᓂᒃ ᑐᑭᓯᒋᐊᕈᑎᓂᒃ. ᐃᐅᐴᑕᒥᐅᑕᐃᑦ ᐱᓕᕆᔾᔪᑎᖃᖅᑑᔮᖅᑐᑦ ᐊᒥᓲᓛᓂᒃ, ᐃᓱᒪᒋᔭᒃᑲ 
ᐱᔾᔪᑎᖃᖅᐸᓪᓚᐃᖕᒪᑕ ᐱᖓᓱᓂᒃ ᑎᒥᐅᔪᓂᒃ ᐱᓕᕆᐊᖃᖅᐸᖕᓂᖏᓐᓄᑦ ᑕᒪᒃᑯᓂᖓ ᖃᐅᔨᓴᐅᑎᓂᒃ 
ᐊᒻᒪ ᐅᖃᐅᓯᐅᔪᓐᓇᓂᒃᑯᑦ ᐅᐸᓗᖓᐃᔭᐅᑎᒍᑦ: ᒐᕙᒪᒃᑯᖏᓐᓄᑦ ᐃᐅᐴᑕ ᑲᑎᒪᔨᕋᓛᖁᑎᐅᔪᑦ 
ᐅᕝᕙᓘᓐᓃᑦ ᑭᒡᒐᖅᑐᐃᔨᐅᔪᖅ ᐊᐅᓚᑦᑎᔨᐅᔪᖅ ᖃᐅᔨᒋᐊᕈᑎᓂᒃ ᓱᓕᒐᓗᐊᕐᒪᖔᑕ ᑐᓂᔭᐅᔪᑦ 
ᐱᓕᕆᔾᔪᑎᒥᓂᐅᔪᑦ ᐊᒻᒪ ᐊᐅᓚᑦᑎᔨᐅᕙᒃᖢᓂ ᑐᒃᓯᕋᐅᑎᓕᐊᖑᓯᒪᔪᓂᒃ ᐅᐸᓗᖓᐃᔭᐅᑎᒍᑦ; ᐸᓖᓯᒃᑯᑦ, 
ᐊᐅᓚᑦᑎᔨᐅᕙᒃᑐᑦ ᐱᓕᕆᔾᔪᑎᓂᒃ ᖃᐅᔨᓴᐅᑎᓂᒃ, ᓄᐊᒃᓯᕙᒃᖢᑎᒃ ᑐᑭᓯᒋᐊᕈᑎᓂᒃ, ᐊᒻᒪ 
ᐅᖃᐅᓯᖃᕈᓐᓇᖅᖢᑎᒃ ᐅᑯᓄᖓ ᑕᐃᓐᓇ ᐅᓗᕆᐊᓇᖅᑐᒦᑦᑐᖅ; ᐊᒻᒪ ᑲᑎᑕᐅᓯᒪᔪᓄᑦ 
ᐅᓗᕆᐊᓇᖅᑐᓂᒃ ᐊᒻᒪ ᐅᓗᕆᐊᓇᕈᓐᓇᖅᑐᓂᒃ ᖃᐅᔨᓴᐅᑎᓕᕆᔨᑦ ᑐᙵᕕᖓᓐᓄᑦ, ᐊᐅᓚᑦᑎᔨᐅᔪᓄᑦ 
ᐅᓗᕆᐊᓇᖅᑐᓕᕆᓂᕐᒥᒃ ᖃᐅᔨᓴᐅᑎᓂᒃ. 

• ᓴᔅᑲᑦᓱᐊᓐᒥ, 8−ᐅᔪᑦ ᐱᓕᕆᐊᖑᒋᐊᖃᖅᐸᒃᑐᑦ ᐅᐸᓗᖓᐃᔭᐅᑎᒍᑦ, ᓴᔅᑲᑦᓱᐊᓐ ᐱᓕᕆᔾᔪᑎᖏᑦ 
ᐱᓕᕆᐊᖑᕙᒃᑲᓗᐊᕐᒪᑕ ᒪᕐᕈᐃᓈᓐᓄᑦ ᐱᓕᕆᔨᓄᑦ: ᐸᓖᓯᒃᑯᑦ ᐊᒻᒪ ᐅᑯᓄᖓ ᐱᓕᕆᔨᐅᖃᑎᒌᑦ 
ᕿᒥᕐᕈᔨᐅᔪᑦ ᑲᑎᒪᔨᕋᓛᖏᑦ. 

• ᓂᐅᕙᐅᓐᓛᓐ ᐊᒻᒪ ᓛᐸᑐᐊᒥ, ᐃᒪᐃᑉᐸᒃᑐᑦ ᐊᒥᓲᓛᖏᒍᑦ 5−ᓂᒃ ᐱᓕᕆᔾᔪᑎᖃᖅᐸᒃᑐᑦ 
ᐅᐸᓗᖓᐃᔭᐅᑎᒍᑦ, ᐱᔾᔪᑎᖃᓗᐊᖅᐸᓪᓚᐃᔪᑦ ᐸᓖᓯᒃᑯᑦ ᐱᓕᕆᔨᑑᓗᐊᕐᓂᖏᓐᓄᑦ 
ᐅᐸᓗᖓᐃᔭᐅᑎᓕᕆᓂᒃᑯᑦ ᐱᑎᑕᐅᕙᒃᖢᑎᒃ ᑐᒃᓯᕋᐅᑎᓂᒃ, ᐅᓗᕆᐊᓇᖅᑐᓕᕆᓂᕐᒥᒃ 
ᖃᐅᔨᓴᐅᑎᐅᕙᒃᖢᑎᒃ, ᐊᒻᒪ ᐅᖃᐅᓯᖃᖅᑎᐅᓗᑎᒃ ᐱᓕᕆᔾᔪᑎᓂᒃ. 

ᒫᓂᑑᐸᒥ ᐊᒻᒪ ᓂᐅ ᐳᕋᓐᓱᐃᒃᒥ, ᒫᓐᓇᐅᔪᖅ ᓱᓕ ᓇᓗᓇᖅᑐᖅ ᖃᔅᓯᐅᒻᒪᖔᑕ ᐱᓕᕆᐊᖑᒋᐊᖃᖅᐸᓂᐊᖅᑐᑦ 
ᐅᐸᓗᖓᐃᔭᐅᑎᒍᑦ. 

ᐅᐃᒍᖓ E: ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓂᒃ ᒪᓕᒐᐃᑦ – ᓄᓇᓕᖕᓂ ᐱᔪᓐᓇᐅᑎᓕᖕᓂᒃ 
ᕿᒥᕐᕈᓂᕐᒥᒃ ᐱᓪᓗᐊᑕᖏᓐᓂᒃ 

ᖃᓄᖅ ᐊᓯᐅᔭᐅᓯᒪᔪᑦ ᑭᒃᑯᑐᐃᓐᓇᕐᓂᒃ ᒪᓕᒐᐃᑦ ᐋᖅᑭᒃᓱᖅᑕᐅᓯᒪᕙᒻᒪᖔᑕ ᑲᓇᑕᒥ 

ᐱᔾᔪᑎᒋᓇᓱᐊᖅᑕᖏᑦ ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓂᒃ ᒪᓕᒐᐃᑦ ᐱᔭᕆᐊᑭᓐᓂᖅᓴᐅᖁᓪᓗᒋᑦ ᐸᓖᓯᒃᑯᓐᓄᑦ 
ᐱᓇᓱᐊᖅᑎᓪᓗᒋᑦ ᑐᑭᓯᒋᐊᕈᑎᒃᓴᓂᒃ ᐃᑲᔫᑎᐅᑐᐃᓐᓇᕆᐊᓕᖕᓂᒃ ᕿᓂᖅᑕᐅᑎᓪᓗᒋᑦ ᐊᓯᐅᔭᐅᓯᒪᔪᑦ 
ᐱᕋᔭᖕᓂᕐᒥᒃ ᐱᔾᔪᑎᖃᖅᑐᒥᒃ ᖃᐅᔨᓴᖅᑐᖃᖅᑎᓪᓗᒍ. ᑭᓇᑐᐃᓐᓇᖅ ᐊᓯᐅᓯᒪᒋᐊᖓ 
ᓇᓗᓇᐃᖅᑕᐅᓚᐅᖅᑎᓪᓗᒍ, ᐸᓖᓯᒃᑯᑦ ᐱᔪᓐᓇᐅᑎᖃᖅᐸᒃᑐᑦ ᑐᑭᓯᒋᐊᕈᑎᒃᓴᓂᒃ ᑐᒃᓯᕋᕈᓐᓇᖅᐸᒃᖢᑎᒃ 
ᐱᓯᒪᔭᐅᔪᓂᒃ ᑭᓇᑐᐃᓐᓇᐅᑉ ᐃᒻᒥᒨᖓᔪᖏᓐᓂᒃ ᐱᓕᕆᔾᔪᑎᓂᕐ, ᓲᕐᓗ ᖃᕋᑕᐅᔭᒃᑯᑦ 
ᑐᓴᐅᒪᐅᑎᓕᕆᔾᔪᑎᒥᓂᖏᓐᓂᒃ, ᑮᓇᐅᔭᓕᕆᔾᔪᑎᒥᓂᖏᓐᓂᒃ ᐊᒻᒪ ᐃᓗᓯᓕᕆᔾᔪᑎᒥᓂᖏᓐᓂᒃ. 

ᐃᖅᑲᖅᑐᐃᕕᑎᒍᑦ ᖃᐅᔨᒋᐊᕈᑎ ᐱᓕᕆᔨᓂᒃ 
ᑲᓇᑕᒥ ᐃᓘᓐᓇᑎᒃ ᓄᓇᓕᖃᕐᕕᐅᔪᑦ ᐊᒻᒪ ᐅᑭᐅᖅᑕᖅᑐᒥ ᓄᓇᓕᖃᕐᕕᐅᔪᑦ ᐊᓯᐅᔭᐅᓯᒪᔪᓂᒃ ᐱᔾᔪᑎᓕᖕᓂᒃ 
ᒪᓕᒐᖃᐅᖅᑐᑦ ᐸᓖᓯᒃᑯᓐᓂᒃ ᐱᓯᒪᓯᖁᔨᕙᒃᑐᑦ ᐃᖅᑲᖅᑐᐃᕕᑎᒍᑦ ᑎᓕᓯᔾᔪᑎᓂᒃ ᐃᓚᖏᓐᓄᑦ ᐱᓕᕆᐊᖑᔪᓄᑦ – 
ᐱᓕᕆᔾᔪᑎᒥᓂᕐᓂᒃ ᑕᑯᔪᒪᓐᓂᕈᑎᒃ, ᐅᕝᕙᓘᓐᓃᑦ ᕿᓂᕈᑎᒃᓴᒥᒃ ᐅᕝᕙᓘᓐᓃᑦ ᑐᐊᕕᕐᓇᖅᑐᓕᕆᔾᔪᑎᒃᓴᒥᒃ – 
ᐃᒻᒥᒨᖓᔪᓂᒃ ᐱᓇᓱᓚᐅᙱᓐᓂᕐᒥᓂ ᐱᓕᕆᔾᔪᑎᒥᓂᕐᓂᒃ ᐅᕝᕙᓘᓐᓃᑦ ᐃᓯᓚᐅᙱᓐᓂᖏᓐᓂ ᐃᒡᓗᓄᑦ. ᐅᓇ 
ᐃᖅᑲᖅᑐᐃᕕᑎᒍᑦ ᖃᐅᔨᒋᐊᕈᑎ ᐱᓕᕆᔨᓂᒃ ᓇᓕᒧᐃᔾᔪᑎᐅᕙᒃᑐᖅ ᑕᕝᕙᓴᐃᓐᓇᖅ ᐊᐅᓚᔾᔭᐃᒍᒪᔪᓂᒃ ᐊᒻᒪ 
ᑭᓇᑐᐃᓐᓇᐅᑉ ᐃᒻᒥᒨᖓᒍᒪᓂᒃᑯᑦ ᐱᔪᓐᓇᐅᑎᖏᓐᓂᒃ. 

ᑐᐊᕕᕐᓇᖅᑐᓄᑦ ᐱᔪᒪᓂᐅᔪᖅ ᑕᕝᕙᓴᐃᓐᓇᖅ ᐱᓕᕆᔾᔪᑎᒥᓂᕐᓂᒃ ᐊᓯᐅᔨᔾᔭᐅᒃᑯᑎᒃᓴᒥᒃ 
ᑐᐊᕕᕐᓇᖅᑐᓄᑦ ᐅᕝᕙᓘᓐᓃᑦ ᑕᕝᕙᓴᐃᓐᓇᖅ ᐱᒍᒪᔾᔪᑎᐅᔪᑦ ᐱᑕᖃᖅᑐᐃᓐᓇᐅᔪᑦ ᐃᓘᓐᓇᑲᓴᖏᓐᓂ 
ᓄᓇᓕᐅᔪᓂ ᐱᔭᐅᔪᓐᓇᖁᓪᓗᒋᑦ ᐱᓕᕆᔾᔪᑎᒥᓂᐅᔪᑦ ᐸᓖᓯᒃᑯᑦ ᐃᓱᒪᒋᔭᖃᖅᑎᓪᓗᒋᑦ 
ᐅᓗᕆᐊᓇᖅᑐᒦᑐᖃᑐᐃᓐᓇᕆᐊᖓᓄᑦ ᐊᓯᐅᔭᐅᓯᒪᔪᒥᒃ ᑭᓇᑐᐃᓐᓇᕐᒥᒃ ᐅᕝᕙᓘᓐᓃᑦ ᐱᓯᒪᑦᑎᖁᔨᓂᐊᕈᑎᒃ 
ᐱᓕᕆᔾᔪᑎᒥᓂᕐᒥᒃ ᐃᑲᔫᑎᐅᔪᓐᓇᑐᐃᓐᓇᕆᐊᓕᖕᒥᒃ ᓇᒦᓐᓂᖓᓄᑦ ᐊᓯᐅᔭᐅᓯᒪᔪᖅ. ᐃᓚᖏᑦ ᓄᓇᓕᐅᔪᑦ 
ᐸᓖᓯᒃᑯᓐᓂᒃ ᐅᓂᒃᑳᓕᐅᖅᑎᑦᑎᕙᒃᑐᑦ ᐊᕐᕌᒍᑕᒫᖅᓯᐅᑎᒍᑦ ᑐᐊᕕᕐᓇᖅᑐᓂᒃ ᐱᔭᐅᔪᒪᓯᒪᔪᓂᒃ 
ᐱᐅᓯᑎᒋᐊᖅᓯᒪᖁᓪᓗᒋᑦ ᑕᑯᒃᓴᐅᑦᑎᐊᕆᐊᖃᕐᓂᖏᑦ ᐱᓕᕆᐊᖑᔪᑦ ᐊᒻᒪ ᐱᔾᔪᑎᖃᕐᓂᖏᒍᑦ 
ᐅᓂᒃᑳᖑᔪᓐᓇᖁᓪᓗᒋᑦ. 

ᐃᓗᓕᖃᓗᐊᙱᓐᓂᖏᑦ ᐱᓕᕆᔾᔪᑎᒍᑦ ᐊᑐᖅᑕᐅᔾᔪᑎᒍᑦ ᐊᒻᒪ ᐅᖃᐅᓯᐅᔪᓐᓇᕐᓂᖏᒍᑦ 
ᐃᓘᓐᓇᑦᑎᐊᑎᒃ ᒪᓕᒐᐃᑦ ᑭᓪᓕᖃᖅᑎᑦᑎᕙᒃᑐᑦ ᖃᓄᖅ ᐊᑐᖅᑕᐅᔪᓐᓇᕐᓂᖏᒍᑦ ᑐᑭᓯᒋᐊᕈᑎᐅᔪᑦ 
ᓇᓂᓯᔾᔪᑎᐅᓇᓱᐊᕐᓂᐊᕈᑎᒃ ᑭᓯᐊᓂ ᐊᓯᐅᔭᐅᓯᒪᔪᒥᒃ. ᐱᓕᕆᐊᖑᔪᖅ ᐃᓱᓕᒃᐸᑦ, ᐱᓕᕆᔾᔪᑎᐅᔪᕕᓃᑦ 
ᑐᖅᑯᖅᑕᐅᑦᑎᐊᕆᐊᖃᖅᐸᓂᐊᖅᑐᑦ ᐊᒻᒪ ᓱᕋᐃᔭᖅᑕᐅᓗᑎᒃ ᐅᕝᕙᓘᓐᓃᑦ ᐅᑎᖅᑎᑕᐅᓗᑎᒃ ᐱᕕᐅᔪᕕᓂᕐᓄᑦ, 
ᓇᓗᓇᐃᖅᓯᒪᑦᑎᐊᕐᓗᒋᑦ ᐱᑦᑕᐃᓕᔾᔪᑎᖏᑦ ᐱᓕᕆᔾᔪᑎᒥᓂᐅᔪᑦ ᑕᑯᔭᐅᒋᐊᖃᙱᓐᓂᖏᓐᓄᑦ ᐊᒃᑐᐊᙱᑦᑐᓄᑦ 
ᖃᐅᔨᓴᖅᑐᓄᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐅᖃᐅᓯᐅᓂᐊᖅᑐᓄᑦ. 

ᐊᔾᔨᒌᙱᑦᑐᑦ ᑐᑭᓕᐅᕈᑎᐅᕙᒃᑐᑦ ᐅᑯᓂᖓ “ᐊᑦᑕᕐᓇᖅᑐᒦᑦᑐᑦ” ᐊᒻᒪ “ᐅᓗᕆᐊᓇᖅᑐᒦᑦᑐᑦ” 
ᖃᓄᖅ ᐃᓱᒪᒋᔭᐅᓂᖏᓐᓄᑦ ᐊᑦᑕᕐᓇᖅᑐᒦᑦᑐᒥᒃ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᑦᑐᑦ ᑭᒃᑯᑐᐃᓐᓇᐃᑦ – ᓲᕐᓗ 
ᓄᑲᑉᐱᐊᖑᓗᐊᖅᑐᑦ, ᑭᒃᑯᑐᐃᓐᓇᐃᑦ ᐱᒡᒐᐅᑎᖃᖅᑐᑦ, ᐃᓚᒥᓄᑦ ᐋᓐᓂᑎᖅᑕᐅᓯᒪᔪᑦ ᐅᕝᕙᓘᓐᓃᑦ ᑕᐃᒃᑯᐊ 
ᐊᖏᕐᕋᖃᙱᑦᑐᑦ – ᐊᔾᔨᒌᒃᐸᙱᑦᑐᑦ ᓄᓇᓕᖕᓂ. ᐃᓚᖏᑦ ᓂᒋᕐᒥ ᓄᓇᓕᖃᕐᕕᐅᔪᑦ ᓇᓗᓇᐃᔭᐃᕙᒃᑐᑦ 
ᐊᓯᖏᓐᓂᒃ ᑕᐃᒪᐃᒃᑯᐊᕇᐸᓗᖕᓂᒃ (ᓲᕐᓗ ᐃᓐᓇᑐᖃᕐᓂᒃ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂᒃ ᑭᒃᑯᑐᐃᓐᓇᕐᓂᒃ), 
ᐊᑐᖅᑎᑦᑎᕙᒃᖢᑎᒃ ᖃᓄᖅ ᐊᒻᒪ ᖃᖓᒃᑯᑦ ᖃᐅᔨᓴᖅᑕᐅᖁᔨᔾᔪᑎᐅᔪᑦ ᐱᔭᐅᕙᖕᒪᖔᑕ. 

ᐃᒻᒥᓂᖅᓱᕈᒪᓂᒃᑯᑦ ᐃᓱᒪᒃᓴᖅᓯᐅᕈᑎᒃᓴᑦ 
ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᐃᑦ ᐱᑕᖃᖅᐸᒃᑐᑦ ᐱᑐᐃᓐᓇᐅᙱᔾᔪᑎᓂᒃ ᐊᒻᒪ ᐊᑐᙱᔾᔪᑎᓂᒃ 
ᐱᓪᓗᒋᑦ ᐃᒻᒥᓂᖅᓱᕈᒪᓂᕐᒧᑦ ᒪᓕᒐᕐᓂᒃ ᑭᓯᐊᓂ ᐱᖃᓯᐅᔾᔨᓯᒪᖕᒥᔪᑦ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ 
ᓇᓗᓇᐃᖅᓯᒪᒍᒪᓪᓗᑎᒃ ᑲᙳᓇᖅᑐᓕᕆᓂᐊᕐᓂᖏᓐᓄᑦ ᐱᓕᕆᔪᐃᑦ. 

 

ᐃᐅᐴᑕ 

ᐃᐅᐴᑕᐅᑉ ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2011) ᐸᓖᓯᒃᑯᓐᓂᒃ ᐃᖅᑲᖅᑐᐃᕕᑎᒍᑦ 
ᑎᓕᓯᔾᔪᑎᑖᕈᑎᐅᔪᓐᓇᐸᒃᑐᖅ ᒪᓕᒋᐊᓕᖕᓂᒃ ᑕᑯᔭᐅᔪᒪᓪᓗᑎᒃ ᐃᒻᒥᒨᖔᔪᑦ, ᐃᓗᓯᕐᒨᖓᔪᑦ ᐊᒻᒪ 
ᑐᓴᐅᒪᐅᑎᓕᕆᓂᕐᒨᖓᔪᓂᒃ ᐱᓕᕆᔾᔪᑎᒥᓂᕐᓂᒃ ᖃᐅᔨᓴᖅᑎᓪᓗᒋᑦ ᐊᓯᐅᔭᐅᓯᒪᔪᓂᒃ ᑭᒃᑯᑐᐃᓐᓇᕐᓂᒃ. 
ᑐᐊᕕᕐᓇᖅᑐᓂ ᐱᓕᕆᐊᖑᒋᐊᓕᖕᓂᒃ, ᑲᒪᔨᐅᔪᑦ “ᑐᐊᕕᕐᓇᖅᑐᓕᕆᔾᔪᑎᓂᒃ ᐱᔪᒪᒍᓐᓇᖅᑐᑦ” ᐱᓪᓗᐊᑕᐅᔪᓄᑦ 
ᐃᓚᖏᓐᓄᑦ ᐱᓕᕆᔾᔪᑎᒥᕐᓄᑦ ᖃᐅᔨᓴᐅᑎᖃᕋᑎᒃ. ᒪᓕᒐᖅᑎᒍᑦ ᓇᓕᒧᐃᓯᒪᕙᒃᑐᖅ ᑕᒪᒃᑯᓂᖓ 
ᐱᓕᕆᔾᔪᑎᐅᔪᓂᒃ ᐃᒻᒥᒨᖓᔪᓂᒃ ᐃᓱᒪᖅᓲᑎᐅᔪᓂᒃ ᓴᐳᔾᔨᓯᖃᖅᖢᑎᒃ, ᐃᖅᑲᖅᑐᐃᕕᑎᒍᑦ 
ᐱᓕᕆᔾᔪᑎᐅᒋᐊᖃᖅᐸᒃᑐᓂᒃ ᑐᐊᕕᕐᓇᙱᓐᓂᖅᓴᓄᑦ ᐱᓕᕆᐊᓄᑦ ᐊᒻᒪ ᑭᓪᓕᖃᕈᑎᐅᕙᒃᖢᑎᒃ ᖃᓄᖅ 
ᐊᑐᖅᑕᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᒃᓴᐅᔪᓐᓇᖅᑐᓄᒃ ᖃᓄᐃᑦᑐᓂᒃ ᐱᔪᖃᕈᓐᓇᕐᒪᖔᖅ ᑐᑭᓯᒋᐊᕈᑎᒃᓴᓂᒃ 
ᐊᓯᐅᔭᐅᓯᒪᒧᖅ ᑭᓇᑐᐃᓐᓇᖅ ᐱᔾᔪᑎᐅᓗᓂ. 

ᐳᕆᑎᔅ ᑲᓚᒻᐱᐊ 

ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2014) ᐱᔪᓐᓇᐅᑎᖃᐅᑎᐅᔪᓐᓇᖅᑐᖅ ᐸᓖᓯᒃᑯᓐᓄᑦ ᑐᒃᓯᕋᐅᑎᒍᑦ 
ᓇᓗᓇᐃᖅᓯᓯᒪᙱᒃᑲᓗᐊᕈᑎᒃ ᓯᕗᓂᐊᒍᑦ ᐱᔪᒪᓐᓂᕆᑎᒃ ᐱᓕᕆᔾᔪᑎᒥᓂᕐᓂᒃ ᐅᖄᓚᐅᑎᒍᑦ, ᑮᓇᐅᔭᒃᑯᕕᑎᒍᑦ, 
ᐃᓗᓯᓕᕆᑎᒍᑦ ᐊᒻᒪ ᐊᓯᖏᓐᓂᒃ ᐱᓕᕆᔾᔪᑎᒥᓂᐅᔪᓂᒃ ᐃᑲᔫᑎᐅᔪᓐᓇᑐᐃᓐᓇᕆᐊᓕᖕᓂᒃ 
ᓇᓂᔭᐅᓇᓱᐊᖅᑎᓪᓗᒍ ᐊᓯᐅᔭᐅᓯᒪᔪᖅ. ᖃᐅᔨᓴᕈᓐᓇᐅᑎᓂᒃ ᑎᓕᓯᔾᔪᑎᐅᔪᓐᓇᕐᒥᔪᑦ ᐃᓯᖅᑕᐅᒍᒪᓐᓂᕈᑎᒃ 
ᐃᒡᓗᐃᑦ ᐊᑦᑕᕐᓇᖅᑐᒦᑦᑐᒥᒃ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᑦᑐᒥᒃ ᐃᓄᖃᑐᐃᓐᓇᕆᐊᓕᖕᓂᒃ, ᐊᒻᒪ 
ᑐᐊᕕᕐᓇᖅᑐᓕᕆᔪᓂᒃ ᑕᕝᕙᓴᐃᓐᓇᐸᓗᒃ ᐱᔭᐅᔭᕆᐊᖃᖅᑎᓪᓗᒋᑦ ᑐᑭᓯᒋᐊᕈᑎᒃᓴᐅᔪᓐᓇᖅᑐᑦ. ᐊᑐᖅᑕᐅᓂᖏᑦ 
ᐊᒻᒪ ᐅᖃᐅᓯᐅᓂᖏᑦ ᖃᓄᖅ ᐱᔭᐅᔪᑦ ᐱᓕᕆᔾᔪᑎᒥᓂᐅᔪᑦ ᑭᓯᐊᓂ ᖃᐅᔨᓴᐅᑎᐅᓂᐊᕐᓗᑎᒃ 
ᐊᑐᖅᑕᐅᒋᐊᖃᖅᑐᑦ. 

ᒫᓂᑑᐸ 

ᒫᓂᑑᐸᐅᑉ ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2012, ᐊᓯᔾᔨᖅᑕᐅᓚᐅᖅᑐᑦ 2023), ᐱᔪᓐᓇᕈᑎᐅᕙᒃᑐᑦ 
ᓄᓇᓕᖕᓂᒃ ᐅᕝᕙᓘᓐᓃᑦ ᕈᐊᐃᐅᓪ ᑲᓇᐃᑎᐊᓐ ᒪᐅᓐᑕᑦ ᐸᓖᓯᒃᑯᓐᓂᒃ ᐱᔪᓐᓇᖁᔭᐅᓗᑎᒃ: 

• ᖃᐅᔨᓴᐅᑎᓂᒃ ᑎᓕᓯᔾᔪᑎᐅᔪᑦ ᐃᓯᕈᓐᓇᐅᑎᓂᒃ ᐱᖁᑎᖏᓐᓄᑦ ᓄᑲᑉᐱᐊᖑᓗᐊᖅᑐᑦ ᐅᕝᕙᓘᓐᓃᑦ 
ᐊᑦᑕᕐᓇᖅᑐᒦᑦᑐᓄᑦ ᑭᒃᑯᑐᐃᓐᓇᕐᓄᑦ; 

• ᐱᓕᕆᔾᔪᑎᒥᓂᕐᓂᒃ ᐱᔪᒪᒍᑎᐅᔪᑦ ᑎᓕᓯᔾᔪᑎᐅᔪᑦ ᐃᒻᒥᒨᖓᔪᓂᒃ ᐃᓗᓯᓕᕆᔪᓂᒃ, ᑮᓇᐅᔭᓕᕆᔪᓂᒃ, 
ᓇᓗᓇᐃᔭᐃᑎᒃᓴᓂᒃ ᐊᒻᒪ ᖃᕋᑕᐅᔭᑎᒍᑦ ᑐᓴᐅᒪᐅᑎᓕᕆᔾᔪᑎᒥᓂᕐᓂᒃ; 

• ᑐᐊᕕᕐᓇᖅᑐᓕᕆᔪᑦ ᐱᓕᕆᔾᔪᑎᒥᓂᕐᓂᒃ ᑭᖑᕙᖅᑎᑕᐅᒐᓗᐊᕈᑎᒃ ᑭᓇᑐᐃᓐᓇᕐᒥᒃ 
ᐅᓗᕆᐊᓇᖅᑐᒦᑎᑦᑎᒍᓐᓇᕈᑎᒃ ᐊᓯᐅᔭᐅᓯᒪᔪᖅ ᐊᑦᑕᕐᓇᖅᑐᒦᖁᓇᒍ, ᐊᒻᒪᑦᑕᐅᖅ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐅᕆᐊᖃᕐᓂᐊᑎᓪᓗᒋᑦ ᐱᔾᔪᑎᓕᖕᓂᒃ ᑐᐊᕕᕐᓇᖅᑑᓯᒪᔪᓂᒃ. 

ᑐᑭᓯᒋᐊᕈᑎᐅᔪᑦ ᐱᔭᐅᔪᑦ ᐱᑐᐃᓐᓇᐅᓗᐊᙱᑦᑐᑦ ᐱᔭᐅᓇᓱᐊᖅᑎᓪᓗᒋᑦ ᕿᓂᖅᑕᐅᑎᓪᓗᒍ ᑭᓇ ᐊᒻᒪ 
ᓴᐳᔾᔭᐅᓯᒪᓪᓗᑎᒃ ᐃᒻᒥᒨᖓᔪᓄᑦ ᒪᓕᒐᕐᓄᑦ. 

ᓂᐅ ᐳᕋᓐᓱᐃᒃ 

ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2022) ᐱᔪᓐᓇᕈᑎᐅᕙᒃᑐᖅ ᑲᒪᔨᐅᔪᓂᒃ ᐊᑐᖅᑎᑦᑎᓂᒃᑯᑦ, 
ᓇᓗᓇᐃᖅᓯᓚᐅᙱᒃᑲᓗᐊᕐᓗᑎᒃ ᓯᕗᓂᐊᒍᑦ, ᐱᓕᕆᔾᔪᑎᒥᓂᕐᓂᒃ ᐱᔾᔪᑎᓕᖕᓂᒃ ᓄᓇᓕᖕᓂ ᐃᓄᖏᑕ 
ᖃᓄᐃᓕᖓᓂᖏᓐᓂᒃ, ᖃᔅᓯᐅᓂᖏᓐᓂᒃ, ᐃᓗᓯᖏᓐᓂᒃ, ᐃᓕᓐᓂᐊᕈᑎᖏᓐᓂᒃ, ᓄᓇᓖᑦ 
ᐊᓯᐊᓅᕈᑎᒋᓯᒪᔭᖏᓐᓂᒃ ᐊᒻᒪ ᑮᓇᐅᔭᓕᕆᔪᓂᒃ. ᐱᖃᓯᐅᔾᔭᐅᒍᓐᓇᐸᖕᒥᔪᑦ ᕿᓂᕈᑎᐅᔪᑦ ᑎᓕᓯᔾᔪᑎᓂᒃ 
ᓄᑲᑉᐱᐊᖑᓗᐊᖅᑐᓂᒃ, ᐊᑦᑕᕐᓇᖅᑐᓂᒃ ᐅᕝᕙᓘᓐᓃᑦ “ᐅᓗᕆᐊᓇᖅᑐᒦᑐᐃᓐᓇᕆᐊᓕᖕᓂᒃ” ᑭᒃᑯᑐᐃᓐᓇᕐᓂᒃ, 
ᐊᒻᒪ ᑐᐊᕕᕐᓇᖅᑐᓕᕆᔾᔪᑎᓂᒃ ᐊᑐᕈᒪᔪᑦ ᐱᓕᕆᔾᔪᑎᒥᓂᐅᔪᑦ ᓱᕋᐃᔭᖅᑕᐅᓂᐅᓴᑎᓪᓗᒋᑦ ᐅᕝᕙᓘᓐᓃᑦ 
ᐊᓯᐅᔭᐅᑐᐃᓐᓇᕆᐊᖃᖅᑎᓪᓗᒋᑦ. ᐃᖅᑲᖅᑐᐃᕕᑎᒍᑦ ᐱᓕᕆᔾᔪᑎᓄᑦ ᒪᓕᒐᐃᑦ ᐊᑐᕆᐊᖃᖅᑎᑦᑎᕙᖕᒪᑕ 
ᓇᓕᒧᐃᓇᓱᐊᕐᓂᕐᒥᒃ ᑭᒃᑯᑐᐃᓐᓇᕐᓄᑦ ᐊᒻᒪ ᐃᒻᒥᒨᖓᔪᓄᑦ ᐊᑐᖅᑕᐅᒍᒪᔪᓂᒃ, ᐃᓱᒪᒋᔭᐅᓗᓂ ᐊᓯᐅᔭᐅᓯᒪᔪᖅ 
ᑭᓇᑐᐃᓐᓇᖅ ᓇᓂᔭᐅᔪᒪᓐᓂᙱᒃᑯᓂ ᓇᒦᓐᓂᖓᓄᑦ. 

ᓂᐅᕙᐅᓐᓛᓐ ᐊᒻᒪ ᓛᐸᑐᐊ 

ᒪᓕᒃᖢᒋᑦ ᐅᑯᐊ ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2014): 

• ᐱᓕᕆᔾᔪᑎᒥᓂᕐᓂᒃ ᐱᔪᒪᒍᑎᐅᔪᑦ ᑎᓕᓯᔾᔪᑎᐅᔪᑦ ᐊᔾᔨᒌᙱᑦᑐᓂᒃ ᐱᓕᕆᔾᔪᑎᒥᓂᕐᓂᒃ 
(ᐃᓗᓯᓕᕆᔪᓂᒃ, ᓄᓇᒥ ᓱᑯᑦᑎᐊᓃᓐᓂᖏᓐᓄᑦ ᕿᓂᕈᑎᓂᒃ, ᐊᐅᓚᔫᓂᒃ ᐊᔾᔨᓕᐅᖅᓯᒪᔪᓂᒃ, 
ᐃᓅᖃᑎᒌᖕᓂᒃ ᑐᓴᐅᒪᐅᑎᓕᕆᔾᔪᑎᓂᒃ, ᐊᓯᖏᓐᓂᓪᓗ); 

• ᕿᓂᕈᓐᓇᐅᑎᐅᔪᑦ ᑎᓕᓯᔾᔪᑎᐅᔪᑦ ᐃᒡᓗᓄᑦ ᓄᑲᑉᐱᐊᖑᓗᐊᖅᑐᒧᑦ ᐅᕝᕙᓘᓐᓃᑦ ᐊᑦᑕᕐᓇᖅᑐᒥᒃ 
ᐃᓐᓇᕐᒥᒃ ᓇᓂᓯᕕᐅᑐᐃᓐᓇᕆᐊᓕᖕᓂᒃ; 

• ᑐᐊᕕᕐᓇᖅᑐᓕᕆᔾᔪᑎᓂᒃ ᐊᑐᕈᒪᔪᑦ ᐱᓕᕆᔾᔪᑎᒥᓂᕐᓂᒃ ᑭᖑᕙᕆᐊᕈᑎᐅᓂᐊᖅᑐᖅ ᕿᓂᕐᓂᐅᔪᒥᒃ 
ᐊᒡᕕᐊᕈᑎᐅᓂᐊᕈᓂ; 

• ᐱᑐᐃᓐᓇᐅᙱᔾᔪᑎᐅᔪᑦ ᐅᖃᐅᓯᐅᖁᔭᐅᔪᓂᒃ ᐊᒻᒪ ᐱᑎᑕᐅᔾᔪᑎᖃᙱᑦᑐᓂᒃ ᖃᓪᓕᐅᔾᔨᔪᓐᓇᖅᑐᑦ 
ᓇᓗᓇᐃᖅᓯᒪᖁᓪᓗᒋᑦ ᑐᑭᓯᒋᐊᕈᑎᐅᔪᓐᓇᖅᑐᑦ ᐊᑐᖅᑕᐅᓂᐊᕈᑎᒃ ᑭᓯᐊᓂ ᓇᓂᓯᔾᔪᑎᐅᒍᒪᓗᑎᒃ 
ᐊᓯᐅᔭᐅᓯᒪᔪᓂᒃ. 

ᓅᕙ ᓯᑯᓯᐊ 

ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2012) ᐱᔪᓐᓇᑎᑦᑎᔾᔪᑎᐅᕙᒃᑐᖅ ᐸᓖᓯᒃᑯᓐᓂᒃ ᐅᑯᓂᖓ: 

• ᕿᓂᕈᓐᓇᐅᑎᐅᔪᑦ ᑎᓕᓯᔾᔪᑎᐅᔪᑦ (ᐊᔪᐃᓐᓈᕈᔭᕆᐊᖃᕈᑎᒃ ᐊᔪᐃᓐᓈᖑᒋᐊᓕᐅᔪᑦ) ᐃᓯᕈᓐᓇᐅᑎᐅᔪᑦ 
ᐃᒡᓗᓄᑦ ᐊᑦᑕᕐᓇᖅᑐᒥᒃ ᐅᕝᕙᓘᓐᓃᑦ ᓄᑲᑉᐱᐊᒥᒃ ᐊᓯᐅᔭᐅᓯᒪᔫᑉ ᓇᔪᑐᐃᓐᓇᕆᐊᓕᖏᓐᓄᑦ; 

• ᐱᓕᕆᔾᔪᑎᒥᓂᕐᓂᒃ ᐱᔪᒪᒍᑎᐅᔪᑦ ᑎᓕᓯᔾᔪᑏᑦ ᒪᑯᓂᖓ ᐃᒻᒥᒨᖓᔪᓂᒃ, ᐃᓗᓯᓕᕆᔪᓂᒃ, 
ᑮᓇᐅᔭᓕᕆᔪᓂᒃ, ᑐᓴᐅᒪᐅᑎᓕᕆᔪᓂᒃ ᐊᒻᒪ ᐊᓯᖏᓐᓂᒃ ᐊᑑᑎᓕᖕᓂᒃ ᐱᓕᕆᔾᔪᑎᒥᓂᕐᓂᒃ; 

ᐃᓘᓐᓇᑎᒃ ᐱᓕᕆᔾᔪᑎᒥᓂᐅᔪᑦ ᑐᖅᑯᖅᑕᐅᓯᒪᑦᑎᐊᕆᐊᖃᖅᐸᒃᑐᑦ ᐊᒻᒪ ᓱᕋᐃᔭᖅᑕᐅᕙᒡᓗᑎᒃ ᒪᓕᒃᑕᐅᕙᒡᓗᑎᒃ 
ᐱᓕᕆᕝᕕᖕᓄᑦ ᐊᑐᐊᒐᐃᑦ ᖃᐅᔨᓴᖅᑕᐅᔪᑦ ᓄᖅᑲᐅᔾᔭᐅᑐᐊᕈᑎᒃ. 

ᐋᓐᑎᐅᕆᐅ 

ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2018) ᐱᑎᑦᑎᕙᒃᑐᖅ ᐸᓖᓯᓂᒃ ᐱᓕᕆᐊᖏᓐᓄᑦ 
ᐱᕋᔭᐅᑎᐅᓯᒪᙱᒃᑯᑎᒃ, ᐱᓕᕆᔾᔪᑎᒃᓴᓂᒃ ᐱᔪᓐᓇᐅᑎᓂᒃ ᐃᒻᒥᒨᖓᔪᓂᒃ, ᐅᖄᓚᐅᑎᒃᑯᑦ, ᑮᓇᐅᔭᓕᕆᓂᒃᑯᑦ 
ᐊᒻᒪ ᐃᓗᓯᓕᕆᓂᒃᑯᑦ ᐱᓕᕆᔾᔪᑎᒥᓂᕐᓂᒃ ᐊᖅᑯᑎᖃᖅᖢᑎᒃ ᓴᓇᔭᐅᔾᔪᑎᓂᒃ ᑎᓕᓯᔾᔪᑎᓂᒃ; ᐱᑎᑦᑎᒍᒪᓪᓗᑎᒃ 
ᑐᐊᕕᕐᓇᖅᑐᓕᕆᔾᔪᑎᓂᒃ ᑭᙴᒪᑦᑎᔪᓄᑦ ᐱᓕᕆᔾᔪᑎᒥᓂᐅᔪᑦ ᓱᕋᐃᔭᖅᑕᐅᓂᐊᕈᑎᒃ ᑭᓯᐊᓂ; ᐊᒻᒪ 
ᐱᔪᒪᓕᕋᐃᒐᒥᒃ ᐸᐃᑉᐹᓂᒃ ᕿᓂᕈᓐᓇᐅᑎᒃᓴᓂᒃ ᐃᓯᕈᒪᓐᓂᕈᑎᒃ ᐃᒡᓗᓄᑦ. ᓴᐳᒻᒥᒃᓯᔾᔪᑎᐅᔪᑦ ᐱᔭᕆᐊᖃᖅᐸᖕᒪᑕ 

ᐃᖅᑲᖅᑐᐃᕕᑎᒍᑦ ᐱᔪᓐᓇᐅᑎᓂᒃ ᐊᒻᒪ ᓇᓗᓇᐃᖅᓯᒪᔪᓂᒃ ᖃᓄᖅ ᐊᑐᖅᑕᐅᓂᐊᕐᓂᖏᓐᓄᑦ ᑭᓪᓕᒋᔭᐅᔪᑦ 
ᓴᐳᒻᒥᔭᐅᒍᒪᓪᓗᑎᒃ ᐃᒻᒥᒨᖓᔪᑦ ᐊᑕᐅᓯᒃᑯᑦ ᐱᓕᕆᖃᖅᖢᑎᒃ ᑐᐊᕕᐊᖑᔭᕆᐊᓕᖕᓂᒃ ᕿᓂᕆᐊᓕᖕᓂᒃ 
ᕿᓂᕐᓂᕐᒥᒃ. 

ᐳᕆᔅ ᐃᑦᐅᐊᕐ ᐊᐃᓚᓐᑦ 

ᐳᕆᔅ ᐃᑦᐅᐊᕐ ᐊᐃᓚᓐᑦ ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2021) ᐃᒪᐃᒍᓐᓇᑎᑦᑎᔾᔪᑎᐅᔪᖅ: 

• ᖃᐅᔨᓴᐅᑎᑖᕈᑎᐅᔪᓐᓇᖅᑐᑦ ᐃᒡᓗᓂᒃ ᐊᑦᑕᕐᓇᖅᑐᒦᒋᐊᖏᑕ ᓄᑲᑉᐱᐊᖑᓗᐊᖅᑐᑦ ᐃᓱᒪᒋᔭᐅᑎᓪᓗᒋᑦ 
ᐅᕝᕙᓘᓐᓃᑦ ᐊᑦᑕᕐᓇᓗᐊᖅᑐᓂᒃ ᐃᓐᓇᕐᓂᒃ ᐱᔾᔪᑎᖃᖅᑎᓪᓗᒋᑦ; 

• ᐱᓕᕆᔾᔪᑎᒥᓂᕐᓂᒃ ᐱᔪᒪᒍᑎᐅᔪᑦ ᑎᓕᓯᔾᔪᑏᑦ ᐃᓗᓯᓕᕆᔪᓂᒃ, ᑐᓴᐅᒪᐅᑎᓕᕆᔪᓂᒃ, 
ᐃᓕᓐᓂᐊᕈᑎᓕᕆᔪᓂᒃ, ᑮᓇᐅᔭᓕᕆᔪᓂᒃ ᐊᒻᒪ ᐊᓯᖏᓐᓂᒃ ᐱᓕᕆᔾᔪᑎᒥᓂᕐᓂᒃ; 

• ᑐᐊᕕᕐᓇᖅᑐᓕᕆᔾᔪᑎᓂᒃ ᐊᑐᕈᒪᔪᑦ ᑐᐊᕕᕐᓇᖅᑐᑕᖃᖅᑎᓪᓗᒍ, ᐱᖃᓯᐅᔾᔭᐅᓗᑎᒃ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᓕᐅᕈᑏᑦ. 

ᓇᓗᓇᐃᖅᓯᓯᒪᖕᒥᔪᑦ ᐱᔾᔨᕋᐅᑎᒍᑦ ᐊᑐᖅᑕᐅᖁᔭᐅᔪᓂᒃ, ᐊᕐᕌᒍᑕᒫᖅ ᐅᓂᒃᑳᓕᐅᕆᐊᖃᕐᓂᖏᓐᓄᑦ 
ᐱᔾᔪᑎᖃᖅᑐᓂᒃ ᑐᐊᕕᕐᓇᖅᑐᓕᕆᔾᔪᑎᒥᓂᕐᓂᒃ ᐊᒻᒪ ᐱᓕᕆᔾᔪᑎᒥᓂᕐᓂᒃ ᐱᔪᓐᓇᓂᕐᒥᒃ/ᐃᒋᑦᑎᔪᓐᓇᓂᕐᒥᒃ 
ᐊᑐᕈᓐᓃᖅᐸᑕ. 

ᑯᐸᐃᒃ 

ᑭᐅᐸᐅᑉ ᒪᓕᒐᖓᑎᒍᑦ ᐃᑲᔪᕆᐊᖃᕐᓂᒃᑯᑦ ᕿᓂᖅᑐᓂᒃ ᐊᓯᐅᔭᐅᓯᒪᔪᓂᒃ ᑭᒃᑯᑐᐃᓐᓇᕐᓂᒃ (2023) 
ᐃᒪᐃᓕᖓᔪᓂᒃ ᑎᑎᕋᖅᓯᒪᔪᑦ: 

• ᑐᓴᐅᒪᐅᑎᓕᕆᔪᓂᒃ ᐊᓯᖏᓐᓄᑦ ᐱᓕᕆᖃᑕᐅᔪᓄᑦ ᐱᑎᑦᑎᖁᔭᐅᔪᓂᒃ ᓇᓗᓇᐃᔭᐃᑎᓂᒃ, ᓄᓇᒥ 
ᓱᑯᑦᑎᐊᓃᒻᒪᖔᑕ ᖃᐅᔨᒃᑲᖅᓵᕆᔾᔪᑎᓂᒃ, ᖃᕋᑕᐅᔭᒃᑯᑦ ᑐᓴᐅᒪᑎᑦᑎᔾᔪᑎᒍᑦ, ᐃᓅᖃᑎᒌᖕᓂᕐᓄᑦ 
ᑐᓴᐅᒪᑎᑦᑎᔾᔪᑎᒍᑦ, ᐃᓗᓯᓕᕆᔾᔪᑎᓂᒃ ᐊᒻᒪ ᑮᓇᐅᔭᓕᕆᔪᓂᒃ ᐱᓕᕆᔾᔪᑎᒥᓂᕐᓂᒃ; 

• ᖃᐅᔨᓴᕈᓐᓇᐅᑎᐅᔪᑦ ᐃᓯᕈᓐᓇᐅᑏᑦ ᐃᒡᓗᓄᑦ ᓄᑲᑉᐱᐊᖑᓗᐊᖅᑐᑦ ᐅᕝᕙᓘᓐᓃᑦ ᐊᑦᑕᕐᓇᖅᑐᒦᑦᑐᓄᑦ 
ᑭᒃᑯᑐᐃᓐᓇᕐᓄᑦ; 

• ᖃᓄᖅᑑᕈᓐᓇᖅᑐᑦ ᐊᔾᔨᒌᙱᑦᑐᓄᑦ ᑎᓕᓯᔾᔪᑎᐅᔪᓄᑦ ᑭᒃᑯᑐᐃᓐᓇᕐᓂᑦ ᐱᔾᔪᑎᖃᐅᖅᑐᓂᒃ. 
ᑕᐃᒎᓯᖃᐅᖅᖢᑎᒃ ᓴᐳᒻᒥᒃᓯᔾᔪᑎᓂᒃ ᐱᓕᕆᔨᒻᒪᕆᐅᔪᑦ ᐱᓪᓗᒋᑦ ᐅᖃᐅᓯᖃᖅᑕᐃᓕᒪᓂᐅᔪᑦ; 

• ᑕᑎᖃᖅᐸᙱᓪᓗᑎᒃ ᐱᔪᓐᓇᐅᑎᖃᕐᓂᕐᒥᒃ ᐅᕝᕙᓘᓐᓃᑦ ᐃᒻᒥᒥᒃ ᐅᖃᐅᓯᖃᕐᓂᒃᑯᑦ 
ᓈᒻᒪᒋᔭᐅᙱᔾᔪᑎᓂᒃ ᓇᓗᓇᐃᖅᓯᒪᖁᓪᓗᒋᑦ ᐱᓕᕆᔾᔪᑎᐅᔪᓂᒃ ᐱᑎᑕᐅᖏᓐᓇᖃᑦᑕᖁᓪᓗᒋᑦ 
ᐸᓖᓯᒃᑯᑦ. 

ᓴᔅᑲᑦᓱᐊᓐ 

ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᐊᒻᒪ ᐃᓱᒪᒋᔭᐅᔪᓄᑦ ᐃᓅᔪᓐᓃᖅᓯᒪᓂᖏᓐᓄᑦ ᒪᓕᒐᖅ (2009) 
ᑲᑎᖅᓱᐃᔾᔪᑎᐅᕙᒃᑐᖅ ᐊᓯᐅᔭᐅᓯᒪᔪᓂᒃ ᑭᒃᑯᑐᐃᓐᓇᕐᓂᒃ ᐱᔪᓐᓇᐅᑎᐅᔪᓂᒃ ᐃᓚᒋᔭᐅᓗᑎᒃ ᐱᖁᑎᓂᒃ 
ᓇᐅᑦᑎᓱᖅᑎᐅᔪᑦ ᐊᒻᒪ ᐃᓱᒪᒋᔭᐅᓂᖏᓐᓄᑦ ᐃᓅᔪᓐᓃᖅᓯᒪᓂᖏᓐᓄᑦ ᑎᑎᖅᑲᓂᒃ ᐱᓕᕆᔾᔪᑎᐅᔪᓂᒃ. 
ᐃᓚᒋᔭᐅᓗᑎᒃ ᐊᔾᔨᐸᓗᖏᓐᓄᑦ ᐸᓖᓯᓄᑦ ᐱᔪᓐᓇᐅᑎᐅᔪᓄᑦ ᐱᔾᔪᑎᐅᔪᓐᓇᖅᖢᑎᒃ ᐊᓯᐅᔭᐅᓯᒪᔪᑦ 
ᑭᒃᑯᑐᐃᓐᓇᕐᓂᒃ ᐱᔾᔪᑎᖃᐅᖅᑐᓂᒃ ᑐᑭᓯᒋᐊᕈᑎᒃᓴᓂᑦ, ᐃᖅᑲᖅᑐᐃᕕᖕᓂᒃ ᑎᒃᑯᐊᓯᔾᔪᑎᐅᔪᓐᓇᖅᑐᑦ 
ᓇᐅᑦᑎᓱᖅᑎᒃᓴᓂᒃ ᐊᒻᒪ, ᑕᐃᒪᐃᒋᐊᖃᕈᑎᒃ, ᓇᓗᓇᐃᖅᓯᔾᔪᑎᐅᓗᑎᒃ ᑭᓇᑐᐃᓐᓇᖅ ᐃᓅᔪᓐᓃᖅᓯᒪᓕᕐᓂᖓᓄᑦ. 
ᐱᓕᕆᔾᔪᑎᓂᒃ ᓯᕗᒧᐊᒃᑎᑦᑎᔾᔪᑎᐅᕙᖕᒥᔪᑦ ᐱᓕᕆᔾᔪᑎᖏᓐᓂᒃ ᕿᒪᒃᑲᑯᐃᑦ ᓱᓇᑐᐃᓐᓇᕐᓂᒃ ᐊᒻᒪ ᐃᓚᒋᔭᐅᔪᓄᑦ 
ᐱᔪᓐᓇᐅᑎᐅᔪᓂᒃ ᑭᓇᑐᐃᓐᓇᖅ ᐊᓯᐅᔭᐅᓯᒪᑯᑖᑦᑎᓪᓗᒍ ᐊᑯᓂᐅᑲᓪᓚᐅᓕᖅᑐᖅ. 

ᓄᓇᑦᓯᐊᖅ 

ᓄᓇᑦᓯᐊᑉ ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ (2024) ᒫᓐᓇᓂᓴᐅᓂᖅᐹᖑᔪᖅ ᐊᑐᓕᖅᑎᑕᐅᓯᒪᔪᓂᒃ, ᕈᐊᐃᐅᓪ 
ᑲᓇᐃᑎᐊᓐ ᒪᐅᓐᑕᑦ ᐸᓖᓯᒃᑯᓐᓂᒃ ᐱᔪᓐᓇᐅᑎᑖᕈᑎᐅᕙᒃᑐᑦ ᐅᑯᐊ ᐱᓪᓗᒋᑦ: 

• ᐱᔪᓐᓇᕐᓂᖅ ᐱᓕᕆᔾᔪᑎᒥᓂᕐᓂᒃ ᐃᒻᒥᒨᖓᔪᓂᒃ, ᖃᕋᑕᐅᔭᒃᑯᑦ ᑐᓴᐅᒪᐅᑎᓕᕆᔾᔪᑎᓂᒃ, 
ᐃᓗᓯᓕᕆᔾᔪᑎᓂᒃ, ᑮᓇᐅᔭᓕᕆᔪᓂᒃ, ᓄᓇᓖᑦ ᐊᓯᐊᓅᕈᑎᒥᓂᕐᓂᒃ ᐊᒻᒪ ᐊᓯᖏᓐᓂᒃ ᐊᑑᑎᓕᖕᓂᒃ 
ᐱᓕᕆᔾᔪᑎᒥᓂᕐᓂᒃ; 

• ᖃᐅᔨᓴᕈᓐᓇᐅᑎᓂᒃ ᐱᒍᒪᓂᖅ ᐃᒡᓗᓄᑦ ᐊᓯᐅᔭᐅᓯᒪᔫᑉ ᓇᔪᑐᐃᓐᓇᕆᐊᓕᖓᓄᑦ; 
• ᑐᐊᕕᕐᓇᖅᑐᓕᕆᔾᔪᑎᓂᒃ ᑐᒃᓯᕋᐅᑎᐅᔪᓐᓇᖅᑐᑦ ᑭᖑᕙᕆᐊᕈᑎᐅᔪᑦ ᐅᓗᕆᐊᓇᐅᑎᖃᖅᑎᓪᓗᒋᑦ 

ᓱᕋᐃᔭᖅᑕᐅᔪᓐᓇᕐᓂᖏᓐᓄᑦ ᐱᓕᕆᔾᔪᑎᐅᔪᑦ ᐊᑑᑎᖃᕐᓂᖏᑦ; 

ᒪᓕᒐᖅᑎᒍᑦ ᑎᑎᕋᖅᓯᒪᖕᒥᔪᑦ ᐱᓪᓗᐊᑕᐅᔪᓂᒃ ᐊᑐᙱᔾᔪᑎᖃᕈᓐᓇᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᑕ 
ᒪᓕᒐᖏᑎᒍᑦ ᐊᐅᓚᑦᑎᔾᔪᑎᐅᒍᓐᓇᕐᓗᑎᒃ ᓱᑯᑦᑎᐊᓃᓐᓂᖏᓐᓄᑦ ᐊᓯᐅᔭᐅᓯᒪᔪᑦ ᑭᒃᑯᑐᐃᓐᓇᐃᑦ, ᐊᑕᐅᓯᒃᑯᑦ 
ᐃᖅᑲᖅᑐᐃᕕᑎᒍᑦ ᐊᒻᒪ ᐱᓕᕆᔾᔪᑎᒍᑦ ᓴᐳᔾᔭᐅᔾᔪᑎᒍᑦ. 

ᔫᑳᓐ 

ᔫᑳᓐᒥ ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (2017), ᐊᑐᓕᖅᑎᑕᐅᓚᐅᖅᑐᖅ 2023−ᒥ 
ᐃᒪᐃᒍᓐᓇᑎᑦᑎᔪᖅ: 

• ᓇᓗᓇᐃᔭᐃᓯᒪᓗᑎᒃ ᐱᔭᐅᔪᓐᓇᕐᓂᖏᓐᓄᑦ ᑎᓕᓯᔾᔪᑎᐅᔪᓂᒃ ᓱᓇᑐᐃᓐᓇᑦᑎᐊᓄᑦ 
ᓇᓗᓇᐃᖅᑕᐅᓯᒪᔪᓄᑦ (ᑭᒃᑰᓂᖏᓐᓄᑦ ᓇᓗᓇᐃᔭᐃᑎᓄᑦ, ᑐᓴᐅᒪᐅᑎᓕᕆᔾᔪᑎᖏᓐᓂᒃ, ᓄᓇᕐᔪᐊᕐᒥ 
ᓇᒦᑦᑐᖃᕐᓂᖓᓄᑦ ᖃᐅᔨᒪᐅᑏᑦ, ᐊᔾᔨᓕᐅᕈᑎᖏᓐᓂᒃ, ᐃᓗᓯᖏᓐᓂᒃ, ᐊᓯᖏᓐᓂᓪᓗ); 

• ᖃᐅᔨᓴᕈᓐᓇᐅᑎᐅᔪᑦ ᑎᓕᓯᔾᔪᑏᑦ ᐃᓯᕈᓐᓇᐅᑎᐅᓗᑎᒃ ᓇᖕᒥᓂᕆᔭᐅᔪᓄᑦ ᐃᒡᓗᓄᑦ; 
• ᑐᐊᕕᕐᓇᖅᑐᓕᕆᔨᓂᒃ ᑭᙴᒪᑦᑎᒍᑎᐅᔪᑦ ᓯᕗᓂᐊᒍᑦ ᐱᑕᖃᕋᑎᒃ ᑕᕝᕙᓴᐃᓐᓇᖅ ᑕᑯᒍᓐᓇᐅᑎᓂᒃ 

ᐱᓕᕆᔾᔪᑎᒥᓂᕐᓂᒃ, ᐊᒻᒪ ᕈᐊᐃᐅᓪ ᑲᓇᐃᑎᐊᓐ ᒪᐃᓐᑕᓐ ᐸᓖᓯᒃᑯᑦ ᑭᒃᑯᑐᐃᓐᓇᕐᓄᑦ 
ᓴᖅᑮᒋᐊᖃᓕᖅᑎᑕᐅᓗᑎᒃ ᐅᓂᒃᑳᓕᐊᒥᓂᕐᓂᒃ ᖃᔅᓯᐅᓂᖏᓐᓄᑦ ᐊᒻᒪ ᖃᓄᐃᑦᑐᓄᑦ 
ᑐᐊᕕᕐᓇᖅᑐᓕᕆᔨᒃᑯᑦ ᖃᐃᖁᔭᐅᕙᓚᐅᕐᓂᖏᓐᓄᑦ. 

• ᐱᑐᐃᓐᓇᐅᙱᔾᔪᑎᐅᔪᑦ ᐊᑐᖅᑕᐅᓂᖏᓐᓄᑦ, ᐅᖃᐅᓯᖃᕐᓂᕐᒧᑦ ᐊᒻᒪ ᐱᓯᒪᑦᑎᓂᕐᒧᑦ ᑐᑭᓯᒋᐊᕈᑎᓂᒃ 
ᓱᑯᑦᑎᐊᓃᑦᑐᖃᕐᒪᖔᖅ ᑭᓯᐊᓂ ᐊᑐᖅᑕᐅᓂᐊᕐᓗᑎᒃ ᐊᓯᖏᓐᓅᙱᑦᑐᖅ; 

ᐅᐃᒍᖓ F: ᑎᑎᖅᑲᖅ ᓄᓇᕗᑦ ᑲᑐᔾᔨᖃᑎᒌᖏᓐᓂᑦ ᓄᓇᓖᑦ 



 
 
 
 
 
 
 
 
 
 
 
 
 
 
 
ᔭᓯᑲ ᔭᖕ, ᒥᓂᔅᑕᐅᑉ 
ᑐᒡᓕᐊᓄᑦ ᐃᓇᖐᓯᒪᔪᖅ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᓄᓇᕗᑦ 
ᒐᕙᒪᖓ 

ᓇᒃᓯᐅᔾᔭᖅ ᐃᕐᖐᓐᓈᖅᑕᐅᒃᑯᑦ 

 
ᐱᔾᔪᑎᓕᒃ: ᐅᖃᐅᓯᒃᓴᑦ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ 

 
 
ᔭᓯᑳᖓᐃ, 

ᐅᐊᑦᑎᐊᓵᖅ ᐊᐱᕆᖅᑲᐅᒐᕕᑦ ᖃᓄᖅ ᐃᓱᒪᒋᔭᐅᔪᓐᓇᕐᒪᖔᑕ ᕼᐋᒻᒪᓚᒃᑯᑦ ᐊᕙᑖᓃᑦᑐᑦ ᐊᒻᒪᓗ 
ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂᒃ ᓴᐳᔾᔨᓯᒪᓂᕐᒧᓪᓗ 
ᑐᓴᖅᑕᐅᒋᐊᖃᙱᑦᑐᓂᒃ. ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᑲᑐᔾᔨᖃᑎᖃᕈᓐᓇᕐᓂᕐᒥᒃ ᑕᒪᑐᒪ ᒥᒃᓵᓄᑦ. 

 
ᐃᒃᐱᒋᑦᑎᐊᖅᐸᕗᑦ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ 
ᐋᖅᑭᒃᑕᐅᓯᒪᖕᒪᑦ ᓴᖅᑭᔮᑦᑎᐊᖁᓪᓗᒍ ᓴᐳᔾᔨᓯᒪᓗᓂᓗ ᐃᓄᖕᒨᖓᔪᓂᑦ ᑐᓴᐅᒪᔾᔪᑎᒃᓴᓂᑦ ᑭᒃᑯᑐᐃᓐᓇᕐᓄᑦ 
ᐱᓕᕆᕝᕕᐅᔪᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐱᔾᔪᑎᖃᑦᑎᐊᖅᑐᑦ ᖃᓄᐃᒻᒪᑦ ᕼᐋᒻᒪᓚᕗᑦ ᒪᓕᒋᐊᖃᙱᒻᒪᖔᑕ 
ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᕐᒧᑦ ᒫᓐᓇᐅᔪᖅ. 
ᓇᓗᓇᐃᖅᓯᕗᖓ ᐃᓚᖏᓐᓂᒃ ᐃᓱᒪᒋᔭᐅᔪᓂᒃ ᐃᒪᐃᓕᖓᔪᓂᒃ: 

 
1. ᒪᓕᑦᑎᐊᕐᓂᖅ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ 

ᓴᖅᑭᑎᑦᑎᓂᐊᖅᐳᖅ ᐊᖏᔪᑲᓪᓚᖕᒥᒃ ᐊᐅᓚᑦᑎᓂᕐᒧᑦ ᐊᒃᓱᕈᕐᓇᖅᑐᓂᒃ ᐊᑭᖏᓐᓂᒡᓗ 

ᕼᐋᒻᒪᓚᒋᔭᑦᑎᓐᓄᑦ. ᑐᓂᓯᒪᑦᑎᐊᖅᑐᓂᒃ ᐃᑲᔫᑎᒃᓴᓂᒃ ᐱᔭᕆᐊᖃᕐᓂᐊᖅᑐᑦ ᑲᒪᒋᔭᖃᕐᓂᐊᕐᓗᑎᒃ 

ᑐᒃᓯᕋᐅᑎᓂᒃ, ᐊᑐᓕᖅᑎᑦᑎᓗᑎᒃ ᐱᔭᕐᓂᙱᑦᑐᓂᒃ ᑎᑎᕋᖅᓯᒪᔪᓂᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᕐᓂᒃ, 

ᐊᒻᒪ ᑲᒪᒋᔭᖃᕐᓗᑎᒃ ᐊᑕᖐᑦᑎᐊᖅᑐᓂᒃ ᑎᑎᖅᑲᓂᒃ. 

ᕼᐋᒻᒪᓚᑦᑯᑦ ᐊᐅᓚᑦᑎᔨᖏᑦ ᐱᔭᒃᓴᖃᓗᐊᕐᒪᑕ ᐊᒥᓱᓂᑦ ᐱᓕᕆᐊᒃᓴᓂᑦ ᕼᐋᒻᒪᓚᒃᑯᓪᓗ ᑮᓇᐅᔭᑭᒃᓴᖅᖢᑎᒃ 
ᐃᖅᑲᓇᐃᔭᖅᑎᑭᒃᓴᖅᖢᑎᒡᓗ. ᑖᒃᑯᐊ ᐱᔭᐅᔭᕆᐊᓖᑦ ᐃᓚᓕᐅᑎᓗᒋᑦ ᒫᓐᓇ ᐱᓕᕆᐊᒃᓴᕆᔭᐅᔪᓄᑦ 
ᓴᖑᑎᑦᑎᓇᔭᖅᐳᑦ ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᓕᕆᐊᒃᓴᓪᓗᐊᑕᕆᔭᖏᓐᓂᒃ. 

2. ᐊᑐᓕᖅᑎᑦᑎᓂᖅ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ 

ᐊᑐᕆᐊᓕᖏᓐᓂᒃ ᐃᓚᐅᑎᑦᑎᔪᖅ ᑲᑎᖅᓱᐃᓂᕐᒥᒃ, ᑐᖅᑯᖅᓯᓂᕐᒥᒃ, ᐊᐅᓚᑦᑎᓂᕐᒥᒡᓗ ᐅᓄᖅᑐᓂᒃ 

(867) 975-1975 

communications@nunavutam.com 
 

155 Mivvik Street, Iqaluit, 
NU 

X0A 2H0 

ᔫᓂ 28, 2024 

ᐊᒃᑐᖅᑕᐅᓴᕋᐃᑦᑐᓂᒃ ᑐᓴᐅᒪᔾᔪᑎᒃᓴᓂᒃ. ᖃᔅᓯᑲᓪᓚᑦ ᕼᐋᒻᒪᓚᒋᔭᐅᔪᑦ ᓄᓇᕗᒻᒥ ᓵᑦᑎᐊᕐᒥᐅᑕᖃᖅᐸᒃᐳᑦ 

ᐊᖏᔪᑲᓪᓚᖕᓂᒃ ᐊᓂᒍᖅᑎᓐᓇᓱᒋᐊᓕᖕᓂᒃ ᐊᒃᑐᐊᓂᓕᖕᓂᒃ ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᕐᒧᑦ 

ᑎᑎᕋᖅᓯᒪᔪᓄᓪᓗ ᓇᑉᐸᖅᑎᖅᑕᐅᓯᒪᔪᓄᑦ ᑕᐃᒪᐃᔾᔪᑎᖃᖅᖢᑎᒃ ᐅᖓᓯᒌᒃᑐᒦᓐᓂᖏᓐᓄᑦ ᐃᓂᒋᔭᖏᓐᓄᑦ 

ᐃᓱᓕᑦᑕᕐᕕᖃᖅᑐᓄᓪᓗ ᐱᓕᕆᔾᔪᑎᓄᑦ ᐊᑐᖅᑕᐅᔪᓐᓇᖅᑐᓂᒃ ᓄᓇᓕᖕᓂ. 

ᖃᐅᔨᓴᖅᓯᒪᔭᓐᓂ, ᓇᓗᓇᐃᖅᓯᓂᕐᒥᑦ ᐊᑦᑕᕐᓇᙱᑦᑐᒥᑦ ᑲᒪᒋᔭᖃᕐᓂᕐᒥᑦ ᑎᑎᕋᖅᓯᒪᔪᓂᑦ ᒪᓕᖕᓂᕐᒥᑦ 
ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ ᐱᔭᕆᐊᑐᔪᒻᒪᕆᐅᔪᓐᓇᖅᑐᖅ. 
ᐊᑐᐃᓐᓇᖃᓗᐊᙱᓐᓇᑦᑕ ᓯᕗᕙᓯᖕᓂᖅᓴᓂᒃ ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᕐᒧᑦ ᐊᑐᖅᑕᐅᕙᒃᑐᓂᒃ 
ᐊᖏᒡᓕᒋᐊᖅᑎᑦᑎᓇᔭᖅᑐᓂᒃ ᖁᐊᖅᓵᕐᓇᕈᓐᓇᖅᑐᓂᒃ ᑎᑎᕋᖅᓯᒪᔪᓂᒃ ᓱᕋᐃᔪᖃᑐᐃᓐᓇᕆᐊᖃᕐᓂᖓᓂᒃ 
ᖃᕆᑕᐅᔭᒃᑯᓪᓗ−ᐱᒋᐊᖅᑕᐅᔪᖃᑐᐃᓐᓇᕆᐊᖃᕐᓂᖓᓂᒃ, ᓴᖅᑭᑎᑦᑎᑐᐃᓐᓇᕆᐊᖃᖅᖢᓂ 
ᐊᒃᑐᖅᑕᐅᓴᕋᐃᑦᑐᓂᒃ ᑐᓴᖅᑕᐅᔪᒃᓴᓂᒃ ᓱᕋᐃᓗᓂᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᓄᓇᓕᖕᒥᐅᓄᑦ. 
ᕼᐋᒻᒪᓚᒋᔭᐅᔪᓄᑦ ᐃᓱᓕᑦᑕᕐᕕᓕᖕᓂᒃ ᐊᑐᖅᑕᐅᔪᓐᓇᖅᑐᓄᑦ, ᓯᕗᓪᓕᖅᐸᐅᑦᑎᐅᔾᔨᓂᖅ 
ᐱᕙᓪᓕᐊᓂᕆᔭᐅᔪᒥᒃ ᑲᒪᒋᔭᖃᕐᓂᕐᒥᒡᓗ ᓴᙱᔪᓂᒃ ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᕐᒧᑦ 
ᐊᑐᖅᑕᐅᕙᒃᑐᓂᒃ 
 
ᒪᓕᑦᑎᐊᙱᓗᐊᕐᓂᖅ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ 
ᐱᔭᕆᐊᖃᒻᒪᕆᒃᐳᖅ ᓴᐳᔾᔨᓯᒪᓂᕐᒧᑦ ᓱᓕᑦᑎᐊᕐᓂᕐᒥᒃ ᑲᙳᓇᖅᑑᑎᒋᔭᖏᓐᓂᒡᓗ ᑎᑎᖅᑲᖁᑎᖏᑦ. 
ᖃᔅᓰᓐᓇᑯᓗᐃᑦ ᓄᓇᓖᑦ ᒫᓐᓇᐅᔪᖅ ᓴᙱᔪᒥᒃ ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᕐᒧᑦ ᐊᑐᖃᑦᑕᖅᑐᓂ 
ᑎᑎᕋᖅᓯᒪᔪᓂᒡᓘᓐᓃᑦ ᐊᐅᓚᑦᑎᕝᕕᖃᕐᓂᕐᒧᑦ ᐊᑐᖅᑕᐅᕙᒃᑐᓂᒃ. 

3. ᓄᓇᕘᑉ ᓄᓇᖓ ᐊᖏᔪᐊᓘᓂᖓᓄᑦ, ᑲᑎᙵᓪᓗᑎᒃ ᑭᒡᓕᖃᖅᑐᑦ ᑕᑎᒋᔭᒃᓴᐅᙱᖦᖢᑎᒡᓗ ᐱᓕᕆᔾᔪᑎᑦ 

ᐊᐅᓚᔪᓐᓇᐅᑎᖏᑦ, ᐊᑐᓕᖅᑎᑦᑎᓂᖅ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ 

ᐱᖁᔭᖅ ᐊᒃᓱᕈᕐᓇᖅᓯᑎᑦᑎᓂᐊᖅᐳᖅ. ᓇᓗᓇᐃᖅᓯᓂᖅ ᐊᑦᑕᕐᓇᙱᑦᑐᒥᑦ ᑲᔪᓯᓂᖃᑦᑎᐊᖅᑐᒥᒡᓗ 

ᑲᒪᒋᔭᖃᕐᓂᕐᒥᑦ ᑐᑭᓯᒋᐊᕈᑎᓂᑦ ᑐᒃᓯᕋᐅᑎᓂᑦ ᐱᔭᕆᑐᔪᓐᓇᖅᑐᖅ, ᐱᔭᕆᑦᑐᒃᑲᓐᓂᕐᓗᓂ 

ᒪᓕᑦᑎᐊᕆᐊᓕᖕᓄᑦ ᐱᓇᓱᐊᕈᑎᓄᑦ. 

 
4. ᓄᓇᓕᕋᓛᖑᓂᖅᓴᓂ, ᖃᓂᒌᒃᑐᓂ ᓄᓇᓕᖕᓂ, ᓴᖅᑭᑕᐅᓂᖏᑦ ᑐᑭᓯᒋᐊᒐᒃᓴᑦ 

ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ ᐱᔮᖅᑯᑕᐅᙱᑦᑐᒃᑯᑦ 

ᐊᒃᑐᐃᔪᓐᓇᖅᐳᖅ ᐃᓄᖕᒧᑦ ᖃᐅᔨᔭᐅᔭᕆᐊᖃᙱᑦᑐᓄᑦ. ᐊᑦᑕᕐᓇᕐᓂᖓ ᓇᓗᓇᐃᖅᓯᓂᐊᕐᓗᓂ 

ᐃᓄᖕᓂᑦ ᓴᖅᑭᑕᐅᔪᓂᑦ ᑎᑎᖅᑲᓂᑦ ᖁᑦᑎᖕᓂᖅᓴᐅᕗᖅ ᐃᓄᑭᑦᑐᓂᑦ, 

ᓱᕋᐃᔾᔪᑕᐅᑐᐃᓐᓇᕆᐊᖃᖅᖢᓂ ᑐᓴᖅᑕᐅᔭᕆᐊᖃᙱᑦᑐᓂᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 

ᓄᓇᓕᖕᓂᑦ. 

5. ᐊᓯᖏᑦ ᕼᐋᒻᒪᓚᐃᑦ ᐅᖃᖃᑎᒋᓯᒪᔭᒃᑲ ᐅᖃᐅᓯᖃᖃᑦᑕᖅᓯᒪᖕᒪᑕ ᐸᒡᕕᓵᕆᖃᑦᑕᕐᓂᖏᓐᓂᒃ ᕼᐋᒻᒪᓚᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᓂᕈᐊᖅᑕᐅᓯᒪᔪᓄᓪᓗ ᑕᒪᒃᑯᐊ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ 

ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ ᐊᑐᖅᑕᐅᑎᓪᓗᒍ ᐱᔮᖅᑯᑕᐅᙱᓪᓗᓂ. ᑕᑯᖃᑦᑕᖅᓯᒪᔭᕗᑦ ᐊᕐᕌᒍᓂ 

ᖃᔅᓯᐊᕐᔪᖕᓂ ᐊᓂᒍᖅᑐᓂ ᓄᓇᓕᖕᓂ Facebook-ᑯᑦ ᐊᒻᒪ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᒃᑯᑦ ᑲᓇᑕᓕᒫᒥ 

ᓇᓗᓇᐃᖅᓯᔾᔪᑎᑦᑎᐊᕙᐅᑐᐃᓐᓇᕆᐊᖃᖅᐳᖅ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ 

ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ ᐊᖅᑯᑎᒋᔭᐅᔪᓐᓇᕐᓂᖓᓂᒃ ᐱᔮᕆᙱᖦᖢᑎᒃ ᐊᒃᑐᐊᓂᖃᕐᓂᖓᓄᑦ 

ᐃᓄᖕᒧᑦ ᐱᕋᔭᒍᑕᐅᔪᓄᑦ. 

 
ᓄᓇᕗᒻᒥᑦ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᑦ ᐊᑐᙱᖔᕐᓗᑎᒃ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ 
ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ ᐋᖅᑭᒍᑎᐅᓗᓂ ᓴᖅᑭᔮᑦᑎᐊᓕᒃᑲᓐᓂᖁᓪᓗᒋᑦ, 
ᐱᓕᕆᐊᖃᕈᓐᓇᖅᑐᐃᓐᓇᐅᔪᒍᑦ ᓴᖅᑭᑦᑎᓇᓱᒡᓗᑕ ᓴᖅᑭᔮᑦᑎᐊᕐᓂᕐᒥᑦ ᓵᑕᐅᓕᕈᓐᓇᕐᓂᕐᒧᓪᓗ 



ᑐᙵᕕᐊᓂᑦ ᓈᒻᒪᖕᓂᖅᓴᓂᑦ ᐊᔾᔨᐅᙱᑦᑐᓂᑦ ᐃᓗᓕᖏᓐᓂᑦ ᐱᔭᐅᔭᕆᐊᓕᖕᓂᒡᓗ ᕼᐋᒻᒪᓚᒃᑯᓐᓂᑦ 
ᐃᓕᖅᑯᓯᑦᑎᓐᓂᑦ. 
ᕼᐋᒻᒪᓚᒋᔭᐅᔪᑦ ᓄᓇᕗᒻᒥ ᐱᑕᖃᖅᐸᒌᑐᐃᓐᓇᕆᐊᖃᖅᐳᑦ ᓄᓇᓕᖕᓂ ᓵᑕᐅᔪᓐᓇᕐᓂᕐᒥᒃ 
ᑕᑯᒃᓴᐅᑦᑎᐊᕐᓂᕐᒥᒡᓗ ᐊᑐᖅᑕᐅᕙᒃᑐᓂᒃ ᐊᒃᑐᐊᓂᖃᕐᓂᖅᓴᓂᒃ ᐊᔪᙱᓐᓂᕆᔭᒥᓄᑦ 
ᐱᑐᐃᓐᓇᐅᙱᑦᑐᓄᓪᓗ ᐱᔭᐅᔭᕆᐊᓕᖕᓄᑦ. ᑖᒃᑯᐊ ᐃᓚᖃᕈᓐᓇᖅᑐᑦ ᓄᓇᓕᖕᓂᑦ ᑲᑎᒪᑎᑦᑎᔪᓂᑦ, 
ᓄᓇᓕᖕᓂᑦ ᑐᓴᕋᓱᒃᑐᓂᑦ, ᐊᓯᖏᓐᓂᒡᓗ ᐃᓚᐅᑎᑦᑎᔪᓂᑦ ᓄᓇᓕᖕᓂᑦ, ᐊᓯᐊᒍᖔᖅ ᐱᓕᕆᔾᔪᓰᑦ 
ᑎᓕᔭᐅᓯᒪᔪᑦ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ. 

ᓇᓗᓇᙱᑦᑐᖅ ᒫᓐᓇᐅᔪᖅ, ᐱᑐᐃᓐᓇᕆᐊᖃᙱᓐᓇᑦᑕ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ 
ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ ᒪᓕᒐᖅᑎᒎᖓᓪᓗᐊᖅᖢᓂᓗ ᐱᔭᕆᐊᖃᖅᑎᑕᐅᓗᓂ ᐅᖃᕐᓗᓂᓗ 
ᐊᕐᕌᒍᑦ ᑕᓪᓕᒪᑦ ᐊᓂᒍᓚᐅᙱᓐᓂᖏᓐᓂ ᐊᑑᑎᖃᑦᑎᐊᖅᑐᒥᑦ ᐊᑐᖃᑦᑕᖅᑐᒥᑦ. 

ᖁᕕᐊᓱᒃᑲᔭᖅᐳᖓ ᐅᖃᖃᑎᖃᕆᐊᒃᓴᖅ ᐊᓯᐊᒎᕈᑕᐅᔪᓐᓇᖅᑐᓂᒃ ᐅᕝᕙᓘᓐᓃᑦ ᐊᑐᖅᑕᐅᔪᓐᓇᖅᑐᓂᒃ 
ᐃᓕᔅᓯᓐᓄᑦ ᖃᐅᔨᒪᒋᐊᖁᓪᓗᑕ ᖃᓄᐃᑦᑐᑐᐃᓐᓇᕐᒥᒃ ᐊᐅᓚᓂᐅᔪᒥᒃ ᓴᖅᑭᔮᑦᑎᐊᕐᓂᕐᒧᑦ 
ᓂᕈᐊᖅᑕᐅᔪᖃᖅᐸᑦ, ᓄᓇᓕᖁᑎᕗᑦ ᓴᙱᓕᖅᐹᓪᓕᖁᓪᓗᒋᑦ ᐊᒻᒪᓗ ᐃᖅᑲᓇᐃᔮᕆᔭᕆᐊᖃᖅᑕᖏᑦ 
ᓱᕋᒃᐸᓪᓕᐊᖁᓇᒋᑦ. 

ᑖᒃᑯᐊ ᐅᖃᐅᓯᐅᓯᒪᔪᑦ ᐊᑐᐃᓐᓇᕈᖅᑎᑕᐅᕗᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᖢᑎᒃ, ᐅᑭᐅᖅᑕᖅᑐᒥᐅᑕᓄᑦ 

ᓄᓇᕗᑦ ᒐᕙᒪᖓ ᕿᒥᕐᕈᕗᑦ ᐱᔭᕆᐊᖃᑐᐃᓐᓇᕆᐊᖃᕐᓂᖓᓂᒃ ᑐᑭᓯᒋᐊᕈᓐᓇᕐᓂᕐᒧᑦ 
ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂ ᐱᖁᔭᖅ ᕼᐋᒻᒪᓚᒃᑯᓐᓂ. 
ᐊᓯᖏᑎᒍᑦᑕᐅᖅ ᐋᖅᑭᒋᐊᕈᑎᒃᓴᖅᑕᖃᖅᑐᖅ. 
 
ᐅᕙᙶᖅᑐᖅ 

ᒫᓚ ᓕᒧᓯᓐ 


	GN Response to SCOGOPA Review of IPC 2023-2024 Report-iu.pdf
	ᕿᓂᕐᕕᒃ
	ᓇᓗᓇᐃᔭᐃᓂᖅ
	ᐊᑐᓕᖁᔭᕐᓄᑦ ᑭᐅᔾᔪᑎᒋᔭᑦ
	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 1.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 1.2

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #2
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 2.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 2.2

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #3
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 3

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #4
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 4

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #5
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 5.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 5.2
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 5.3
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 5.4

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #6
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 6

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #7
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 7

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #8
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 8.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 8.2

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #9
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 9

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #10
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 10.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 10.2

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #11
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 11.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 11.2
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 11.3

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #12
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 12.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 12.2
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 12.3

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #13
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 13.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 13.2

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #14
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 14.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 14.2
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 14.3

	ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᖓᑦ #15
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 15.1
	ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖓᑦ 15.2


	ᐅᐃᒍᖓ A – ᐱᓕᕆᐊᑦ ᐱᐊᓂᒃᑕᐅᔪᑦ ᐊᑐᐃᓐᓇᐅᑎᑕᐅᔪᖅ ᐊᖏᕈᑎ 2022-52−ᒃᑯᑦ
	ᐅᐃᒍᖓ B – ᓯᕗᓂᐊᒍᑦ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᕐᓃᑦ ᐊᒻᒪ ᐃᒻᒥᒨᖓᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᕐᓃᑦ
	ᐅᐃᒍᖓ C – ᐃᒻᒥᓂᖅᓱᖅᑑᔮᕈᓐᓃᕐᓂᕐᒥᑦ ᑐᑭᓯᒋᐊᕈᑎᐅᔪᑦ ᐱᔭᐅᖁᔭᐅᓯᒪᔪᑦ ᐱᓪᓗᒋᑦ ᐅᓂᒃᑳᓕᐊᓂ
	ᐅᐃᒍᖓ D: Clare’s Laws (ᑭᓕᐅᕐ ᒪᓕᒐᖏᑦ) – ᓄᓇᓕᖕᓂ ᐱᔪᓐᓇᐅᑎᓕᖕᓂᒃ ᕿᒥᕐᕈᓂᕐᒥᒃ ᐱᓪᓗᐊᑕᖏᓐᓂᒃ
	ᐊᔾᔨᒌᙱᔾᔪᑎᐅᔪᑦ ᐅᑯᓇᓂ Clare’s Law ᑲᓇᑕᒥ ᓇᒥᑐᐃᓐᓇᖅ

	ᐅᐃᒍᖓ E: ᐊᓯᐅᔭᐅᓯᒪᔪᓄᑦ ᑭᒃᑯᑐᐃᓐᓇᕐᓂᒃ ᒪᓕᒐᐃᑦ – ᓄᓇᓕᖕᓂ ᐱᔪᓐᓇᐅᑎᓕᖕᓂᒃ ᕿᒥᕐᕈᓂᕐᒥᒃ ᐱᓪᓗᐊᑕᖏᓐᓂᒃ
	ᐃᐅᐴᑕ
	ᐳᕆᑎᔅ ᑲᓚᒻᐱᐊ
	ᒫᓂᑑᐸ
	ᓂᐅ ᐳᕋᓐᓱᐃᒃ
	ᓂᐅᕙᐅᓐᓛᓐ ᐊᒻᒪ ᓛᐸᑐᐊ
	ᓅᕙ ᓯᑯᓯᐊ
	ᐋᓐᑎᐅᕆᐅ
	ᐳᕆᔅ ᐃᑦᐅᐊᕐ ᐊᐃᓚᓐᑦ
	ᑯᐸᐃᒃ
	ᓴᔅᑲᑦᓱᐊᓐ
	ᓄᓇᑦᓯᐊᖅ
	ᔫᑳᓐ

	ᐅᐃᒍᖓ F: ᑎᑎᖅᑲᖅ ᓄᓇᕗᑦ ᑲᑐᔾᔨᖃᑎᒌᖏᓐᓂᑦ ᓄᓇᓖᑦ

	Appendix F - ATIPP_NAM Letter June 28 2025-iu.pdf

